
ᐊᐅᒡᒍᓯ 26, 2025 

 

ᒪᓕᒃᑕᐅᓗᑎᒃ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ (ᐊᕙᑎᓕᕆᔨᒃᑯᑦ ᑲᑎᒪᔩᓪᓘᓐᓃᑦ ᑕᒡᕙᓂ) 

ᖃᐅᔨᓴᖅᓯᒪᓕᖅᑕᖏᑦ ᐊᖏᕈᑕᐅᔪᓐᓇᕐᒪᖔᑕ ᑕᒪᐃᓐᓂᒃ ᑎᑎᕿᕆᔪᓂᒃ ᐅᖃᐅᓯᐅᓯᒪᔪᓂ ᑕᒡᕙᓂ, 

ᐊᕙᑎᓕᕆᔨᒃᑯᑦ ᐊᑐᓕᖁᔭᓕᐅᖅᐳᑦ ᕿᒥᕐᕈᐊᖅᓯᒪᓕᖅᑕᖏᓐᓂᒃ ᐃᓕᓐᓂᐊᑯᑕᒡᕕᖓ ᒫᓂᑑᐸᐅᑉ ᔪᓂᕘᓯᑎᖓᓂ 

ᐅᕝᕙᓗᓐᓃᑦ ““ᖃᓄᐃᓕᖓᓂᖏᑦ ᓱᕈᕐᓇᖅᑐᓖᑦ ᐊᒻᒨᒪᔪᐃᑦ ᑲᑎᖅᓱᖅᑕᐅᓯᒪᓗᑎᒃ ᑕᓯᐅᔭᕐᔪᐊᕐᒥ, ᖃᓂᒋᔮᓂ 

ᐃᖃᓗᐃᑦ” ᕿᒥᕐᕈᐊᖅᑕᐅᑲᓐᓂᕆᐊᖃᖏᓂᖏᓐᓂᒃ, ᒪᓕᒃᑕᐅᓗᑎᒃ ᒪᓕᒐᖏᑦ ᑎᑎᕋᖅᓯᒪᔪᑦ ᓈᓴᐅᑎᓕᖕᒥ 12, 

ᐊᕕᕐᒃᑐᖅᓯᒪᓂᖓᓂ 12.4.4(a)−ᒥ ᐊᑐᕐᓗᑎᒃ ᐊᖏᕈᑎᖏᓐᓂ ᐃᓄᐃᑦ ᓄᓇᕗᒻᒥ ᓄᓇᑖᕈᑎᓖᑦ ᑲᓇᑕᐅᓪᓗ 

ᒐᕙᒪᒃᑯᖏᓐᓂ, ᐱᔪᓐᓇᐅᑎᖃᕐᓂᖏᓐᓄᑦ (ᓄᓇᕗᒻᒥ  ᓄᓇᑖᕈᑎᖓᒍᑦ ᐊᖏᕈᑎᓂ) ᐊᒻᒪᓗ ᐊᑐᕐᓂᖏᓐᓂ 

ᐃᓗᓕᖏᓐᓂᒃ 92(1)(a) ᓄᓇᕗᒻᒥ ᐸᕐᓇᐅᑎᓕᖕᓂᕐᒧᑦ ᐊᒻᒪᓗ ᐱᒋᐊᖅᑎᑕᐅᔪᒪᔪᓂᒃ ᓴᓇᔭᐅᔪᒪᔪᓂᒃ 

ᑐᑭᓯᓂᐊᕈᑕᐅᕙᖕᓂᖏᓐᓄᑦ ᒪᓕᒐᖏᑦ, ᓈᓴᐅᑎᓕᒃ S.C. 2013, c. 14, s. 2 ᐊᑐᖅᑕᐅᓗᑎᒃ (ᐸᕐᓇᐅᑎᓕᕆᓂᕐᒧᑦ 

ᓴᓇᔭᐅᔪᒪᔪᓄᓪᓗ ᒪᓕᒐᕐᓂ). 

 

ᓴᓇᔭᐅᑎᑦᑎᔪᒪᔪᖅ ᒪᓕᒃᓯᒪᑐᐊᕈᓂ ᒪᓕᒐᕆᕆᔭᐅᖁᔭᐅᔪᓂᒃ ᖃᓄᐃᓕᖓᖁᔭᐅᓂᖏᓐᓂᒡᓗ ᐊᑖᓂ 

ᓇᓗᓇᐃᖅᑕᐅᓯᒪᔪᓂ, ᑐᓂᔭᐅᓯᒪᔪᓂᒃ ᒪᓕᒃᑕᐅᓪᓗᑎᒃ ᐃᓗᓕᖏᑦ ᒪᓕᒐᐃᑦ ᐅᕙᓃᑦᑐᑦ 92(2)(a)−ᖓᓂ 

ᐸᕐᓇᐅᑎᓕᕆᓂᕐᒧᑦ ᓴᓇᔭᐅᔪᒪᔪᓄᓪᓗᓐᓂᑦ ᒪᓕᒐᕐᓂ, ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐃᓱᒪᖃᕐᒪᑕ ᓴᓇᔭᐅᔪᒪᔪᑦ 

ᐱᒋᐊᖅᑎᑕᐅᔪᒪᓂᖏᑦ ᐃᓄᖁᑎᒋᔭᐅᔪᓄᑦ ᑕᐅᕙᓂ ᐃᓱᒪᓘᑕᐅᓂᐊᕋᓱᒋᔭᐅᖏᒻᒪᑕ ᐊᒻᒪᓗ ᐱᒻᒪᕆᐅᔪᓐᓇᖅᑐᓂᒃ 

ᐊᑭᕋᖅᑐᕈᑕᐅᓕᕋᔭᖅᑑᔮᖏᒻᒪᑕ ᐱᔾᔪᑎᖃᖅᑐᓂᒃ ᐊᕙᑎᓕᕆᓂᕐᒥᒃ ᐊᒻᒪᓗ ᐃᓅᓯᕆᔭᐅᔪᓂᒃ 

ᐊᒃᑐᐃᔪᓐᓇᕋᔭᖏᔅᓱᑎᒃ. ᑕᐃᒪᐃᓂᖓᓄᑦ ᐊᕙᑎᓕᕆᔨᒃᑯᑦ ᐊᑐᓕᖁᔨᕗᑦ ᑲᒪᔨᐅᔪᒥᒃ ᒥᓂᔅᑕᒧᑦ ᐊᖏᕈᑕᐅᖁᓪᓗᒋᑦ 

ᓯᕗᓪᓕᐸᖅᓯᐅᑎᖏᓐᓂᒃ ᐃᓱᒪᓕᐅᕈᑕᐅᔪᓂᒃ ᑖᒃᑯᓂᖓ ᐅᓂᒃᑳᓕᐊᕆᔭᐅᓯᒪᔪᓂᒃ.  

 

ᓇᓗᓇᐃᖅᑕᐅᓂᖏᑦ ᐊᖏᕈᑕᐅᓂᐊᕐᒪᖔᑕ ᐃᓱᒪᓕᐅᕈᑕᐅᓂᕐᒧᑦ ᐅᓂᒃᑳᓕᐊᑦ 

ᒪᓕᒐᓪᓗᑐᖅᑎᒍᑦ ᖃᓄᐃᓕᖓᓂᖏᑦ ............................................................................................................. 2 

ᓴᓇᔭᐅᖁᔨᓂᕐᒥᒃ ᐱᓕᕆᐊᒃᓴᓂᒃ ᐱᒋᐊᖅᑎᑕᐅᔪᒪᓂᖏᑦ ᑕᒪᐃᓐᓂᒃ ᑕᑯᒋᐊᑦᑎᐊᕐᓗᒋᑦ ᐊᒻᒪᓗ ᐊᕙᑎᓕᕆᔨᒃᑯᑦ 
ᐊᖏᕈᑕᐅᔪᓐᓇᕐᒪᖔᑕᓗ ᖃᒥᒋᕙᓪᓕᐊᖃᑕᕐᓂᖏᑦ ........................................................................................... 2 

ᐊᖏᕈᑕᐅᔪᓐᓇᕐᒪᖔᑕ ᖃᐅᔨᓴᖅᑕᐅᓂᖏᑦ ᐱᓕᕆᐊᒃᓴᓂᒃ ᓴᓇᔭᐅᔪᒪᔪᓂᒡᓗᓐᓂᑦ ᐱᒋᐊᖅᑎᑕᐅᔪᒪᔪᓂᒃ ᒪᓕᒃᑕᐅᓗᑎᒃ 

ᐊᕕᒃᑐᖅᓯᒪᔪᓂᒃ ᑐᑭᓯᑎᑦᑎᒋᐊᕈᑏᑦ 
ᐊᕕᒃᑐᖅᓯᒪᔪᓂ ᑐᑭᓯᑎᑦᑎᒋᐊᕈᑦ 1: ᐊᕙᑎᓕᕆᔨᒃᑯᑦ ᖃᐅᔨᓴᖃᑕᕐᓂᖏᓐᓂ ᖃᓄᐃᓕᐅᕈᑕᐅᓲᖑᓂᖅ .......................... 3 
ᐊᕕᒃᑐᖅᓯᒪᔪᓂᒃ ᑐᑭᓯᑎᑦᑎᒋᐊᕈᑎᑦ 2: ᐅᖃᐅᓯᒃᓴᕆᔭᐅᔪᑦ ᖃᐅᑕᐅᓯᒪᓂᖏᑦ ................................................................ 5 
ᐊᕕᒃᑐᖅᓯᒪᔪᓂ ᑐᑭᓯᑎᑦᑎᒋᐅᕈᑏᑦ ᐱᖓᔪᖏᑦ 3: ᓇᐃᓈᖅᑕᐅᓯᒪᔪᑦ ᑲᑎᒪᔨᓄᑦ ᖃᐅᔨᓴᖅᑕᐅᖃᑕᓚᐅᕐᓂᖏᑦ 

ᒪᓕᒃᑐᓂᒃ ᐃᓗᓕᖏᓐᓂᒃ ᒪᓕᒐᐃᑦ ᓈᓴᐅᑎᓕᖕᒥᒃ 90 ᐸᕐᓇᐅᑎᓕᕆᓂᕐᒧᑦ ᓴᓇᔭᐅᔪᒪᔪᓄᓪᓗᓐᓂᑦ ᒪᓕᒐᕐᓂ ....... 6 
 

ᑎᑎᖃᐃᑦ ᐃᓚᒃᑲᓐᓂᖏᑦ 

ᑎᑎᖃᐃᑦ ᐃᓚᒃᑲᓐᓂᖏᑦ A: ᐆᒪᔪᐃᑦ ᐊᒥᔅᓱᖏᓗᐊᓕᕈᓐᓇᕐᓂᖏᑦ ᓄᓇᕗᒻᒥ ............................................................................ 18 
 

ᒪᓕᒐᓪᓗᑐᖅᑎᒍᑦ ᖃᓄᐃᓕᖓᓂᖏᑦ 

ᐱᓗᐊᖅᑐᒥᒃ ᑐᕌᒐᖃᕐᒪᑕ ᐊᕙᑎᓕᕆᓂᕐᒧᑦ ᑲᑎᒪᔨᖏᑦ ᒪᓕᒃᓱᑎᒃ ᐃᓗᓕᖏᓐᓂᒃ 12-ᒥᒃ, ᐊᕕᒃᑐᖅᓯᒪᓂᖓᑕ 

ᐃᓗᐊᓂ 12.2.5-ᒥᓄᓇᕗᒻᒥ ᓄᓇᑖᕈᑎᓂᒃ ᐊᖏᕈᑎᓂᒃ ᓇᓗᓇᐃᖅᑕᐅᓯᒪᓂᖏᓐᓂ ᐊᕕᒃᑐᖅᓯᒪᓂᖓᓂ, 

ᐃᓚᖓᓂ 23−ᒥ ᐸᕐᓇᐅᑎᓕᕆᓂᕐᒧᑦ ᓴᓇᔭᐅᔪᒪᔪᓄᓪᓗᓐᓂᑦ ᒪᓕᒐᕐᓂ. ᐱᔾᔪᑎᖃᓲᖑᕗᑦ ᐊᖏᖅᑕᐅᔪᓐᓇᕐᒪᖔᑕ 

ᖃᐅᔨᓴᖅᑕᐅᕙᓐᓂᖏᓐᓂᒃ ᒪᓕᒋᐊᖃᕋᒥᒃ ᐃᓗᓕᖏᓐᓂᒃ 12−ᒥᑦᑐᓂᒃ ᐊᕕᒃᑐᖅᓯᒪᓂᖓᓂ, 12.4.1 ᓄᓇᕗᒻᒥ 

ᓄᓇᑖᕈᑎᓄᑦ ᐊᖏᕈᑎᓂᒃ ᐊᒻᒪᓗ ᐊᕕᒃᑐᖅᓯᒪᓂᖏᓂᒃ s. 88 ᐸᕐᓇᐅᑎᓕᕆᓂᕐᒧᑦ ᓴᓇᔭᐅᔪᒪᔪᓄᓪᓗᓐᓂᑦ 

ᒪᓕᒐᕐᓂ.   

ᒪᓕᒃᑕᐅᓯᒪᔭᕆᐊᖃᕐᓂᖏᓐᓂ ᒪᓕᒐᖏᑦ ᑕᒡᕙᓂ 12−ᒥ, ᐊᕕᒃᑐᖅᓯᒪᓂᖓᑕᓗ ᐃᓗᐊᓂ 12.4.4−ᒥ ᓄᓇᕗᒻᒥ 

ᓄᓇᑖᕈᑎᓄᑦ ᐊᖏᕈᑎᓂᒃ ᐊᒻᒪᓗ ᑕᐃᑲᓂ ᐃᓗᓕᖏᓐᓂ 92(1) ᐸᕐᓇᐅᑎᓕᕆᓂᕐᒧᑦ ᓴᓇᔭᐅᔪᒪᔪᓄᓪᓗᓐᓂᑦ 

ᒪᓕᒐᖏᓐᓂ.   ᐊᖏᕈᑕᐅᔪᓐᓇᕐᒪᖔᑕ ᐃᓱᐊᓂ ᑐᑭᑖᕌᖓᒥᒃ ᖃᓄᐃᓕᖓᑎᑦᑎᓂᐊᓕᕐᒪᖔᑕ, ᑲᑎᒪᔨᑦ 

ᑐᓂᓯᖃᑦᑕᕆᐊᖃᖅᑎᑕᐅᕗᑦ ᑎᑎᕋᖅᓯᒪᔪᓂᒃ ᐅᓂᒃᑳᓕᐊᓂᒃ ᒥᓂᔅᑕᒧᑦ ᓇᓗᓇᐃᔭᐃᔪᓂᒃ ᐊᑕᐅᓯᕐᒥᒃ ᐅᑯᓇᖓᑦ 

ᐊᑐᖅᑕᐅᖔᕈᓐᓇᖅᑐᓂᒃ ᐊᑐᖁᔨᓂᖏᓐᓂᒃ:  

(a) ᕿᒥᕐᕈᐊᖅᑕᐅᔭᕆᐊᖃᖏᔾᔭᖏᓐᓂᕐᒥᒃ; 

(b) ᕿᒥᕐᕈᐊᖅᑕᐅᔭᕆᐊᖃᕐᓂᐊᖅᑐᒥᒃ; ᐅᕝᕙᓗᓐᓃᑦ  

(c) ᓴᓇᔭᐅᔪᒪᓂᖏᑦ ᐱᒋᐊᖅᑎᑕᐅᔪᒪᔪᑦ ᐋᕿᒋᐊᖅᑕᐅᔭᕆᐊᖃᕐᓂᐊᕈᑎᒃ ᐅᕝᕙᓗᓐᓃᑦ 

ᖁᔭᓈᖅᑕᐅᔭᕆᐊᖃᕐᓂᖏᓐᓂᒃ.  

ᓴᓇᔭᐅᖁᔨᓂᕐᒥᒃ ᐱᓕᕆᐊᒃᓴᓂᒃ ᐱᒋᐊᖅᑎᑕᐅᔪᒪᓂᖏᑦ ᑕᒪᐃᓐᓂᒃ ᑕᑯᒋᐊᑦᑎᐊᕐᓗᒋᑦ ᐊᒻᒪᓗ ᐊᕙᑎᓕᕆᔨᒃᑯᑦ 

ᐊᖏᕈᑕᐅᔪᓐᓇᕐᒪᖔᑕᓗ ᖃᒥᒋᕙᓪᓕᐊᖃᑕᕐᓂᖏᑦ 

ᑕᒫᓂ ᔪᓚᐃ 8, 2025 ᐊᕙᑎᓕᕆᔨᒃᑯᑦ ᑐᓂᔭᐅᓚᐅᖅᑐᑦ ᑐᑭᓯᓂᐊᕈᑕᐅᔭᕆᐊᖃᖅᑐᓂᒃ 

ᐊᖏᕈᑕᐅᔪᓐᓇᕋᔭᕐᒪᖓᑕ ᐃᓕᓐᓂᐊᑯᑕᒡᕕᖓ ᒫᓂᑑᐸᐅᑉ ᔪᓂᕘᓯᑎᖓᓂ ᐅᕝᕙᓗᓐᓃᑦ ““ᖃᓄᐃᓕᖓᓂᖏᑦ 

ᓱᕈᕐᓇᖅᑐᓖᑦ ᐊᒻᒨᒪᔪᐃᑦ ᑲᑎᖅᓱᖅᑕᐅᓯᒪᓗᑎᒃ ᑕᓯᐅᔭᕐᔪᐊᕐᒥ, ᖃᓂᒋᔮᓂ ᐃᖃᓗᐃᑦ” ᐱᒋᐊᖅᑎᑦᑐᒪᔭᖓ 

(ᐊᕙᑎᓕᕆᔨᒃᑯᑦ ᑎᑎᖃᖃᕐᕕᖓᑕ ᓇᓴᐅᑎᖓ 25YN)58) ᑕᐃᑲᖔᖅᑐᓂᒃ ᓄᓇᕗᒻᒥ ᐸᕐᓇᐃᔨᒃᑯᑦ 

ᑲᒥᓯᓇᒃᑯᖏᓐᓂᒃ (ᐸᕐᓇᐃᔨᒃᑯᑦ ᑲᒥᓯᓇᒃᑯᖏᓐᓂᒃ), ᐅᕝᕙᓗᓐᓃᑦ ᑎᑎᖃᖁᑎᖃᖅᑐᓂ ᓇᓗᓇᐃᔭᐃᔪᓂᒃ 

ᓯᓚᑖᓃᓂᖓᓂᒃ ᐅᖓᑖᓂ ᐊᑐᖅᑕᐅᔪᓐᓇᕐᓂᖏᓐᓂ ᓄᓇᐃᑦ ᐊᑐᑎᒃᓴᖏᓐᓄᑦ ᐸᓇᐅᓯᐅᕐᕕᒋᔪᓐᓇᖅᑕᖏᓐᓂᒃ.  

 

ᑐᑭᓯᓂᐊᕈᑕᐅᓯᒪᓐᓂᕈᑎᒃ ᑲᒥᓯᓇᒃᑯᓐᓄᑦ ᐱᔾᔪᑕᐅᓂᕐᒧᑦ ᐱᕙᓪᓕᐊᔪᓂᒃ ᐊᒃᑐᐃᓂᖃᕈᓐᓇᕐᓂᖓᓄᑦ 

ᐃᓱᒪᓘᑕᐅᓂᖏᓐᓂᒃ, ᐃᖃᕐᓂᐊᖅᐳᑦ ᑎᑎᖃᖁᑎᖏᓐᓂᒃ ᓄᓇᕗᒻᒥ ᐸᕐᓇᐃᔨᒃᑯᑦ ᑲᑎᒪᔨᖏᓐᓂᒃ ᐅᕙᓂ. ᑕᒪᕐᒥᒃ 

ᑎᑎᖃᖁᑎᒋᔭᐅᔪᑦ ᖃᐃᑕᐅᓯᒪᔪᑦ ᐱᔾᔪᑎᖃᖅᑐᑦ ᐱᓕᕆᐊᒃᓴᓂᒃ ᓴᓇᔭᐅᖁᔨᓂᕐᒧᑦ ᐱᒋᐊᖅᑎᑕᐅᔪᒪᔪᓂᒃ 

ᑕᑯᔭᐅᔪᓐᓇᖅᑐᑦ ᐊᕙᑎᓕᕆᔨᒃᑯᑦ ᐃᓄᓕᒫᓄᑦ ᒪᑐᐃᖓᔪᒥᒃ ᑕᑯᓂᐊᕐᕕᐅᔪᓐᓇᕐᓂᖏᑦ ᑎᑎᖃᖁᑎᖏᓐᓂᒃ 

ᖃᕆᑕᐅᔭᒃᑯᑦ ᐊᑐᕐᓗᑎᒃ ᓇᓕᐊᖕᓂᑐᐃᓐᓇᖅ ᐅᑯᓂᖓ ᕿᓂᕈᑎᓂᒃ ᐊᑐᖅᑕᐅᕙᒃᑐᓂᒃ ᐅᕝᕙᓗᓐᓃᑦ ᐅᕗᖓ 

ᑕᑯᒋᐊᕐᕕᖓᓂᒃ ᖃᕆᑕᐅᔭᒃᑯᑦ ᐊᑐᕐᓗᑎᒃ www.nirb.ca/project/126210.  

▪ ᓴᓇᔭᐅᔪᒪᔪᑦ ᐱᒋᐊᖅᑎᑕᐅᔪᒪᓂᖏᓐᓂ ᑕᐃᔭᐅᓂᖓ: “ᖃᓄᐃᓕᖓᓂᖏᑦ ᓱᕈᕐᓇᖅᑐᓖᑦ ᐊᒻᒨᒪᔪᐃᑦ 

ᑲᑎᖅᓱᖅᑕᐅᓯᒪᓗᑎᒃ ᑕᓯᐅᔭᕐᔪᐊᕐᒥ, ᖃᓂᒋᔮᓂ ᐃᖃᓗᐃᑦ  

http://www.nirb.ca/project/126210

▪ ᐊᕙᑎᓕᕆᔨᒃᑯᑦ ᑎᑎᖃᖃᕐᕕᖓᑕ ᓈᓴᐅᑎᖓ: 25YN058 

▪ ᐊᕙᑎᓕᕆᔨᒃᑯᑦ ᐆᒃᑐᕐᕕᐅᓂᖏᓐᓄᑦ ᓈᓴᐅᑎᖓ: 126210 

 

1. ᕿᒥᕐᕈᔭᐅᕙᔾᔨᐊᓂᖓ ᐱᓕᕆᐊᕆᔭᐅᔪᒪᔪᖅ 

ᑭᕙᓪᓕᕐᒥ−ᕿᑭᖅᑖᓗᖕᒥ ᐊᒃᑐᐊᖃᑦᑕᐅᑎᓂᕐᒧᑦ ᑕᕆᐅᕐᒥ ᖃᐅᔨᓴᕐᓂᖅ 

 

ᐊᕕᒃᑐᖅᓯᒪᔪᓂ ᑐᑭᓯᑎᑦᑎᒋᐊᕈᑦ 1: ᐊᕙᑎᓕᕆᔨᒃᑯᑦ ᖃᐅᔨᓴᖃᑕᕐᓂᖏᓐᓂ ᖃᓄᐃᓕᐅᕈᑕᐅᓲᖑᓂᖅ 

ᐅᓪᓗᖓᓂ- ᖃᓄᐃᓕᐅᕐᓂᖏᑦ 

ᔪᓚᐃ 8, 

2025 

ᑐᓂᔭᐅᓚᐅᕐᓂᖏᑦ ᐊᕙᑎᓕᕆᔨᒃᑯᑦ ᐱᓕᕆᐊᒃᓴᓂᒃ ᓴᓇᔭᐅᔪᒪᔪᓂᒡᓗᓐᓂᑦ 

ᐱᒋᐊᖅᑎᑕᐅᔪᒪᔪᓂᒃ ᐱᓕᕆᐊᒧᑦ ᑐᒃᓯᕋᐅᑎᒧᑦ ᑐᓐᓂᖅᑯᑕᐅᔪᒧᓪᓗ ᑲᑎᒪᔨᓄᑦ. 

ᔪᓚᐃ 8, 

2025 

ᑐᓂᔭᐅᓚᐅᕐᓂᖏᑦ ᐊᕙᑎᓕᕆᔨᒃᑯᑦ ᖃᕆᑕᐅᔭᒃᑯᑦ ᑎᑎᕋᕐᕕᒃᓴᐃᑦ ᑕᑕᑎᖅᑕᐅᔭᕆᐊᓕᒃ 

ᐱᓕᕆᐊᒃᓴᓂᒃ ᓴᓇᔭᐅᔪᒪᓂᒡᓗᓐᓂᑦ ᐱᒋᐊᖅᑎᑦᑎᔪᒪᔪᓂᒃ 

ᔪᓚᐃ 8, 

2025 

ᒪᓕᒃᑕᐅᓪᓗᑎᒃ ᐃᓗᓕᖏᓃᑦ ᒪᓕᒐᐃᑦ s. 86(1) ᐸᕐᓇᐅᑎᓕᕆᓂᕐᒧᑦ ᓴᓇᔭᐅᔪᒪᔪᓄᓪᓗᓐᓂᑦ 

ᒪᓕᒐᕐᓂ ᖃᐅᔨᓴᖅᑕᐅᓯᒋᐊᖅᐳᑦ 

ᔪᓚᐃ 17, 

2025 

ᐃᓄᓕᒫᓂᒃ ᐃᓚᐅᑎᑦᑎᓂᖏᑦ ᐅᖃᐅᓯᒃᓴᖃᕐᕕᐅᒍᑎᒡᓗ ᑐᓴᕐᕕᐅᔪᒪᓂᖏᓐᓂᒃ 

ᖃᐅᔨᑎᑕᐅᕙᒃᑐᑦ (ᐃᓚᖃᕈᑎᒡᓗ ᒪᓕᒃᑕᐅᖁᔭᐅᓂᖏᑦ ᐊᒻᒪᓗ 

ᖃᓄᐃᓕᖓᔭᕆᐊᖃᖅᑎᑕᐅᓂᖏᓐᓂᒃ) ᖃᓗᓈᑎᑐᑦ ᐊᒻᒪᓗ ᐃᓄᒃᑑᖅᑐᓂᒃ 

ᐊᑐᐃᓐᓇᐅᔪᓐᓇᖅᓯᕋᖓᒥᒃ ᑐᓵᔨᒃ ᐃᓄᑑᖅᑎᑦᑎᔩᓪᓗᓐᓃᑦ 

ᔪᓚᐃ 28, 

2025 

ᐃᓄᖁᑎᒋᔭᐅᔪᓂᒃ ᑐᓴᕐᕕᖃᕐᓂᖏᑦ  

ᐊᐅᒡᒍᓯ 26, 

2025 

ᑐᓂᔭᐅᓂᖏᑦ ᐊᖏᖅᑕᐅᓂᐊᕐᒪᖔᑕ ᖃᐅᔨᓴᕈᑕᐅᓂᖏᓐᓂᒃ ᐃᓱᒪᓕᐅᕈᐅᓂᖏᓐᓄᑦ 

ᐅᓂᒃᑳᓕᐊᑦ 

 

2. ᐱᓕᕆᐊᒃᓴᐃᑦ ᖃᓄᖅ ᐊᖏᓂᖃᖅᑎᒋᖕᒪᖓᑕ 

ᐱᓕᕆᐊᒃᓴᖅ:   ᖃᓄᐃᓕᖓᓂᖏᑦ ᓱᕈᕐᓇᖅᑐᓖᑦ ᐊᒻᒨᒪᔪᐃᑦ ᑲᑎᖅᓱᖅᑕᐅᓯᒪᓗᑎᒃ 

ᑕᓯᐅᔭᕐᔪᐊᕐᒥ, ᖃᓂᒋᔮᓂ ᐃᖃᓗᐃᑦ 

ᐃᓂᒋᓂᐊᖅᑕᖓ: ᕿᑭᖅᑕᓂ ᐊᕕᑦᑐᖅᓯᒪᓂᖓᓂ, ᖃᓂᒋᔮᓂ ᐃᖃᓗᐃᑦ, ᐃᒫᓂ ᑕᐅᕙᓂ 

ᑕᓯᐅᔭᕐᔪᐊᕐᒥ ᐊᒻᒪᓗ ᑰᔾᔭᓯᐅᑉ ᑲᖏᖅᑐᖓᓂ 

ᓇᐃᓈᖅᓯᒪᔪᖅ 

ᐱᓕᕆᐊᒃᓴᖅ 

ᓇᓗᓇᐃᔭᖅᓯᒪᔪᖅ: 

ᑕᐃᒃᑯᐊ ᖃᐅᔨᓴᕈᒪᔪᑦ ᖃᓄᑎᒋ ᐊᒻᒨᒪᔪᐃᑦ ᓱᕈᕐᓇᖅᑐᖃᖅᑎᒋᒻᒪᖔᑕ 

ᑐᑭᓯᓇᖅᓱᓗᒋᑦ ᐃᒪᕐᓗᑯᓂᖔᖃᑦᑕᕐᒪᖔᑕ ᓴᓂᐊᓂᒃ ᑕᐃᒪᐃᓕᖓᓂᖏᓐᓂᒃ 

ᓱᕈᕐᓇᖅᑐᓄᑦ ᑎᑭᑕᐅᖃᑕᕐᓂᖏᓐᓄᑦ ᐊᕕᒃᑐᖅᓯᒪᓂᖓᓂ ᐊᒃᑕᑯᓂᒃ. 

ᐱᓕᕆᐊᕐᒧᑦ 

ᑐᒃᓯᕋᐅᑕᐅᓯᒪᔪᖅ 

ᐱᕕᒃᓴᕆᑎᑕᐅᔪᖅ: 

ᓯᑎᐱᕆ 2025 

 

ᒪᓕᒋᐊᖃᕐᒪᑕ ᐃᓗᓕᖏᓐᓂᒃ ᒪᓕᒐᐃᑦ 86(1) ᐸᕐᓇᐅᑎᓕᕆᓂᕐᒧᑦ ᓴᓇᔭᐅᔪᒪᔪᓄᓪᓗᓐᓂᑦ ᒪᓕᒐᕐᓂ, ᑲᑎᒪᔨᖅ 

ᐊᖏᕈᑎᖃᓚᐅᖅᑐᑦ ᐊᖏᓂᖓᓂᒃ ᐱᓕᕆᐊᒃᓴᐃᑦ ᐅᓂᒃᑳᖅᑕᐅᓯᒪᓂᖏᓐᓂ ᐃᓕᓐᓂᐊᑯᑕᒡᕕᖓ ᒫᓂᑑᐸᐅᑉ 

ᔪᓂᕘᓯᑎᖓᓂ ᐊᑐᕐᓗᒍ ᑐᒃᕋᐅᑎᖏᓐᓂ. ᐊᖏᓂᖏᑦ ᐱᓕᕆᐊᒃᓴᓂᒃ ᓴᓇᔭᐅᔪᒪᔪᓂᒡᓗᓐᓂᑦ ᐱᒋᐊᖅᑎᑕᐅᔪᒪᔪᑦ 

ᐃᓚᖃᖅᐳᑦ ᐅᑯᓂᖓ ᐊᑕᓃᑦᑐᓂᒃ ᑲᒪᒋᔭᐅᓇᔭᖅᑐᓂᒃ, ᐱᓕᕆᐊᖑᓇᔭᖅᑐᓂᒃ, ᖃᓄᐃᓕᐅᕈᑕᐅᔭᖅᑐᓂᒡᓗᓐᓃᑦ:  

▪ 100−ᓂᒃ ᑲᑎᖅᓱᐃᓗᑎᒃ ᐊᒻᒨᒪᔪᓂᒃ ᐊᑐᕐᓗᑎᒃ ᐱᖓᓱᓂᑦ (3) ᑕᓕᒪᓄᑦ (5) ᖃᑦᑕᐅᔭᓂᒃ 

ᐊᔾᔨᒌᖏᑦᑑᑎᓂ. 

▪ ᐊᐅᓛᕈᔾᔨᔪᓐᓇᖅᑐᒥᒃ ᐃᖃᓇᐃᔭᖅᑎᑦᓯᓗᑎᒃ ᐊᒨᒪᔾᔨᐊᕐᕕᖕᓄᑦ;  

▪ ᖃᐅᔨᓴᖅᑕᐅᓗᑎᒃ ᓄᓇᕗᒻᒥ ᖃᐅᔨᓴᕐᕕᖓᓂ;  

▪ ᐊᓯᖏᓐᓂᒃ ᓂᐅᕕᕐᓗᑎᒃ ᐃᒪᕐᒥᐅᑕᓂᒃ ᖃᐅᔨᓴᒐᑦᓴᓂᒃ (ᐃᖃᓗᒃᐱᓐᓂᒃ) ᓄᓇᓕᓐᓂ 

ᒪᓕᒍᓇᐅᑕᐅᓂᐊᖅᑐᓂᒃ ᓱᕈᕐᓇᖅᑐᑦ ᓇᑭᖔᖃᑕᕐᓂᖏᓐᓂᒃ ᓂᕿᒃᓴᕆᔭᐅᕙᖕᓂᖏᓐᓂᒃ 

ᑐᑭᓯᓂᐊᕈᑕᐅᓗᑎᒃ; 

▪ ᐅᖅᓱᐊᓗᒃᓴᓂᑦᓯᓗᑎᒃ ᐅᒥᐊᕐᒧᑦ ᐅᒃᓴᑲᓂᕆᐊᖃᕐᓂᖓᓄᑦ; 

▪ ᑐᓴᒐᑦᓴᓕᐊᕆᔭᐅᓗᑎᒃ ᖃᐅᔨᓴᖅᑕᐅᔪᓂᒃ ᑐᑭᓯᔭᐅᓂᖏᑦ ᓄᓇᓕᖕᓄᑦ, ᐊᑐᐃᓐᓇᐅᓗᑎᒡᓗ ᐃᓄᓕᒫᓄᑦ 

ᑐᑭᓯᓂᐊᕐᕕᐅᖃᑕᕈᓐᓇᖅᑐᓄᑦ ᖃᕆᑕᐅᔭᒃᑯᑦ ᐊᒻᒪᓗ  

▪ ᐊᑐᕐᓗᑎᒃ ᓄᓇᓕᓐᓂ ᑐᔪᕐᒥᕕᓐᓂᒃ ᐱᖁᑎᒋᔭᐅᔪᓂᒡᓗ. 

 

3. ᐃᓚᒋᔭᐅᓂᖏᑦ ᐃᓚᒋᔭᐅᖏᓂᖏᓪᓗᓐᓃᑦ ᐊᖏᓂᖓᓂᒃ ᐱᔾᔪᑎᖃᕐᓂᖏᓐᓂᒃ 

ᒫᓐᓇᐅᔪᖅ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᙱᑦᑐᑦ ᐱᓕᕆᐊᖑᒃᑲᓐᓂᕆᐊᓕᖕᓂᒃ 

ᐅᕝᕙᓘᓐᓃᑦ ᐱᓕᕆᐊᒃᓴᓂᒃ ᐊᒃᑐᐊᓂᓕᖕᓂᒃ ᐱᓕᕆᐊᒧᑦ ᑐᒃᓯᕋᐅᑎᒧᑦ. ᑕᐃᒪᐃᓐᓂᖓᓄᑦ, ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᓚᐅᖅᐳᑦ ᐱᓕᕆᐊᒥᒃ ᑐᙵᕕᒋᔭᐅᓪᓗᑎᒃ ᐱᔭᕆᑐᓂᖏᑦ ᖁᓛᓂ 

ᓇᓗᓇᐃᖅᓯᒪᔪᑦ ᒪᓕᒃᖢᒋᑦ. 

 

4. ᐃᓄᒫᓄᑦ ᐅᖃᕐᕕᒃᓴᖃᖅᑎᑕᐅᓂᖏᑦ ᐊᒻᒪᓗ ᐃᓱᒪᓘᑕᐅᓂᖏᑦ 

ᓇᓗᓇᐃᖅᑕᐅᓯᒪᔪᓂ ᖁᓛᓂ ᐊᕕᒃᑐᖅᓯᒪᔪᓂᒃ ᑐᑭᓯᑎᑦᑎᒋᐊᕈᑎᒃ ᖁᓚᓃᑦᑐᓂᒃ ᖃᐅᔨᑎᑦᑎᒋᐊᕈᑎᑦ ᐱᔾᔪᑎᓕᑦ 

ᐊᕙᑎᓕᕆᔨᒃᑯᑦ ᐊᖏᕈᑎᖃᕐᓂᐊᕐᒪᖔᑕ ᖃᐅᔨᓴᕐᓂᖏᓐᓂᒃ ᑖᒃᑯᓂᖓ ᐱᓕᕆᐊᒃᓴᓂᒃ ᓴᓇᔭᐅᔪᒪᔪᓂᒡᓗᓐᓂᑦ 

ᐱᒋᐊᖅᑎᑕᐅᔪᒪᔪᓂᒃ ᑐᓂᐅᖃᑕᖅᐅᓚᐅᖅᑐᑦ ᓄᓇᓕᖕᓂ ᑲᑐᔾᔨᖃᑎᒌᖕᓄᑦ ᐊᒻᒪᓗ ᐃᓚᐅᔭᕆᐊᓕᖕᓄᑦ ᑲᓇᑕᒥ 

ᓄᓇᕗᒻᒥᓗ ᒐᕙᒪᒃᑯᑦ ᑎᒥᖁᑎᖏᓐᓄᑦ, ᐃᓄᐃᓪᓗ ᑲᑐᔾᔨᖃᑎᒌᖏᓐᓄᑦ ᐊᓯᖏᓄᓪᓗ ᐃᓚᐅᔭᕆᐊᓕᖕᓄᑦ 

ᑐᒃᓯᕋᕐᕕᐅᓯᒪᓪᓗᑎᒃ ᐃᓚᐅᔭᕆᐊᓕᑦ ᐅᖃᐅᓯᒃᓴᒥᓂᒃ ᑐᓂᓯᖁᔭᐅᓂᖅ ᑲᑎᒪᔨᓄᑦ, ᐃᓱᒪᓘᑎᒋᔭᖏᓐᓄᓗᓐᓂᑦ 

ᐱᔾᔪᑎᖃᖅᑐᓂᒃ ᒪᑯᓂᖓ:  

▪ ᑐᑭᓯᓇᖅᓯᓗᑎᒃ ᐱᓕᕆᐊᒃᓴᓂᒃ ᓴᓇᔭᐅᔪᒪᔪᓂᒡᓗᓐᓂᑦ ᐱᒋᐊᖅᑎᑕᐅᔪᒪᔪᑦ ᐱᔾᔪᑕᐅᓂᐊᕋᓱᒋᔭᐅᒍᑎᒃ 

ᓴᕿᑎᑎᔪᓐᓇᕐᓂᖅ ᐱᒻᒪᕆᐅᔪᓂᒃ ᐃᓄᖕᓄᑦ ᐃᓱᒪᓘᑕᐅᓂᖅ; ᑕᐃᒪᐃᓐᓂᕈᑎᒡᓗ ᓱᒐᒥ: 

▪ ᑐᑭᓯᓇᖅᓯᓗᑎᒃ ᐱᓕᕆᐊᒃᓴᓂᒃ ᓴᓇᔭᐅᔪᒪᔪᓂᒡᓗᓐᓂᑦ ᐱᒋᐊᖅᑎᑕᐅᔪᒪᔪᑦ ᐱᔾᔪᑕᐅᓂᐊᖅᑐᔮᖅᐸᑦ 

ᐱᒻᒪᕆᐅᔪᓂᒃ ᐊᑭᕋᖅᑑᑕᐅᓕᕈᓐᓇᖅᑐᓂᒃ ᐊᕙᑎᓕᕆᓂᕐᒥᒃ ᖃᓄᐃᓕᖓᓂᖓᓄᑦ ᐅᕝᕙᓗᓐᓃᑦ 

ᐃᓄᖁᑎᖏᓐᓄᑦ ᐊᔪᖅᓴᕈᑕᐅᓕᕈᓐᓇᕐᓂᖏᓐᓂᒃ ᐊᒃᑐᐃᓂᖃᕈᓐᓇᕐᓂᖏᓐᓂᒃ; ᑕᐃᒪᐃᓐᓂᕈᑎᒡᓗ ᓱᒐᒥ; 

▪ ᑐᑭᓯᓇᖅᓯᓗᑎᒃ ᐱᓕᕆᐊᒃᓴᓂᒃ ᓴᓇᔭᐅᔪᒪᔪᓂᒡᓗᓐᓂᑦ ᐱᒋᐊᖅᑎᑕᐅᔪᒪᔪᑦ ᐱᒻᒪᕆᐅᔪᓂᒃ ᓈᒻᒪᖏᑦᑐᓂᒃ 

ᐊᒃᑐᐃᔪᓐᓇᕋᔭᕐᓂᖅ ᐆᒪᔪᐃᑦ ᓇᔪᒐᕆᕙᒃᑕᖏᓐᓂᒃ ᐅᕝᕙᓗᓐᓃᑦ ᐃᓄᐃᑦ ᐊᖑᓇᓱᒍᓐᓇᕐᓂᖏᓐᓂᒃ;  

ᑕᐃᒪᐃᓐᓂᕈᑎᒡᓗ ᓱᒐᒥ;  

▪ ᑐᑭᓯᓇᖅᓯᓗᑎᒃ ᐱᓕᕆᐊᒃᓴᓂᒃ ᓴᓇᔭᐅᔪᒪᔪᓂᒡᓗᓐᓂᑦ ᐱᒋᐊᖅᑎᑕᐅᔪᒪᔪᑦ ᖃᓄᐃᓕᖓᓂᖏᓐᓄᑦ 

ᐱᐅᖏᑦᑐᒥᒃ ᐊᒃᑐᐃᓂᖃᕈᓐᓇᕐᓂᖓᓂᒃ, ᖃᐅᔨᒪᔭᐅᑦᑎᐊᕐᓗᑎᒃ ᐊᒻᒪᓗ 

ᐱᓗᐊᕈᓃᖅᑎᑕᐅᕚᓪᓕᕈᓐᓇᕐᓂᖏᓐᓂᒃ ᐊᑐᕐᓗᑎᒃ ᖃᐅᒪᔭᐅᓕᖅᑐᓂᒃ ᐊᑐᖅᑕᐅᖃᑕᕈᓐᓇᖅᑐᓂᒃ 

ᑕᒪᒃᑯᓄᖓ (ᐊᒻᒪᓗ ᖃᓄᑐᐃᓐᓇᖅ ᐊᑐᓕᖁᔭᓕᐅᕈᑕᐅᔪᓐᓇᕐᓂᖏᓐᓂᒃ 

ᐊᒃᑐᖅᑕᐅᓂᕐᓗᒌᒃᑯᑕᐅᔪᓐᓇᖅᑐᓂᒃ ᖃᓄᖅᑑᕈᑎᒃᓴᖃᖅᑎᑕᐅᔪᓐᓇᕐᓂᖏᓐᓂᒃ)’ ᐊᒻᒪᓗ  

▪ ᖃᓄᑐᐃᓐᓇᖅ ᐱᒻᒪᕆᐅᓂᖃᕈᑎᒃ ᐃᓚᒋᔭᐅᕙᒃᑐᓄᑦ ᑖᒃᑯᐊ ᐱᓕᕆᐊᒃᓴᓂᒃ ᓴᓇᔭᐅᔪᒪᔪᓂᒡᓗᓐᓂᑦ 

ᐱᒋᐊᖅᑎᑕᐅᔪᒪᔪᑦ. 

 

ᐊᒻᒪᓗ, ᐱᒋᐊᖅᑎᑕᐅᔪᓂᒃ ᐱᓕᕆᐊᒃᓴᖏᓐᓂᒃ−ᐱᔾᔪᑎᖃᖅᑐᓂᒃ ᒪᓕᒐᕆᔭᐅᖁᔭᐅᔪᓂᒃ ᐊᒻᒪᓗ 

ᖃᓄᐃᓕᖓᖁᔭᐅᓂᖏᓐᓂᒃ ᑎᑎᖃᖏᓐᓂᒃ, ᐱᓕᕆᐊᕆᔪᒪᔭᖏᑦ ᓴᓇᔪᒪᔭᖏᓪᓗᓐᓂᑦ ᑲᔪᓯᑎᑕᐅᓂᐊᕈᑎᒃ, 

ᐃᓚᔭᐅᑕᕐᓂᐊᖅᐳᑦ ᐃᓱᒪᒃᓴᖅᓯᐅᕈᑕᐅᓂᐊᕐᒪᑕ ᐊᒻᒪᓗ ᐅᖃᐅᓯᒃᓴᖃᕐᕕᐅᓗᑎᒃ. 

 

ᑕᒫᓂ ᓯᕗᓂᐊᒍᓪᓗᓐᓃᑦ ᔪᓚᐃ 28, 2025 ᐊᕙᑎᓕᕆᔨᒃᑯᑦ ᑐᓂᔭᐅᓚᐅᖅᑐᑦ ᐅᑯᓇᖓᖅᑐᓂᒃ ᐃᓚᒋᔭᐅᔪᓂᒃ:   

ᑎᑎᖅᑲᕐᓂᐊᕐᕕᖓ 1360 ᐃᖃᓗᒃᑑᑦᑎᐊᖅ, ᓄᓇᕗᑦ X0B 0C0 ᒪᒃᐱᒐᖅ 5 ᐅᑯᓇᖓᑦ 21 

ᐊᕕᒃᑐᖅᓯᒪᔪᓂᒃ ᑐᑭᓯᑎᑦᑎᒋᐊᕈᑎᑦ 2: ᐅᖃᐅᓯᒃᓴᕆᔭᐅᔪᑦ ᖃᐅᑕᐅᓯᒪᓂᖏᑦ 

ᐅᖃᐅᓯᒃᓴᓂᒃᓯᒪᔪᑦ ᐊᕙᑎᓕᕆᔨᒃᑯᑦ ᑎᑎᖃᖁᑎᖏᓐᓂ ᓇᓴᐅᑎᖓ 

ᐃᓄᓕᕆᔨᑐᖃᒃᑯᑦ 356817 

ᑲᓇᑕᒥ ᐅᓯᑲᑦᑕᕐᓂᕐᒧᑦ 356740 

 

a. ᓇᐃᓈᖅᑕᐅᓯᒪᓂᖏᑦ ᐅᖃᐅᓯᒃᓴᓂᒃᑕᐅᓯᒪᔪᑦ ᐃᓱᒪᓘᑕᐅᓯᒪᔪᓪᓗ ᖃᐃᑕᐅᓯᒪᓂᖏᑦ 

ᐅᑯᐊ ᑕᒡᕙ ᓇᐃᓈᖅᓯᒪᕗᑦ ᐅᖃᐅᓯᒃᓴᓂᒃᑕᐅᓚᐅᖅᑐᑦ ᐃᓱᒫᓘᑕᐅᓂᖏᓪᓗ ᑐᓂᔭᐅᓯᒪᔪᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐅᑯᓂᖓ ᐱᔾᔪᑎᖃᖅᑐᑦ ““ᖃᓄᐃᓕᖓᓂᖏᑦ ᓱᕈᕐᓇᖅᑐᓖᑦ ᐊᒻᒨᒪᔪᐃᑦ ᑲᑎᖅᓱᖅᑕᐅᓯᒪᓗᑎᒃ 

ᑕᓯᐅᔭᕐᔪᐊᕐᒥ, ᖃᓂᒋᔮᓂ ᐃᖃᓗᐃᑦ”: 

 

ᐃᓄᓕᕆᔨᑐᖃᒃᑯᑦ 

▪ ᐃᓱᒪᓗᑕᐅᓂᖏᑦ ᓇᒻᒪᖏᓗᐊᖅᑐᓂᒃ ᐅᓂᒃᑳᖅᓯᒪᖕᒪᑦ ᐊᒃᑕᑯᖃᓱᖑᓂᖏᓐᓂᒃ ᐅᕝᕙᓗᓐᓂᑦ 

ᖃᓄᐃᓕᐅᕈᑕᐅᕙᓐᓂᖏᓐᓂᒃ ᑕᒪᐃᓐᓂᒃ ᓯᑎᔪᓂᒃ ᐊᒻᒪᓗ ᐆᒪᔪᕐᓂᖓᖅᑐᓂᒃ ᐃᓄᖕᓂᒡᓗᓐᓃᑦ 

ᐊᓇᕐᓂᒃ ᐊᒃᑕᑯᓕᕆᔪᓂᒃ, ᐃᓱᒪᒋᓪᓗᒋᑦ ᐊᒻᒨᒪᔪᐃᑦ ᐊᖏᔫᑎᐅᔪᓐᓇᖅᑐᓂᒃ 

ᓱᕈᕐᓇᖅᑐᖃᖅᑎᒋᔪᓐᓇᕐᓂᖏᑦ; ᐊᑐᓕᖁᔨᕗᑦ ᖃᐅᔨᓴᕈᒪᔪᓂᒃ: 

o ᐸᕐᓇᐅᑎᖃᕆᐊᖃᕐᓂᖏᓐᓂᒃ ᑐᑭᓯᓇᑦᑎᐊᖅᑐᓂᒃ ᐊᒃᑕᑯᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒃᓴᖏᓐᓂᒃ, 

ᐱᔾᔪᑎᓕᖕᓂᒃ ᓯᑎᔪᓂᒃ, ᐃᓄᖕᓂᒃ ᐆᒪᔪᓂᒡᓗᓐᓂᑦ ᐊᓇᕐᓂᒃ, ᐊᒻᒪᓗ ᑯᕕᔪᓂᒡᓗ ᐊᒃᑕᑯᓂᒃ 

ᖃᐅᔨᓴᕐᕕᒋᔭᖏᓐᓂᒃ ᐊᒻᒪᓗ ᖃᐅᔨᓴᕐᕕᖏᓃᓐᓂᐊᖅᑐᓂᒃ; 

o ᐴᖃᖅᑕᐅᕙᓐᓂᖏᓐᓂᒃ ᐲᔭᖅᑕᐅᕙᒡᓗᑎ ᑕᒪᕐᒥᒃ ᐊᒃᑕᑯᐃᑦ ᑲᑎᖅᓱᖅᑕᐅᓂᕕᖏᑦ 

ᐊᒃᑕᖅᑕᐅᑦᓯᐊᖃᑕᕐᓗᑎᒃ ᐊᖏᕈᑕᐅᓯᒪᔪᓂᒃ ᓄᓇᓕᖕᓄᑦ ᐊᐅᓚᑦᑕᐅᔭᕆᐊᖃᕐᓂᖏᓐᓂᒃ 

ᒪᓕᒡᓗᑎᒃ ᖃᐅᔨᓴᕐᕕᖏᓐᓂᓗᓐᓂᑦ, ᐊᒻᒪᓗ  

o ᑐᖁᖅᑕᐅᓗᑎᒃ ᓱᕈᕐᓇᖅᑐᓕᑦ ᑕᒪᕐᒥᒃ (ᓲᕐᓗ ᑲᒃᑭᐅᑎᒃᓴᐃᑦ ᖃᐅᔨᓴᖅᑕᐅᓯᒪᖏᑦᑐᑦ) 

ᐴᖅᑐᖅᑕᐅᓯᒪᕙᒡᓗᑎᒃ ᑎᑎᕋᕐᕕᐅᓗᑎᒃ ᓱᓇᐅᓂᖏᓐᓂ, ᑐᖁᖅᑕᐅᓯᒪᓗᑎᒃ ᒪᓕᒐᖅᑎᒍᑦ 

ᐊᒃᑕᖅᑕᐅᒋᐊᓚᐅᖏᓂᖏᓐᓂ. 

▪ ᐊᑐᓕᖁᔭᐅᔪᑦ ᖃᐅᔨᓴᕈᒪᔪᑦ ᓄᓇᕗᒻᒥ ᖃᐅᔨᓴᕐᕕᖕᒥ ᓇᓗᓇᐃᔭᐃᔭᕆᐊᓕᑦ ᒪᓕᒐᖃᕐᒪᖓᑕ 

ᐱᓯᒪᔭᕆᐊᖃᖅᑕᖏᓐᓂᒃ ᖃᐅᔨᓴᕈᓐᓇᕐᓂᕐᒧᑦ ᐱᔪᓐᓇᐅᑎᓂᒃ, ᓄᓇᒦᓐᓂᐊᕈᑎᒃ. 

▪ ᐊᑐᖁᔭᐅᔪᑦ ᖃᐅᔨᓴᕈᒪᔪᑦ ᐃᓚᖃᖁᔭᐅᓂᖅ ᓄᓇᓖᑦ ᑲᑎᒪᔨᖏᓐᓂ ᐃᖃᓗᓐᓂ, ᐊᒪᕈᑯᓂᒡᓗ ᐊᖑᓇᓱᒃᑎᑦ 

ᑲᑐᔾᔨᖃᑎᒋᖏᓐᓂ, ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂ ᐊᓯᖏᓐᓂᓗ. ᐅᖃᐅᓯᐅᓂᖏᓐᓂ ᐊᑐᕆᐊᓕᑦ 

ᐃᓄᐃᑦ ᖃᐅᔨᒪᔭᑐᖃᖏᑦ, ᓴᐳᓐᓂᐊᖅᑕᐅᓂᖏᓐᓂᓗ ᐆᒪᔪᐃᑦ ᐃᓕᖅᑯᓯᑐᖃᕐᒥᒍᓪᓗ ᐊᑐᖅᑕᐅᕙᒃᑐᑦ 

ᓄᓇᖏᑦ, ᐃᑲᔪᖅᓱᖅᑕᐅᓂᖏᓐᓂ ᐱᐅᓯᑐᖃᕐᒥᒍᑦ ᓄᓇᐃᑦ ᐊᑐᖅᑕᐅᕙᓐᓂᖏᑦ, ᐱᕕᒃᓴᐃᓪᓗ ᐃᓄᐃᑦ 

ᐃᖃᓇᐃᔭᖅᑎᑕᐅᔪᓐᓇᕐᓂᖏᓐᓄ ᓄᓇᓕᖕᓂᓗ ᓂᐅᕕᕐᕕᐅᔪᓐᓇᕐᓂᖏᓐᓂᒃ.  

 

ᑲᓇᑕᒥ ᐅᓯᑲᑦᑕᕐᓂᕐᒧᑦ 

▪ ᐃᓱᒪᓘᑕᐅᓯᒪᖏᑦᑐᑦ ᑐᑭᓯᓂᐊᕐᕕᐅᓂᖏᓐᓂ ᐊᐅᓛᕈᑎᓕᕆᔨᒃᑯᑦ ᑲᓇᑕᒥ ᑎᓕᔭᐅᓯᒪᓂᖏᑦ ᐊᑐᕋᔭᖏᑦᑐᑦ 

ᑖᒃᑯᐊ ᐊᐅᓚᑕᐅᓂᖏᓐᓂ. 

 

5. ᐅᖃᐅᓯᒃᓴᓂᒃᑕᐅᓯᒪᓂᖏᑦ ᐃᓱᒪᓘᑕᐅᔪᓪᓗ ᐱᔾᔪᑎᖃᖅᑐᑦ ᐃᓄᐃᖅᑦ ᖃᐅᔨᒪᓂᖏᓐᓂᒃ, ᓄᓇᓕᑐᖃᐅᔪᓂ 

ᓄᓇᓕᖕᓂᓗ ᖃᐅᔨᒪᔭᐅᓂᖏᓐᓂᒃ 

ᖃᐃᑎᓚᐅᖏᑦᑐᑦ ᑭᓇᒃᑯᑐᐃᓐᓇᐃᑦ ᐃᓱᒪᓘᑕᐅᓂᖏᓐᓂᒃ ᐅᖃᐅᓯᒃᓴᖃᕐᕕᐅᓂᖏᓂᓗᓐᓃᑦ ᐱᔾᔪᑎᖃᖅᑐᓂᒃ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐅᕝᕙᓗᓐᓂᑦ ᓄᓇᓕᑐᖃᐃᑦ ᐊᒻᒪᓗ ᓄᓇᓖᑦ ᖃᐅᔨᒪᔭᖏᓐᓂᒃ ᐱᔾᔪᑎᖃᖅᑐᓂᒃ 

ᐱᓕᕆᐊᒃᓴᓂᒃ ᓴᓇᔭᐅᔪᒪᔪᓂᒡᓗᓐᓂᑦ ᐱᒋᐊᖅᑎᑕᐅᔪᒪᔪᓂᒃ. ᑭᓯᓂᐊᓕᑦᑕᐅᖅ, ᐃᓄᐃᑦ ᖃᐅᔨᒪᔭᑐᖃᖏᑦ, 

ᓄᓇᓕᑐᖃᐃᓪᓗ ᓄᓇᓕᖕᓂᓗ ᖃᐅᔨᒪᔭᐅᓂᖏᑦ ᐃᓚᒋᔭᐅᔭᕇᖅᐳᑦ ᒪᓕᒋᐊᖃᖅᑎᑕᐅᕙᖕᓂᖏᓐᓂᒃ ᐊᒻᒪᓗ 

ᖃᓄᐃᓕᖓᖁᔭᐅᓂᖏᓐᓂ ᐊᑐᓕᖁᔭᓕᐊᖑᔪᓂᒃ ᒪᓕᒃᑐᓂᒃ ᖃᐅᔨᑎᑕᐅᖃᑦᑕᖅᓯᒪᓂᖏᓐᓂᒃ 

ᑲᑎᖅᓱᖅᑕᐅᓯᒪᔪᓂᒃ ᓯᕗᓂᐊᒍᑦ, ᐊᔾᔨᑲᓴᖓᖏᓐᓂᓗ ᐱᓕᕆᐊᒃᓴᓂᒃ ᐱᒋᐊᖅᑎᑕᐅᔪᒪᓯᒪᔪᓂᒃ, 

ᖃᐅᔨᒪᔾᔪᑎᒃᓴᓂᒡᓗ ᑲᑎᖅᓱᖅᑕᐅᓯᒪᔪᓂᒃ ᐊᒻᒪᓗ ᓄᓇᖑᐊᓕᐊᕆᔭᐅᕙᒃᑐᓂᒃ ᑲᒥᓯᓇᐅᔪᓂᒃ ᐊᓯᖏᓐᓂᒡᓗ 

ᑐᑭᓯᓂᐊᕐᕕᐅᖃᑦᑕᖅᓯᒪᔪᓂᒃ.  

ᐊᖏᕈᑕᐅᔪᓐᓇᕐᒪᖔᑕ ᖃᐅᔨᓴᖅᑕᐅᓂᖏᑦ ᐱᓕᕆᐊᒃᓴᓂᒃ ᓴᓇᔭᐅᔪᒪᔪᓂᒡᓗᓐᓂᑦ ᐱᒋᐊᖅᑎᑕᐅᔪᒪᔪᓂᒃ 

ᒪᓕᒃᑕᐅᓗᑎᒃ ᐃᓗᓕᖏᓃᑦᑐᑦ ᐱᖓᔪᖏᓐᓂ 3 ᑕᐃᒃᑯᓂᖓᐸᕐᓇᐅᑎᓕᕆᓂᕐᒧᑦ ᓴᓇᔭᐅᔪᒪᔪᓄᓪᓗᓐᓂᑦ ᒪᓕᒐᕐᓂ 

ᑐᑭᓯᓇᕐᓂᐊᕐᒪᑕ ᕿᒥᕐᕈᐊᖅᑕᐅᔭᕆᐊᖃᕐᓂᐊᕐᒪᖔᑕ, ᑲᑎᒪᔨᖏᑦ ᐃᓱᒪᒃᓴᖅᓯᐅᕈᑎᖃᓚᐅᖅᑐᑦ ᑕᐃᒃᑯᓂᖓ 

ᐱᓕᕆᐊᒃᓴᓂᒃ ᓴᓇᔭᐅᔪᒪᔪᓂᒡᓗᓐᓂᑦ ᐱᒋᐊᖅᑎᑕᐅᔪᒪᔪᑦ had ᐱᒻᒪᕆᐅᓕᕈᓐᓇᖅᑐᓂᒃ ᓴᕿᑎᑦᑎᔪᓐᓇᕐᒪᖔᑕ 

ᐊᕙᑎᓕᕆᓂᕐᒧᑦ ᐃᓄᓯᕆᔭᐅᔪᓄᓪᓗᓐᓃᖅ ᐊᒃᓱᕈᕐᓇᖅᑐᒃᑰᕈᑕᐅᓕᕈᓐᓇᕐᒪᖔᑖ ᐊᒃᑐᖅᓯᔪᓐᓇᕐᓂᖅ. 

ᐊᕕᒃᑐᖅᓯᒪᓂᖏᓐᓂ ᑐᑭᓯᑎᑦᑎᒋᐊᕈᑎᖏᑦ ᐱᖓᔪᖏᑦ 3. ᑲᑎᒪᔩᑦ ᐱᓗᐊᖅᑐᒥᒃ ᐅᔾᔨᖅᑐᑦᑎᐊᖅᓱᑎᒃ 

ᑲᒪᒋᔭᖃᓚᐅᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᓄᓇᓕᑐᖃᕐᓂ ᐊᒻᒪᓗ ᓄᓇᓖᑦ ᖃᐅᔨᒪᔭᖏᓐᓂᒃ, 

ᐱᓕᕆᓂᖏᓐᓂ ᑐᑭᓯᓂᐊᕆᐊᖃᖅᑕᖏᓐᓂᒃ ᐊᒻᒪᓗ ᑐᑭᓕᐅᑦᑎᐊᕆᐊᖃᕐᓂᖏᓐᓂᒃ ᖃᓄᐃᓕᖓᔪᓐᓇᕐᓂᖏᓐᓂᒃ 

ᐱᒻᒪᕆᐅᔪᓂᒃ ᐊᒃᑐᖅᓯᓯᒪᑐᐃᓐᓇᕆᐊᖃᕐᓂᖏᑦ.  

 

ᐊᕕᒃᑐᖅᓯᒪᔪᓂ ᑐᑭᓯᑎᑦᑎᒋᐅᕈᑏᑦ ᐱᖓᔪᖏᑦ 3: ᓇᐃᓈᖅᑕᐅᓯᒪᔪᑦ ᑲᑎᒪᔨᓄᑦ ᖃᐅᔨᓴᖅᑕᐅᖃᑕᓚᐅᕐᓂᖏᑦ 

ᒪᓕᒃᑐᓂᒃ ᐃᓗᓕᖏᓐᓂᒃ ᒪᓕᒐᐃᑦ ᓈᓴᐅᑎᓕᖕᒥᒃ 90 ᐸᕐᓇᐅᑎᓕᕆᓂᕐᒧᑦ ᓴᓇᔭᐅᔪᒪᔪᓄᓪᓗᓐᓂᑦ ᒪᓕᒐᕐᓂ 

ᐱᔾᔪᑕᐅᔪᑦ ᖃᐅᔨᓴᖅᑕᐅᓂᖏᑦ ᐅᖃᐅᓯᒃᓴᖏᑦ 

ᐊᖏᓂᖓ ᓄᓇᒥ, ᐱᖃᓯᐅᑎᓗᒋᑦ 

ᐆᒪᔪᖃᕐᕕᐅᖃᑕᕐᓂᖏᑦ, 

ᐊᒃᑐᖅᑕᐅᓯᒪᔪᓐᓇᖅᑐᑦ ᑖᒃᑯᓄᖓ 

ᐱᓕᕆᐊᖑᔪᓄᑦ. 

▪ ᐊᒃᑐᖅᑕᐅᓯᒪᓂᖏᑦ ᐱᓕᕆᕕᐅᔪᒪᔪᑦ ᑕᐅᕙᓃᓐᓂᐊᖅᑐᑦ 

ᑰᔾᔭᓯᑉ ᑲᖏᖅᑐᖓᓂ ᐱᖓᓱᓂᒃ ᑕᓪᓕᒪᓄᑦ 

ᖃᐅᔨᓴᒐᒃᓴᓂᒃ ᑲᑎᖅᓱᐃᕕᐅᓇᔭᖅᑐᓂᒃ.  

▪ ᐱᓕᕆᕕᐅᔪᒪᓂᖏᑦ ᑕᐅᕙᓃᓐᓇᔭᖅᑐᑦ 

ᐆᒪᔪᖃᕐᕕᐅᕙᒃᑐᓂ ᐊᔾᔨᒌᖏᑦᑑᑎᐅᔪᓂᒃ ᓱᕐᓗ 

ᐅᖓᓯᒃᑐᒥᖓᖃᑕᖅᑐᓂ ᑎᒻᒥᐊᕐᓂ, ᐊᒻᒪᓗ 

ᐅᖓᓯᒃᑐᒥᖓᖅᐸᖏᑐᓂ ᑎᒻᒥᐊᕐᓂ, (ᑭᒡᒐᕕᐊᕐᔪᒃ/ᑳᔫᖅ, 

ᑭᒡᒐᕕᒃ, ᐅᒃᐲᑦ), ᐃᒪᕐᒥᐅᑕᐃᑦ ᑎᖕᒥᐊᑦ, ᑎᕆᒐᓂᐊᑦ, 

ᑐᒃᑐᐃᑦ, ᐆᒪᔪᐃᓪᓗ ᐊᒥᔅᓱᖏᓗᐊᕐᓂᕋᖅᑕᐅᔪᑦ ᓱᕐᓗ 

ᓇᓄᐃᑦ. 

ᐊᕙᑎᖏᓐᓂᑦᑐᑦ ᐊᒃᑐᖅᑕᐅᓴᕋᐃᑦᑐᓐᓇᖅᑐᑦ 

ᑕᐅᕙᓂ. 

▪ ᐅᖃᐅᓯᐅᓯᒪᒻᒪᕆᖏᑦᑐᑦ ᓇᓂ ᐊᕙᑎᓂᒃ 

ᐊᒃᑐᖅᑕᐅᓴᕋᐃᑦᑐᖃᕈᓐᓇᕐᒪᖔᑦ ᓇᓗᓇᐃᖅᑕᐅᓯᒪᔪᓂᒃ 

ᓴᓇᔪᓐᓇᕈᒪᔫᑉ ᑕᐅᕙᓂ ᓴᓇᔭᐅᔪᖃᕋᔭᖅᐸᑦ 

ᐱᓕᕆᐊᒃᓴᓂᒃ ᓴᓇᔭᐅᔪᒪᔪᓂᒡᓗᓐᓂᑦ. 

ᐱᐅᓯᕆᔭᐅᖏᓐᓇᖅᑐᑦ ᑕᐃᒪᖓᑦ, 

ᐱᐅᓯᑐᖃᖅᑎᒍᑦ ᐊᒻᒪᓗ 

ᐃᓄᖃᕐᒃᕕᐅᕙᓚᐅᕐᓂᖏᓐᓂᒃ 

ᐱᒻᒪᕆᐅᓂᖃᕐᕕᐅᔪᑦ ᑕᐅᕙᓂ. 

▪ ᐅᖃᐅᓯᐅᓯᒪᒻᒪᕆᖏᑦᑐᑦ ᑕᐃᔅᓱᒪᓂᑕᐃᑦ, ᐱᐅᓯᑐᖃᖅᑎᒍᑦ 

ᐊᒻᒪᓗ ᐃᓄᖃᕐᕕᐅᕙᓚᐅᕐᓂᖏᓐᓂᒃ 

ᐱᒻᒪᕆᐅᓂᖃᕐᑉᓂᖏᓐᓂᒃ ᓇᓗᓇᐃᖅᑕᐅᓯᒪᔪᓂᒃ 

ᑕᐃᒃᑯᓄᖓ ᓴᓇᔪᓐᓇᕈᒪᔪᓄᑦ ᑕᐅᕙᓂ ᓴᓇᔭᐅᔪᖃᕋᔭᖅᐸᑦ 

ᐱᓕᕆᐊᒃᓴᓂᒃ ᓴᓇᔭᐅᒪᔪᓂᒡᓗᓐᓃᑦ.  

ᐊᒥᔅᓱᕙᖕᓂᖏᑦ ᐃᓄᐃᑦ ᐊᒻᒪᓗ 

ᐆᒪᔪᖃᕐᕕᐅᓂᖏᑦ 

ᐊᒃᑐᖅᑕᐅᓂᐊᑐᕐᔮᕐᓂᖏᑦ ᑕᒪᒃᑯᐊ 

ᑲᔪᓯᑎᑕᐅᓇᔭᕈᑎᒃ.  

▪ ᐱᓕᕆᐊᒃᓴᓂᒃ ᓴᓇᔭᐅᔪᒪᔪᓂᒡᓗᓐᓂᑦ ᐱᒋᐊᖅᑎᑕᐅᔪᒪᔪᑦ  

ᐱᔾᔪᑎᖃᕋᔭᖅᑐᔮᖏᑦᑐᑦ ᐊᒃᑐᖅᓯᓯᒪᔪᓐᓇᕐᓂᖅ ᓄᓇᓕᖕᓂ 

ᐃᓄᖕᓂᒃ ᐊᒻᒪᓗ ᐆᒪᔪᖃᕐᓂᖏᓐᓂᒃ ᑕᐅᕙᓂ. 

ᐱᐅᓯᕆᔭᖏᑦ, ᐊᖏᓂᖏᑦ ᐊᒻᒪᓗ 

ᐱᔭᕆᐊᑐᓂᖏᑦ ᐊᒃᑐᖅᓯᔾᔪᑕᐅᔪᓐᓇᖅᑐᑦ; 

ᐊᒥᓱᐃᖅᑕᖅᑎᒋᔪᓐᓇᕐᓂᖏᑦ 

ᐊᑯᓂᐅᑎᒋᔪᓐᓇᕐᓂᖏᓪᓗ 

ᐊᒃᑐᖅᑕᐅᕙᖕᓂᖏᑦ; ᐊᒻᒪᓗ 

ᐅᑎᖅᑎᑕᐅᔪᓐᓇᐃᓕᔪᓐᓇᕐᓂᖏᑦ 

▪ ᐊᖏᓂᓕᖕᒥᒃ 10−ᓂᒃ ᑭᓛᒥᑕᓕᖕᓂᒃ 

ᐸᒡᕕᓇᕈᑕᐅᓪᓚᕆᒍᓐᓇᖅᑐᓂᒃ ᐱᓕᕆᐊᒃᓴᕆᔭᐅᔪᓂᒃ 

ᓂᕈᐊᖅᑕᐅᓚᐅᖅᑐᑦ ᐊᕙᑎᓕᕆᔨᒃᑯᓐᓄᑦ 

ᐊᖏᕈᑕᐅᔪᓐᓇᕐᒪᖓᑕ ᖃᐅᔨᓴᖅᑕᐅᓂᖏᓐᓂ.  

▪ ᒪᓕᒡᓗᑎᒃ ᐊᑐᖅᑕᐅᔭᕆᐊᓕᖕᓂ 

ᒪᓕᒐᓪᓗᑐᕆᔭᐅᖁᔭᐅᔪᓂᒃ ᐊᒻᒪᓗ ᐊᑐᖅᑕᐅᓗᑎᒃ 

ᐱᔾᔪᑕᐅᔪᑦ ᖃᐅᔨᓴᖅᑕᐅᓂᖏᑦ ᐅᖃᐅᓯᒃᓴᖏᑦ 

ᐊᒃᑐᖅᑕᐅᓂᕐᓗᒃᑯᑎᒃ 

ᐱᐅᑐᓯᖃᕆᔭᐅᓚᐅᖅᑕᖏᑦ, 

ᖃᓄᐃᓕᖓᓚᐅᕐᓂᖏᓪᓗᓐᓃᑦ. 

ᐊᒃᑐᖅᑕᐅᓂᕐᓗᒌᒃᑯᑎᒃᓴᐃᑦ ᐊᑐᓕᖁᔭᐅᖏᓐᓂ 

ᐊᕙᑎᓕᕆᔨᒃᑯᑦ, ᐱᒻᒪᕆᐅᔪᓂᒃ ᓈᒻᒪᖏᒃᑐᓂᒃ 

ᐊᒃᑐᖅᑕᐅᔪᖃᕐᓂᐊᕋᓱᒋᔭᐅᖏᑦᑐᖅ.  

ᐱᕙᓪᓕᐊᖏᓇᕈᓐᓇᖅᑐᓂᒃ 

ᐊᒃᑐᐃᔪᓐᓇᕐᓂᖏᑦ ᓴᕿᑎᑦᑎᒍᑎᒃ 

ᐱᓕᕆᐊᒃᓴᓂᒃ ᓴᓇᔭᐅᔪᒪᔪᓂᒡᓗᓐᓂᑦ ᐊᒻᒪᓗ 

ᐃᓚᖃᕐᕈᑎᒃ ᐊᓯᖏᓐᓂᒃᑕᐅᖅ ᓱᓕ 

ᐱᓕᕆᐊᒃᓴᕆᔭᐅᕌᓂᓚᐅᖅᑐᓂᒃ, 

ᑲᔪᓯᑎᑕᐅᓯᒪᓕᖅᑐᓂᒡᓗᓐᓃᑦ, 

ᑲᔪᓯᑎᑕᐅᓂᐊᖅᑐᔮᖅᑐᓂᒡᓗᓐᓂᑦ.  

▪ ᐊᓯᖏᓐᓂᒃ ᐊᒃᑐᐃᑕᐃᓕᓂᖅ ᐊᑐᖁᔭᐅᓯᒪᕗᖅ ᓄᓇᕗᒥ 

ᐊᕙᑎᓕᕆᔨᑦ ᑲᑎᒪᔨᖏᓂᑦ (NIRB) ᐃᓱᒪᑉᓗᑎᒃ 

ᐱᓕᕆᐊᕐᒥᑦ ᐊᒃᑐᐃᔪᖃᕋᔭᕐᓂᖅᐸᑦ ᑲᑎᑕᐅᓯᒪᑉᓗᑎᒃ 

ᐊᑐᐊᓂᒃᓯᒪᔪᑦ, ᐊᑐᖅᑕᐅᔪᑦ ᐊᑐᒐᐅᓂᐊᖅᑐᓪᓗ 

ᐱᓕᕆᐊᖑᓂᐊᖅᑐᑦ ᐃᓱᒪᒋᔭᐅᓯᒪᑉᓗᑎᒃ. 

▪ ᐃᓱᒪᓘᑕᐅᖏᑲᓗᐊᖅᓱᑎᒃ ᐃᓄᓕᒫᓄᑦ 

ᐅᖃᐅᓯᐅᓚᐅᖅᑐᓂ ᐅᖃᐅᓯᒃᓴᖃᕐᕕᐅᓂᖏᓐᓂ, 

ᐊᕙᑎᓕᕆᔨᒃᑯᑦ ᖃᐅᔨᒪᔪᑦ ᖃᓂᓂᖏᓐᓂ ᐃᖃᓗᐃᑦ 

ᓄᓇᖓᓄᑦ ᐱᓕᕆᕕᐅᔪᒪᔪᒥ, ᑕᐃᒃᑯᐊ ᓄᓇᖏᑦ 

ᐊᑐᖅᑕᐅᕙᒃᑐᑦ ᓄᓇᓖᑦ ᓯᓚᑖᓂ ᐊᑐᖅᑕᐅᔪᓐᓇᕐᒪᑕ 

ᐃᕿᐊᖑᐃᔭᐅᑕᐅᕙᓐᓂᕐᒧᑦ/ᐱᐅᓯᑐᖃᕐᒥᓂᒃ 

ᐱᓇᓱᓐᓂᖏᓐᓂᒃ ᐱᔾᔪᑕᐅᓕᕈᓐᓇᕐᒪᑕ ᐃᓄᓕᒫᓄᑦ 

ᐃᓱᒪᓘᑕᐅᓕᕈᓐᓇᕐᓂᖅ. 

ᖃᓄᑐᐃᓐᓇᖅ ᐊᓯᖏᓐᓂᒃ 

ᐱᔾᔪᑕᐅᔪᓐᓇᖅᑐᑦ ᑲᑎᒪᔨᓄᑦ 

ᐃᓱᒪᒃᓴᖅᓯᐅᕈᑕᐅᓯᒪᔪᑦ ᐃᓚᒋᔭᐅᓂᖏᓐᓂ 

ᐊᖏᖅᑕᐅᔪᓐᓇᕐᒪᖔᑕ 

ᖃᐅᔨᓴᖅᑕᐅᓂᖏᓐᓂ ᐱᒻᒪᕆᐅᔪᓂᒃ 

ᐊᒃᑐᐃᓂᖃᕈᓐᓇᕐᓂᖏᓐᓂ.  

▪ ᐊᓯᖏᓐᓂᒃ ᐊᑑᑎᓕᖕᓂᒃ ᐱᔾᔪᑎᒃᓴᐅᔪᓂᒃ 

ᓇᓗᓇᐃᔭᐃᓯᒪᓐᖏᑦᑐᑦ; ᑭᓯᐊᓕᑦᑕᐅᖅ, ᐊᑕᓃᑦᑐᑦ 

ᑕᑯᔭᐅᓂᐊᖅᐳᑦ ᒪᓕᒐᓪᓗᑐᐃᑦ ᒪᓕᒃᑕᐅᔭᕆᐊᓖᓪᓗ 

ᑎᓕᐅᕈᑎᑦ ᐊᒃᑐᖅᑕᐅᓂᕐᓗᒌᑯᑎᒃᓴᓕᕆᔪᓂᒃ 

ᐊᑐᖅᑕᐅᖁᔨᓂᖅ ᐊᒻᒪᓗ/ᐅᕝᕙᓗᓐᓃᑦ 

ᐅᓂᒃᑳᓕᐊᓂᖏᓐᓃᑦᑐᓂᒃ. 

 

ᒪᓕᒐᓪᓗᑐᐃᑦ ᒪᓕᒃᑕᐅᔭᕆᐊᖃᕐᓂᖏᑦ 

ᑕᐃᒃᑯᐊ ᓴᓇᔪᓐᓇᕈᒪᔪᑦ ᐅᖃᐅᑎᔭᐅᓯᒪᒋᕗᑦ ᐅᑯᐊ ᐊᑕᓃᑦᑐᑦ ᒪᓕᒐᓪᓗᑐᐃᑦ ᐊᑐᖅᑕᐅᔭᕆᐊᖃᕈᓐᓇᕐᓂᖏᓐᓂᒃ 

ᑖᒃᑯᓄᖓ ᐱᓕᕆᐊᒃᓴᖏᓂᒃ ᓴᓇᔭᐅᔪᒪᔪᓂᒡᓗᓐᓂᑦ ᐱᒋᐊᖅᑎᑕᐅᔪᒪᔪᑦ:  

ᐱᖁᔭᐃᑦ ᒪᓕᒐᒃᓴᐃᓪᓗ  

1. ᐃᖃᓗᓕᕆᓂᕐᒧᑦ ᐱᖁᔭᖅ (http://laws-lois.justice.gc.ca/eng/acts/F-14/index.html). 

2. ᐅᑎᖅᑕᖃᑦᑕᖅᑐᓄᑦ ᑎᒻᒥᐊᓄᑦ ᑲᑎᒪᓂᖓ ᐱᖁᔭᖅ (http://laws-

lois.justice.gc.ca/eng/acts/M-7.01/), ᐅᑎᖅᑕᖃᑦᑕᖅᑐᓄᑦ ᑎᒻᒥᐊᓄᑦ ᒪᓕᑦᑕᐅᔭᕆᐊᓖᑦ 

(https://laws-lois.justice.gc.ca/eng/regulations/C.R.C.,_c._1035/index.html) ᐊᒻᒪ 

ᐅᑎᖅᑕᖃᑦᑕᖅᑐᓄᑦ ᑎᒻᒥᐊᓄᑦ ᓴᐳᒻᒥᔭᐅᕕᒻᒧᑦ ᒪᓕᑦᑕᐅᔭᕆᐊᓖᑦ (https://laws-

lois.justice.gc.ca/eng/ 

regulations/C.R.C.,_c._1036/index.html). 

3. ᐆᒪᔪᓕᒫᑦ ᓴᐳᒻᒥᔭᐅᓕᒑᔪᒦᑦᑐᓄᑦ ᐱᖁᔭᖅ (https://laws-lois.justice.gc.ca/eng/acts/s-15.3/).  

ᐅᖃᓕᒫᒐᐅᑉ ᐃᓱᐊᓃᑦᑐᖅ ᑎᑎᕋᖅᓯᒪᔪᑦ A-ᒦᑦᑐᑦ ᐊᑦᑕᑎᓯᒪᖃᓯᐅᔾᔭᐅᓯᒪᔪᑦ ᑎᑎᕋᖅᑕᐅᓯᒪᓂᖏᑦ 

ᓄᓇᕘᒥ ᐆᒪᔪᑦ ᓴᐳᒻᒥᔭᐅᓕᒑᒦᑦᑐᓄᑦ. 

4. ᐆᒪᔪᓕᕆᓂᕐᒥᑦ ᐱᖁᔭᖅ (ᓄᓇᕗᒥ) ᐊᒻᒪᓗ ᐱᖁᔭᐃᑦ ᐊᐅᓚᑦᓯᔾᔪᑎᖏᑦ 

(http://www.canlii.org/en/nu/laws/stat/snu-2003-c-26/latest/snu-2003-c-26.html). 

5. ᑲᓇᑕᒥ  ᐊᕙᑎᑦᑎᓐᓃᑦᑐᑦ ᓴᐳᒻᒥᔭᐅᓯᒪᔭᕆᐊᖃᕐᓂᖏᓐᓂᒃ ᐱᖁᔭᖅ (http://laws-

lois.justice.gc.ca/eng/acts/C-15.31/). 

http://laws-lois.justice.gc.ca/eng/acts/F-14/index.html
http://laws-lois.justice.gc.ca/eng/acts/M-7.01/
http://laws-lois.justice.gc.ca/eng/acts/M-7.01/
https://laws-lois.justice.gc.ca/eng/regulations/C.R.C.,_c._1035/index.html
https://laws-lois.justice.gc.ca/eng/regulations/C.R.C.,_c._1036/index.html
https://laws-lois.justice.gc.ca/eng/regulations/C.R.C.,_c._1036/index.html
https://laws-lois.justice.gc.ca/eng/regulations/C.R.C.,_c._1036/index.html
https://laws-lois.justice.gc.ca/eng/acts/s-15.3/
http://www.canlii.org/en/nu/laws/stat/snu-2003-c-26/latest/snu-2003-c-26.html
http://laws-lois.justice.gc.ca/eng/acts/C-15.31/
http://laws-lois.justice.gc.ca/eng/acts/C-15.31/

6. ᑖᓐᓇ ᐅᑭᐅᖅᑕᖅᑐᒥ ᐃᒪᖓᓂᑦ ᐳᔪᕐᓗᖃᖅᑎᑎᑦᑕᐃᓕᓂᕐᒧᑦ ᐱᖁᔭᖅ (http://laws-

lois.justice.gc.ca/eng/acts/A-12/) ᐊᒻᒪᓗ ᐅᑭᐅᖅᑕᖅᑐᒥ ᐊᐅᓪᓚᖅᑎᑦᑎᓂᕐᒧᑦ 

ᐊᑦᑕᓇᖅᑕᐃᓕᒪᓂᖅ ᐊᒻᒪᓗ ᐳᔪᕐᓗᖃᖅᑎᑎᑦᑕᐃᓕᓂᕐᒧᑦ ᒪᓕᒐᐃᑦ (https://laws-

lois.justice.gc.ca/eng/regulations/SOR-2017-286/index.html). 

7. ᐃᒪᖅᑕᓖᑦ ᐃᖏᕐᕋᕕᐅᖃᑦᑕᖅᑐᑦ ᓴᐳᒻᒥᔭᐅᓯᒪᔭᕆᐊᖃᕐᓂᖏᓐᓂᒃ ᐱᖁᔭᖅ  

(https://laws.justice.gc.ca/eng/acts/N-22/). 

 

ᐃᓱᒪᒋᔭᖏᑦ ᑲᑎᒪᔩᑦ 

ᐃᓱᒪᒃᓴᖅᓯᐅᕈᑕᐅᓂᖏᓐᓂ ᖁᓛᓃᑦᑐᑦ, ᑲᑎᒪᔩᑦ ᓇᓗᓇᐃᖅᓯᓚᐅᖅᑐᑦ ᐊᑕᓃᑦᑐᓂᒃ ᐊᒻᒪᓗ 

ᐃᓱᒪᒃᓴᖅᓯᐅᕈᑕᐅᑎᐊᖅᑐᓂᒃ ᑐᓂᓯᓕᖅᐳᑦ ᐱᔾᔪᑎᖃᖅᑐᓂᒃ ᐊᒃᑐᐃᓂᕐᓗᒍᓐᓇᕐᒪᖔᑕ 

ᐊᒃᑐᐃᓂᕐᓗᒐᔭᖏᒪᖔᑕᓗᓐᓂᑦ ᐱᓕᕆᐊᒃᓴᓂᒃ ᓴᓇᔭᐅᔪᒪᔪᓂᒡᓗᓐᓃᒃ ᐱᒋᐊᖅᑎᑕᐅᔪᒪᔪᑦ ᐱᒻᒪᕆᐅᔪᓐᓇᖅᑐᓂᒃ 

ᐊᒃᑐᐃᔪᓐᓇᕐᓂᕐᒥᒃ. ᐊᕙᑎᓕᕆᔨᒃᑯᑕᐅᖅ ᐱᒋᐊᖅᑎᑦᑎᖁᔨᕗᑦ ᒪᓕᒐᕆᓇᔭᖅᑕᖏᓐᓂᒃ ᐊᒻᒪᓗ 

ᖃᓄᐃᓕᖓᔭᕆᐊᖃᕐᓂᖏᓐᓂᒃ ᐊᒃᑐᖅᑕᐅᓗᐊᕇᒃᑯᑕᐅᓂᐊᖅᑐᓂᒃ ᐱᐅᖏᑦᑐᓂᒃ ᐊᒃᑐᐃᔪᓐᓇᕋᔭᕐᓂᖏᓐᓂᒃ 

ᓇᓗᓇᐃᖅᑕᐅᓯᒪᓕᖅᑐᓂᒃ.  

 

ᐊᕙᑎᓕᕆᓂᕐᒥᒃ ᐊᕙᑎᒥᐅᑕᓕᕆᓂᕐᒥᒡᓗ, ᐆᒪᔪᖃᕐᕕᐅᕙᖕᓂᖏᓐᓂᒃ ᐊᒻᒪᓗ ᐃᓄᐃᑦ ᐊᖑᓇᓱᒡᕕᒋᕙᒃᑕᖏᓐᓂᒃ:  

ᐱᒻᒪᕆᐅᓂᖃᖅᑎᑕᐅᔪᓄᑦ 

ᐃᓚᒋᔭᐅᔪᑦ 

ᑎᖕᒥᐊᑦ ᑎᑭᑉᐸᒃᑐᑦ ᐊᒻᒪ ᑎᑭᑉᐸᒃᑐᑦ ᑎᖕᒥᐊᑦ, ᓄᓇᒥᐅᑕᑦ ᐆᒪᔪᑦ ᐊᒻᒪ ᐆᒪᔪᑦ 

ᐊᑦᑕᕐᓇᖅᑐᒦᑦᑐᑦ 

ᐊᒃᑐᖅᑕᐅᑐᐃᓐᓇᕆᐊᓕᑦ: ᐊᒃᑐᐃᓂᕐᓗᒍᑕᐅᑐᐃᓐᓇᕆᐊᓖᑦ ᑎᑭᑉᐸᓪᓕᐊᔪᓄᑦ ᑎᑭᑉᐸᙱᑦᑐᓄᓪᓗ 

ᑎᖕᒥᐊᓄᑦ, ᐆᒪᔪᑦ ᐊᑦᑕᕐᓇᖅᑐᒦᑦᑐᑦ (ᓲᕐᓗ ᓇᓄᐃᑦ), ᓄᓇᒥ ᐆᒪᔪᑦ ᐊᒻᒪ 

ᑕᒡᔪᐊᖅᑐᑦ ᐊᖅᑯᑎᖏᑦ ᓂᐱᖃᖅᖢᑎᒃ ᐊᒻᒪ ᑕᑯᒃᓴᐅᔪᒃᑯᑦ 

ᐅᓚᕕᓴᖅᑕᐅᓪᓗᑎᒃ ᐊᒃᑐᐊᓂᓖᑦ ᖃᐅᔨᓴᖅᑕᐅᔪᓄᑦ. 

ᖃᓄᖅ 

ᐊᒃᑐᖅᑕᐅᑐᐃᓇᕆᐊᓖᑦ: 

ᐊᒃᑐᖅᑕᐅᓯᒪᔪᓐᓇᕐᓂᖏᑦ ᐃᓱᒪᒃᓴᖅᓯᐅᕈᑕᐅᓯᒪᔪᑦ ᐊᖏᔫᓈᔭᖏᑐᑦ 

ᐊᒥᓲᓂᐊᖏᓐᓂᖏᓐᓄᑦ ᐱᓕᕆᐊᖑᑐᐃᓐᓇᑲᐃᓇᓚᖓᓂᖏᑦ ᑕᐅᕙᓂ 

ᑰᔾᔭᓯᐅᑉ ᑲᖏᖅᑐᖓᓂ, ᐱᒻᒪᕆᐅᓇᔭᖏᑦᑐᓂᒃ ᐱᓕᕆᐊᖑᑯᑖᔾᔭᖏᓂᖏᓐᓄᑦ 

ᐊᒃᑐᖅᑕᐅᓴᕋᐃᑦᑐᓐᓇᕐᓂᖏᓐᓂᒃ ᐆᒪᔪᖃᕐᕕᐅᔪᓐᓇᕐᓂᖏᑦ. ᐱᓕᕆᐊᓄᑦ 

ᐱᓕᕆᐊᑦ, ᓲᕐᓗ ᓄᒃᑕᖅᑎᑦᑎᓂᖅ ᖃᐅᔨᓴᖅᑎᓂᑦ ᖃᐅᔨᓴᕆᐊᖅᑐᕐᓗᑎᒃ, 

ᐅᓚᕕᓴᐃᑐᐃᓐᓇᕆᐊᓕᒃ ᓄᓇᒥᑦ ᐆᒪᔪᖕᓂᑦ ᑎᑭᑉᐸᒃᑐᓂᒡᓗ ᑎᖕᒥᐊᓂᑦ 

ᐊᖏᕐᕋᖏᓐᓂᑦ ᐊᖏᓂᓕᖕᓂᑦ ᓇᔪᖅᐸᒃᑕᖏᓐᓂᑦ ᐱᓕᕆᕝᕕᐅᔪᒥᑦ. ᑭᓯᐊᓂ, 

ᖃᓄᑐᐃᓐᓇᖅ ᖃᓄᐃᓕᖓᓕᖅᑎᑦᑎᔪᑦ ᐊᒃᑐᐃᔾᔪᑎᑦ ᓂᕆᐅᒋᔭᐅᓇᔭᖅᑐᑦ 

ᐊᓯᔾᔨᒐᒃᓴᐅᓗᑎᒃ ᐊᑐᓚᐅᑲᑐᐃᓐᓇᕐᓗᑎᒃᓗ. 

ᐊᒃᑐᖅᑕᐅᓗᐊᕇᑯᑎᒃᓴᐃᑦ: ᑲᑎᒪᔩᑦ ᐊᑐᖁᔨᕗᑦ ᐊᑐᕆᐊᓕᖕᓂᑦ ᒪᓕᒋᐊᓕᖕᓂᓪᓗ 

ᒥᒃᖠᒋᐊᖅᑎᑦᑎᔪᒪᓪᓗᑎᒃ ᐊᒃᑐᐃᓂᕐᓗᒍᑕᐅᑐᐃᓐᓇᕆᐊᓕᖕᓂᑦ ᓄᓇᒥᑦ 

ᐆᒪᔪᖕᓂᑦ ᑎᑭᑉᐸᒃᑐᓂᒡᓗ ᑎᖕᒥᐊᓂᑦ. 

ᐱᒋᐊᖅᑎᑕᐅᔪᒪᔪᑦ 

ᒪᓕᒋᐊᓕᖏᑦ 

ᖃᓄᐃᓕᖓᔭᕆᐊᖃᕐᓂᖏᓗ: 

ᐊᒃᑕᑯᓂᑦ ᐊᐅᓚᑦᑎᓂᖅ – 7 

ᐅᖅᓱᐊᓗᒃ ᐃᓚᐅᕈᑎᓄᓪᓗ ᑐᖅᑯᐃᕕᒃ – 10  

ᐆᒪᔪᓕᕆᓂᖅ – ᑭᓱᑐᐃᓐᓇᑦ – 12−ᒥᑦ 14−ᒧᑦ 

ᑎᖕᒥᐊᑦ ᑎᖕᒥᐊᓪᓗ ᓂᕿᑐᓲᑦ ᐸᒡᕕᓴᒃᑕᐅᔪᑦ  – 15−ᒥᑦ 17−ᒧᑦ 

 

ᐱᒻᒪᕆᐅᓂᖃᖅᑎᑕᐅᔪᓄᑦ 

ᐃᓚᒋᔭᐅᔪᑦ 

ᐃᒪᕐᒥᐅᑕᐃᑦ ᐆᒪᔪᑦ ᐊᒻᒪ ᐃᒪᕐᒥᐅᑕᑦ ᓇᔪᒐᖏᑦ 

ᐊᒃᑐᖅᑕᐅᑐᐃᓐᓇᕆᐊᓕᑦ: ᐊᒃᑐᐃᓂᕐᓗᒍᑕᐅᑐᐃᓐᓇᕆᐊᓖᑦ ᐃᒪᕐᒥᐅᑕᓄᑦ ᐆᒪᔪᓄᑦ ᐊᒻᒪ ᐃᒪᕐᒥᐅᑕᑦ 

ᓇᔪᖅᐸᒃᑕᖏᓐᓄᑦ (ᓲᕐᓗ ᐃᖃᓗᐃᑦ ᐊᒻᒪ ᐃᖄᖅᒥᐅᑕᐃᓪᓗ ᐊᒥᓲᓂᖏᓪᓗ) 

http://laws-lois.justice.gc.ca/eng/acts/A-12/
http://laws-lois.justice.gc.ca/eng/acts/A-12/
https://laws-lois.justice.gc.ca/eng/regulations/SOR-2017-286/index.html
https://laws-lois.justice.gc.ca/eng/regulations/SOR-2017-286/index.html
https://laws.justice.gc.ca/eng/acts/N-22/

ᐊᒻᒪ ᓇᔪᖅᐸᒃᑕᖏᑦ (ᐃᕐᓂᐅᕐᕕᖏᑦ, ᐃᕐᓂᐅᕐᕕᖏᑦ, ᐊᒻᒪ ᑕᒡᔪᐊᖅᑐᑦ 

ᐊᖅᑯᑎᖏᑦ) ᓂᐱᖅᑯᖅᑐᓂᖅᓴᐅᓕᖅᖢᑎᒃ ᐊᒻᒪ/ᐅᕝᕙᓘᓐᓃᑦ ᑎᒥᒃᑯᑦ 

ᓈᒻᒪᙱᓪᓕᐅᕈᑕᐅᓕᖅᐸᒃᖢᑎᒃ ᐊᒃᑐᐊᓂᓖᑦ ᐅᒥᐊᑦ ᐊᐅᓚᓂᖏᑦ ᐊᒻᒪ 

ᖃᐅᔨᓴᖅᑕᐅᖃᑦᑕᖅᓯᒪᔪᑦ. ᑲᑎᑉᐸᓪᓕᐊᔪᑦ ᐊᒃᑐᖅᓯᓂᕆᔭᐅᔪᑦ ᐃᒪᕐᒥᐅᑕᓄᑦ 

ᐆᒪᔪᓄᑦ ᐃᒪᕐᒥᐅᑕᓄᓪᓗ ᐃᓂᓄᑦ ᓴᖅᑭᓕᕈᓐᓇᖅᐳᑦ ᖃᔅᓯᑲᓪᓚᖕᓂᒃ ᐅᒥᐊᓂᒃ 

ᑕᑯᔪᖃᖅᐸᑦ ᑕᕝᕙᓂᑦᑕᐃᓐᓇᖅ ᐃᓂᒥ. 

ᖃᓄᖅ 

ᐊᒃᑐᖅᑕᐅᑐᐃᓇᕆᐊᓖᑦ: 

ᐊᒃᑐᐃᓂᐅᑐᐃᓐᓇᕆᐊᓖᑦ ᐊᑐᕈᓐᓇᖅᐳᑦ ᒥᑭᑦᑐᓄᑦ ᐃᓂᓄᑦ ᑰᔾᔭᓯᐅᑉ 

ᑲᖏᖅᑐᖓᓂ, ᐊᒻᒪ ᐊᒃᑐᐃᓂᕐᓗᑐᐃᓐᓇᕆᐊᖃᕐᓂᖅ ᐃᓱᒪᒋᔭᐅᕗᖅ 

ᐊᑦᑎᒃᑐᒦᓐᓇᓱᒋᔭᐅᓪᓗᓂ, ᐱᐅᙱᑦᑐᓂᒃ ᐊᒃᑐᐃᓇᔭᕋᓱᒋᔭᐅᓪᓗᓂ 

ᐊᑦᑎᒃᑑᓇᓱᒋᔭᐅᓪᓗᓂ, ᑕᐃᒪᐃᒐᔪᙱᑦᑐᑦ ᐊᒻᒪ ᐊᓯᔾᔨᒐᒃᓴᐅᓗᑎᒃ. ᑭᓯᐊᓂ, 

ᐅᖃᐅᓯᐅᓯᒪᑎᓪᓗᒍ ᑲᑎᑉᐸᓪᓕᐊᔪᑦ ᐊᒃᑐᐃᔾᔪᑕᐅᓲᑦ ᐃᒪᕐᒥᐅᑕᓂᒃ ᐆᒪᔪᓂᒃ, 

ᐃᒪᕐᒥᐅᑕᓂᒃ ᐃᖃᓗᖕᓂᒃ ᐊᒻᒪ ᐃᒪᕐᒥᐅᑕᓂᒃ ᓇᔪᖅᐸᒃᑕᖏᓐᓂᒃ 

ᓴᖅᑭᑦᑐᖃᕈᓐᓇᕐᒪᑦ ᖃᔅᓯᑲᓪᓚᑦ ᐅᒥᐊᑦ ᑕᑯᔭᐅᒃᐸᑕ ᑕᐃᑲᓂᑦᑕᐃᓐᓇᖅ. 

ᐊᒃᑐᖅᑕᐅᓗᐊᕇᑯᑎᒃᓴᐃᑦ: ᐆᒃᑐᕋᐅᑎᑦ ᐊᑐᖅᑕᐅᓪᓗᐊᖅᑐᑦ ᐊᐳᖅᓯᑲᑕᙱᓪᓗᑎᒃ ᐊᓯᖏᓐᓂᒃ 

ᐅᒥᐊᕐᔪᐊᓂᒃ, ᐊᔪᕐᓇᙱᑦᑕᕌᖓᑦ, ᒥᒃᖠᒋᐊᖅᑎᓪᓗᒍ ᐱᐅᙱᑦᑐᑦ ᐊᒃᑑᑎᔪᑦ 

ᐃᒪᕐᒥᐅᑕᓄᑦ ᐆᒪᔪᓄᑦ, ᐱᓗᐊᖅᑐᒥᒃ ᐱᕐᔪᐊᖅᑐᓄᑦ ᐃᓂᓄᑦ, ᐃᕐᓂᐅᕐᕕᖕᓄᑦ, 

ᐊᒻᒪ ᑕᒡᔪᐊᕐᕕᖕᓄᑦ. ᑲᑎᒪᔩᑦ ᐊᑐᖁᔨᔪᑦ ᐊᑐᕆᐊᓕᖕᓂᑦ ᒪᓕᒋᐊᓕᖕᓂᓪᓗ 

ᐱᖁᓪᓗᒍ ᐱᓕᕆᐊᒃᓴᖅ ᖃᓄᐃᓕᐅᕈᑎᑦ ᐱᐅᙱᑦᑐᒃᑯᑦ ᐊᒃᑐᐃᙱᓪᓗᑎᒃ 

ᐃᒪᕐᒥᐅᑕᓂᒃ ᐆᒪᔪᓂᑦ, ᐃᖃᓗᖕᓂᒃ ᐊᕙᑎᖏᓐᓂᒃᓗ. 

ᐱᒋᐊᖅᑎᑕᐅᔪᒪᔪᑦ 

ᒪᓕᒋᐊᓕᖏᑦ 

ᖃᓄᐃᓕᖓᔭᕆᐊᖃᕐᓂᖏᓗ: 

ᐃᒪᓕᕆᓂᕐᒧᑦ ᐃᓕᓐᓂᐊᕐᓃᑦ/ᐃᒪᓕᕆᓂᕐᒧᑦ ᐃᓕᓐᓂᐊᕐᓃᑦ – 6 

ᐊᒃᑕᑯᓂᑦ ᐊᐅᓚᑦᑎᓂᖅ – 7 ᐊᒻᒪ 8  

ᐅᖅᓱᐊᓗᒃ ᐃᓚᐅᕈᑎᓄᓪᓗ ᑐᖅᑯᐃᕕᒃe – 9 ᐊᒻᒪ 10 

ᐆᒪᔪᓕᕆᓂᖅ – ᑭᓱᑐᐃᓐᓇᑦ– 12−ᒥᑦ 14−ᒧᑦ  

ᐃᒪᖕᒥᐅᑕᓂᑦ−ᑐᙵᕕᓖᑦ ᖃᓄᐃᓕᐅᒐᒃᓴᑦ - 23 

 

ᐱᒻᒪᕆᐅᓂᖃᖅᑎᑕᐅᔪᓄᑦ 

ᐃᓚᒋᔭᐅᔪᑦ 

ᐊᓂᖅᓵᖅᑐᒐᐅᑉ ᐱᐅᓂᖓ 

ᐊᒃᑐᖅᑕᐅᑐᐃᓐᓇᕆᐊᓕᑦ: ᐊᒃᑐᐃᓂᕐᓗᒍᑕᐅᑐᐃᓐᓇᕆᐊᓕᒃ ᐊᓂᖅᓵᖅᑐᖅᑕᑦᑕ ᐱᐅᓂᖓᓄᑦ 

ᐃᓯᐊᕿᔪᓂᑦ ᐊᐅᓚᑕᐅᑎᓪᓗᒋᑦ ᓄᓇᓕᖕᓂ ᐅᒥᐊᑦ ᐅᐸᒃᓗᒋᑦ ᖃᐅᔨᓴᕐᕖᑦ 

ᖃᐅᔨᓴᕐᓗᒋᓪᓗ. 

ᖃᓄᖅ 

ᐊᒃᑐᖅᑕᐅᑐᐃᓇᕆᐊᓖᑦ: 

ᐊᒃᑐᐃᓂᐅᑐᐃᓐᓇᕆᐊᓖᑦ ᐃᓱᒪᒋᔭᐅᕗᑦ ᑭᒡᓕᖃᑐᐃᓐᓇᕆᐊᖃᕋᓱᒋᔭᐅᓪᓗᑎᒃ 

ᐱᓕᕆᐊᖑᒐᔪᙱᓐᓂᖏᓐᓄᑦ ᐊᒻᒪ ᐱᓕᕆᐊᖑᓚᐅᑲᑐᐃᓐᓇᖅᑐᓄᑦ ᐊᒻᒪ 

ᐊᒃᑐᐃᔾᔪᑕᐅᔪᑦ ᐊᓯᔾᔨᒐᒃᓴᐅᓕᕐᓗᑎᒃ. 

ᐊᒃᑐᖅᑕᐅᓗᐊᕇᑯᑎᒃᓴᐃᑦ: ᑲᑎᒪᔩᑦ ᐊᑐᖁᔨᔪᑦ ᐊᑯᓂᐅᓂᖓᓂᑦ ᖃᓄᐃᓕᖓᓂᖓᓂᓪᓗ 

ᐱᓗᐊᕈᓐᓃᑎᑦᓯᓂᕐᒥᑦ ᐱᓕᕆᐊᖑᑐᐃᓐᓇᕆᐊᓕᓐᓂᑦ ᐊᑦᑐᖅᑕᐅᓂᕐᒧᑦ 

ᐊᓂᖅᓵᖅᑐᒐᐅᑉ ᐱᐅᓂᖓᓂᑦ. 

ᐱᒋᐊᖅᑎᑕᐅᔪᒪᔪᑦ 

ᒪᓕᒋᐊᓕᖏᑦ 

ᖃᓄᐃᓕᖓᔭᕆᐊᖃᕐᓂᖏᓗ: 

ᐊᓂᖅᓵᖅᑐᒐᐅᑉ ᐱᐅᓂᖓ – 11 

 

ᐱᒻᒪᕆᐅᓂᖃᖅᑎᑕᐅᔪᓄᑦ 

ᐃᓚᒋᔭᐅᔪᑦ 

ᑭᒃᑯᑐᐃᓐᓇᕐᓄᑦ ᐊᒻᒪ ᐱᖅᑯᓯᑐᖃᖅ ᓄᓇᒥᑦ ᐊᑐᕐᓂᕐᒧᑦ ᖃᓄᐃᓕᐅᕈᑎᑦ 

ᐊᒃᑐᖅᑕᐅᑐᐃᓐᓇᕆᐊᓕᑦ: ᐃᓱᒫᓘᑎᖃᓗᐊᙱᑦᑐᑦ ᐊᒃᑐᐃᓇᔭᖕᓂᖏᓪᓘᓐᓃᑦ ᑭᒃᑯᓕᒫᓄᑦ 

ᐃᓕᖅᑯᓯᑐᖃᒃᑯᓪᓗ ᖃᓄᐃᓕᐅᖅᑕᓂᑦ ᑕᐅᕙᓂ ᓄᓇᒥᑦ 

ᓇᓗᓇᐃᕐᓯᓯᒪᔪᖃᙱᑦᑐᖅ; ᑭᓯᐊᓂ, ᐊᒃᑐᐃᓂᕐᓗᒍᑕᐅᑐᐃᓐᓇᕆᐊᓖᑦ 

ᐃᓄᖕᓄᑦ ᐊᒻᒪ ᐱᖅᑯᓯᒃᑯᑦ ᐱᓕᕆᐊᓄᑦ ᐱᔾᔪᑕᐅᑐᐃᓐᓇᕆᐊᖃᖅᐳᑦ ᐅᒥᐊᒃᑯᑦ 

ᐊᐅᓚᓂᕆᖁᔭᐅᔪᒧᑦ ᐊᒻᒪ ᖃᐅᔨᓴᖅᑕᐅᔪᒪᔪᓄᑦ. 

ᖃᓄᖅ 

ᐊᒃᑐᖅᑕᐅᑐᐃᓇᕆᐊᓖᑦ: 

ᐊᒃᑐᐃᓂᐅᑐᐃᓐᓇᕆᐊᓖᑦ ᐃᓱᒪᒋᔭᐅᕗᑦ ᒥᑭᓛᒥᑦ ᕿᓚᒻᒥᐅᓛᒃᑯᑦ 

ᐊᒃᑐᐃᓗᐊᙱᓐᓂᒃᑯᓪᓗ ᖃᓄᐃᓕᐅᖅᑕᓄᑦ ᐊᒃᑐᐃᓂᐅᔪᓪᓗ 

ᐊᓯᔾᔨᒐᒃᓴᐅᓇᔭᖅᖢᑎᒃ. 

ᐊᒃᑐᖅᑕᐅᓗᐊᕇᑯᑎᒃᓴᐃᑦ: ᐃᒪᐃᓕᖓᔪᓐᓇᕐᒪᑕ; ᑕᒪᒃᑯᐊ ᑕᓯᑦ ᐊᑐᖅᑕᐅᖃᑕᕈᓐᓇᖅᑐᑦ 

ᑕᕆᐅᕐᒥᐅᑕᖅᓯᐅᕐᕕᐅᕙᓐᓂᕐᒧᑦ; ᑭᓯᐊᓂᓕ, ᖃᐅᔨᓴᒐᒃᓴᓂᒃ 

ᑲᑎᖅᓱᐃᕕᐅᓂᖏᓐᓂ  ᓱᕈᕐᓇᖅᑐᖃᕐᕕᐅᔪᓐᓇᕐᓂᖏᓐᓂᒃ ᕿᓂᕐᕕᐅᓂᐊᕐᒪᑕ. 

ᖃᐅᔨᓴᕈᒪᔪᖅ ᐅᖃᖅᓯᒪᔪᖅ ᖃᐅᔨᓴᖅᑕᐅᔪᓂᒃ ᑐᑭᓯᔭᐅᓂᖏᑦ ᓄᓇᓕᖕᓄᑦ 

ᐅᓂᑳᓕᐅᕈᑕᐅᓂᐊᖅᑐᑦ, ᐊᒻᒪᓗ ᐃᑲᔫᑕᐅᓗᑎᒃ ᓄᓇᓕᓐᓂᒃ ᑐᑭᓯᐅᒪᓗᑎᒃ 

ᐃᓱᒪᓕᐅᕈᑎᖃᕈᓐᓇᕐᓂᖏᓐᓂᒃ ᓇᓂ ᐊᒨᒪᔪᖅᓯᐅᕈᓇᕐᓂᖏᓐᓂᒃ 

ᖃᐅᔨᒪᓗᑎᒃ ᓱᕈᕐᓇᖅᑐᖃᖅᑎᒋᔪᓐᓇᕐᓂᖏᓐᓂᒃ, 

ᐅᓗᕆᐊᓇᖅᑐᖃᕈᓐᓇᕐᓂᖏᓐᓂᓗ. 

ᑲᑎᒪᔩᑦ ᐊᑐᕆᐊᓖᑦ ᒪᓕᒋᐊᓖᓪᓗ ᑖᒃᑯᐊ ᐱᓕᕆᐊᑦ ᑐᓴᐅᒪᑎᑕᐅᖁᓪᓗᒋᑦ 

ᐊᑐᐃᓐᓇᐅᔪᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᑖᒃᑯᐊᓗ ᐱᓕᕆᐊᒃᓴᑦ 

ᐅᓚᕕᓴᐃᖁᓇᒋᑦ ᐃᓄᐃᑦ ᐆᒪᔪᖏᓐᓂᑦ ᐊᖑᓇᓱᖕᓂᖕᓂᑦ 

ᐱᐅᓯᑐᖃᖕᓂᓪᓘᓐᓃᑦ ᖃᓄᐃᓕᐅᖕᓂᐅᔪᓂᑦ. ᐊᒻᒪ ᓱᓕ, ᑖᓐᓇ ᐱᓇᔪᒃᓯᒪᔪᖅ 

ᐃᓚᐅᑎᑦᑎᖁᔭᐅᕗᖅ ᓄᓇᓕᖕᒥᐅᓂᒃ, ᐊᔪᕐᓇᙱᑐᐊᕌᖓᑦ 

ᐊᑐᕐᓂᖃᕈᓐᓇᑦᑎᐊᕐᓗᓂᓗ, ᐱᔾᔪᑎᖃᕐᓗᓂ ᐱᕙᒌᔭᖅᑕᐅᓯᒪᔪᓂᒃ 

ᐱᓕᕆᐊᒃᓴᓂᒃ ᑕᐅᕙᓂ ᐃᓂᒥ. 

ᐱᒋᐊᖅᑎᑕᐅᔪᒪᔪᑦ 

ᒪᓕᒋᐊᓕᖏᑦ 

ᖃᓄᐃᓕᖓᔭᕆᐊᖃᕐᓂᖏᓗ: 

ᐊᒃᑕᑯᓂᑦ ᐊᐅᓚᑦᑎᓂᖅ – 7 

ᐆᒪᔪᓕᕆᓂᖅ – ᑭᓱᑐᐃᓐᓇᑦ – 12 

ᐃᓄᖕᓂᒃ ᑲᑎᒪᑎᑦᑎᓂᖅ – 24 

ᐃᓄᐃᑦ ᐊᖑᓇᓱᖕᓂᖏᑦ ᐊᒻᒪ ᓄᓇᑐᖃᖓ ᐊᑐᖅᑕᐅᑎᓪᓗᒍ – 25 

 

ᐃᓄᓯᕆᔭᐅᔪᓂ−ᐊᒃᓱᕈᕈᑕᐅᓕᕈᓐᓇᕐᓂᖏᓐᓂᒃ ᐊᒃᑐᖅᑕᐅᔪᓐᓇᕐᓂᖏᑦ ᐅᑭᐅᖅᑕᖅᑐᕐᒥᐅᑦ: 

ᐱᒻᒪᕆᐅᓂᖃᖅᑎᑕᐅᔪᓄᑦ 

ᐃᓚᒋᔭᐅᔪᑦ 

ᒪᑭᒪᔾᔪᑎᓄᑦ ᐊᒃᑐᐃᔾᔪᑎᑦ, ᓄᓇᓕᖕᓂ ᓇᖕᒥᓂᖃᕐᕕᐅᔪᑦ, ᐃᖅᑲᓇᐃᔭᖅᑎᑦ 

ᐊᒻᒪ ᐃᖅᑲᓇᐃᔮᖅᑖᖅᑎᑦᑎᓂᖅ 

ᐊᒃᑐᖅᑕᐅᑐᐃᓐᓇᕆᐊᓕᑦ: ᐱᐅᔫᑎᓂᒃ ᐊᒃᑐᐃᓯᒪᔪᓐᓇᖅᐳᑦ ᓄᓇᓕᓐᓂ ᐃᖃᓗᒻᒥᐅᓂᒃ 

ᖃᐅᔨᓴᕐᕕᐅᓇᔭᕈᑎᒃ ᑕᒪᒃᑯᓂᖓ.  ᖃᐅᔨᓴᕈᒪᔪᑦ ᖃᐅᔨᑎᑦᓯᓚᐅᖅᑐᑦ 

ᐊᑐᓚᖓᓂᕐᒥᓂᒃ ᓄᓇᓕᖕᓂ ᑐᔪᕐᒥᕕᓐᓂᒃ, ᓄᓇᓕᓐᓂᓗ 

ᐃᖃᓇᐃᔭᖅᑎᑦᑎᓂᐊᕐᓂᖅ ᐊᐅᓚᕈᔾᔨᓂᐊᖅᑐᓂᒃ ᐅᒥᐊᓕᖕᓂᒃ, 

ᓂᐅᕕᕈᓐᓇᕐᓂᖏᓐᓂᓗ ᐊᓯᖏᓐᓂᑦ ᐃᖃᓗᒃᓯᐅᖅᑕᐅᓯᒪᔪᓂᒃ ᓲᕐᓗ 

ᐃᖃᓗᒃᐱᓐᓂᒃ ᐊᒻᒪᓗ ᓂᐅᕕᖃᑕᕈᓐᓇᕐᓂᖅ ᓄᓇᓕᓐᓂ ᓇᒻᒥᓂᓕᓐᓂᒃ. 

ᓄᓇᓕᖕᒥᐅᑕᐅᖏᑐᑦ ᑖᒃᑯᐊ ᓂᐅᕕᖃᑕᕈᓐᓇᕐᒥᔪᑦ ᓴᓇᐅᒐᓕᐊᕆᔭᐅᓯᒪᔪᓂᒃ 

ᓄᓇᓕᖕᓂ ᓴᓇᔪᓐᓇᓲᖑᔪᓂᒃ. 

ᖃᓄᖅ 

ᐊᒃᑐᖅᑕᐅᑐᐃᓇᕆᐊᓖᑦ: 

ᐱᐅᔪᑦ ᐱᕈᖅᐸᓪᓕᐊᓂᕐᒧᑦ ᐃᑲᔪᐃᓃᑦ ᐱᔾᔪᑎᖃᖅᑐᑦ ᖃᐅᔨᓴᐃᓂᐅᔪᓂᒃ 

ᐃᒪᐃᑐᐃᓐᓇᕆᐊᖃᖅᑐᑦ ᑭᓯᐊᓂ ᕿᓚᒻᒥᐅᔪᒃᑯᑦ ᖃᓄᐃᓕᐅᕐᓂᖃᖅᑎᓪᓗᒋᑦ. 

ᐊᒃᑐᖅᑕᐅᓗᐊᕇᑯᑎᒃᓴᐃᑦ: ᖃᐅᔨᓴᕈᒪᔪᖅ ᐱᓂᐊᕐᓂᖃᖅᐳᖅ ᓄᓇᓕᖕᒥᐅᑕᓂᒃ ᐃᖃᓇᐃᔭᖅᑎᑦᑎᔪᒪᓂᖅ 

ᐊᐅᓚᕈᔾᔨᓂᐊᖅᑐᓂᒃ ᐊᒻᒨᒪᔪᖅᓯᐅᕐᕕᓐᓄᑦ ᐊᐃᑦᓯᕈᔾᔭᐅᔪᓐᓇᕐᓂᖏᓐᓂ.  

ᑲᑎᒪᔩᑦ ᐊᑐᓕᖁᔨᔪᑦ ᑐᑦᓯᕋᖅᑐᖅ ᑲᔪᓯᓗᓂ ᑐᓴᐅᒪᑎᑦᓯᓂᕐᒥᑦ ᓄᓇᓕᓐᓂᑦ 

ᖃᐅᔨᓴᕐᓂᕐᒧᑦ ᓱᓕᕆᓂᐅᔪᓂᑦ ᓇᓗᓇᐃᖅᓯᓂᕐᒥᓪᓗ ᓄᓇᓕᓐᓂᑦ 

ᐃᖅᑲᓇᐃᔭᖅᑎᑖᕈᓐᓇᓂᕐᒥᑦ ᐱᕕᖃᕐᓂᐅᔪᓂᑦ. 

ᐱᒋᐊᖅᑎᑕᐅᔪᒪᔪᑦ 

ᒪᓕᒋᐊᓕᖏᑦ 

ᖃᓄᐃᓕᖓᔭᕆᐊᖃᕐᓂᖏᓗ: 

ᐃᓄᖕᓂᒃ ᑲᑎᒪᑎᑦᑎᓂᖅ – 24 

ᓄᓇᓕᓐᓂᑦ ᐃᖅᑲᓇᐃᔭᖅᑎᑖᕐᓂᖅ ᐱᔨᑦᓯᕋᕐᓂᕐᓗ– 25 

 

ᐱᒻᒪᕆᐅᓂᖏᓐᓂᒃ ᐃᓄᓕᒫᓄᑦ ᐃᓱᒫᓘᑕᐅᔪᓐᓇᕐᓂᖏᑦ: 

ᐱᒻᒪᕆᐅᓂᖃᖅᑎᑕᐅᔪᓄᑦ 

ᐃᓚᒋᔭᐅᔪᑦ 

ᑭᒃᑯᑐᐃᓐᓇᓄᑦ ᐃᓱᒫᓘᑕᐅᔪᖅ 

ᐊᒃᑐᖅᑕᐅᑐᐃᓐᓇᕆᐊᓕᑦ: ᐅᔾᔨᕐᓇᖅᑐᒥᒃ ᑭᒃᑯᑐᐃᓐᓇᓄᑦ ᐃᓱᒫᓘᑕᐅᔪᒥᒃ ᐅᖃᐅᓯᖃᖅᑐᖃᓚᐅᙱᓚᖅ 

ᑭᒃᑯᑐᐃᓐᓇᐃᑦ ᐅᖃᐅᓯᖃᖅᑎᓪᓗᒋᑦ ᑕᒪᑐᒧᖓ ᑎᑎᕋᖅᓯᒪᔪᒧᑦ; ᑭᓯᐊᓂ, 

ᐱᐅᙱᑦᑐᓂᒃ ᐊᒃᑐᐃᔾᔪᑕᐅᑐᐃᓐᓇᕆᐊᖃᖅᐳᖅ ᐃᓄᐃᑦ 

ᐊᖑᓇᓱᒃᐸᖕᓂᖏᓐᓄᑦ ᐊᒻᒪ ᐃᒪᕐᒥᐅᑕᓄᑦ ᐆᒪᔪᓄᑦ. 

ᖃᓄᖅ 

ᐊᒃᑐᖅᑕᐅᑐᐃᓇᕆᐊᓖᑦ: 

ᐊᑐᓂ ᐃᓱᒫᓘᑕᐅᑐᐃᓐᓇᕆᐊᓖᑦ ᐅᖃᐅᓯᐅᓚᐅᖅᐳᑦ ᑭᖑᓂᖔᑦᑎᓐᓂ ᐊᒻᒪ 

ᐊᒃᑐᐃᔾᔪᑕᐅᑐᐃᓐᓇᕆᐊᓖᑦ ᐃᓱᒪᒋᔭᐅᕗᑦ ᒥᑭᓛᒦᓐᓇᓱᒋᔭᐅᓪᓗᑎᒃ 

ᐱᓇᔪᒃᓯᒪᔪᖅ ᒪᓕᑐᐊᖅᐸᑦ ᐊᑐᓕᖁᔭᐅᔪᓂᒃ ᐊᑐᕆᐊᓖᑦ ᒪᓕᒋᐊᓖᓪᓗ. 

ᐊᒃᑐᖅᑕᐅᓗᐊᕇᑯᑎᒃᓴᐃᑦ: ᑲᑎᒪᔩᑦ ᐊᑐᖁᔨᔪᑦ ᐊᑐᕆᐊᓖᑦ ᒪᓕᒋᐊᓖᓪᓗ ᐱᖁᓪᓗᒍ 

ᐊᔪᕐᓇᙱᓐᓂᓕᒫᖓᒍᑦ, ᑐᒃᓯᕋᖅᑐᖅ ᐃᖅᑲᓇᐃᔭᓕᖅᑎᑦᑎᓗᓂ ᓄᓇᓕᖕᒥ 

ᐱᔪᓐᓇᕐᓗᓂᓗ ᓄᓇᓕᖕᒥ ᐱᔨᑦᑎᕋᐅᑎᓂᒃ ᐊᔪᕐᓇᙱᑐᐊᕌᖓᑦ, ᐱᑎᓪᓗᒋᓪᓗ 

ᐱᕙᒌᔭᖅᑕᐅᓯᒪᔪᑦ ᖃᓄᐃᓕᐅᕈᑎᑦ ᐊᕙᑎᖓᓂ ᐊᑐᕐᓗᑎᒃ ᐊᑐᐃᓐᓇᐅᔪᓂᒃ 

ᐃᓄᐃᑦ ᖃᐅᔨᒪᔭᑐᖃᖏᓐᓂ 

ᑲᑎᒪᔩᑕᐅᖅ ᖃᐅᔨᑎᑦᑎᓚᐅᖅᑐᑦ ᖃᐅᔨᓴᕐᓂᖏᑦ ᐃᑲᔪᕈᓐᓇᖅᑐᑦ ᓄᓇᓕᖕᓂ 

ᐃᓄᐃᑦ ᖃᐅᔨᒪᓗᑎᒃ ᖃᓄᖅ ᓇᑭᓪᓗ ᐊᒨᒪᔾᔨᐊᖃᑕᕈᓐᓇᕐᓂᖏᓐᓂᒃ. 

ᐱᒋᐊᖅᑎᑕᐅᔪᒪᔪᑦ 

ᒪᓕᒋᐊᓕᖏᑦ 

ᖃᓄᐃᓕᖓᔭᕆᐊᖃᕐᓂᖏᓗ: 

ᐃᓄᖕᓂᒃ ᑲᑎᒪᑎᑦᑎᓂᖅ – 28 

ᐃᓄᐃᑦ ᐊᖑᓇᓱᖕᓂᖏᑦ ᐊᒻᒪ ᓄᓇᑐᖃᖓ ᐊᑐᖅᑕᐅᑎᓪᓗᒍ – 29 

 

ᓴᓇᕐᕈᑕᐅᕙᓕᖅᑐᑦ ᓄᑖᕈᖅᐸᓪᓕᐊᖏᓐᓇᕐᓂᖏᑦ ᖃᕆᑕᐅᔭᓕᒃᑯᓪᓗ ᐊᑐᖅᑕᐅᓗᑎᒃ ᐊᒃᑐᐃᓂᕐᓗᒍᓐᓇᕐᓂᖏᑦ 

ᖃᐅᔨᒪᔭᐅᖏᓐᓂᖏᑦ: 

▪ ᓇᓗᓇᐃᖅᑕᐅᓯᒪᔪᖃᒻᒪᕆᖏᑦᑐᖅ ᓱᓕ ᐱᔾᔪᑎᖃᖅᑐᓂᒃ ᐱᓕᕆᐊᒃᓴᓂᒃ ᓴᓇᔭᐅᔪᒪᔪᓂᒡᓗᓐᓂᑦ 

ᐱᒋᐊᖅᑎᑕᐅᔪᒪᔪᓂᒃ. 

 

ᐊᐅᓚᑦᑎᕙᓪᓕᐊᓂᖏᓐᓂᒃ ᖃᓄᐃᓕᖓᓕᕈᓐᓇᕐᓂᖏᑦ: 

ᐱᔫᒥᓴᐃᓂᕐᒧᑦ ᒪᓕᒃᑕᐅᖁᔨᓂᖅ ᐊᑐᖅᑕᐅᔭᕆᐊᓕᖕᓂᒃ ᒪᓕᒐᓪᓗᑐᕐᓂᒃ ᐊᒻᒪᓗ ᐃᑲᔪᕐᓗᒋᑦ ᑲᑎᒪᔨᑦ, 

ᑲᒪᔨᐅᓂᕐᒧᓪᓗ ᐱᔪᓐᓇᐅᑎᓕᑦ ᒪᓕᒍᓐᓇᕐᓂᖏᓐᓂᒃ ᐊᒻᒪᓗ ᖃᓄᐃᓕᕙᓪᓕᐊᓂᖏᓐᓂᒃ ᓇᐅᑦᑎᖅᑐᐃᔨᖃᕐᓗᑎᒃ 

ᐱᓕᕆᐊᒃᓴᓂᒃ, ᒪᑯᓂᖓ ᑕᒡᕙ ᐊᑖᓃᑦᑐᖅᑦ ᐱᓕᕆᐊᖏᓐᓄᐃᓐᓇᖅ−ᑐᕌᖓᔪᓂᒃ ᒪᓕᒐᐅᖁᔭᐅᔪᑦ 

ᖃᓄᐃᓕᖓᖁᔭᐅᓂᖏᓄᓪᓗ ᐊᑐᓕᖁᔭᓕᐊᕆᔭᐅᓯᒪᕗᑦ: 1-5. 

 

ᐃᓱᒪᒃᓴᖅᓯᐅᕈᑕᐅᓂᖏᓐᓂ ᖁᓛᓃᑦᑐᑦ ᐱᔾᔪᑕᐅᓂᖏᑦ ᒪᓕᒃᑕᐅᓗᑎᒡᓗ ᓴᓇᔪᓐᓇᕈᒪᔪᑉ ᒪᓕᒐᖃᕈᑕᐅᔪᑦ ᐊᒻᒪᓗ 

ᒪᓕᒋᐊᓕᖏᑦ ᖃᓄᐃᓕᖓᔭᕆᐊᖃᕐᓂᖏᓪᓗ ᑕᐃᒪᐃᑕᕆᐊᖃᕐᓂᖏᓐᓂᑦ ᐊᒃᑐᐃᓂᕐᓗᒌᑯᑕᐅᖁᓪᓗᒋᑦ 

ᐱᐅᔪᓃᕈᑕᐅᔪᓐᓇᖅᑐᓂᒃ ᐊᕙᑎᒧᑦ ᐃᓄᖁᑎᒋᔭᐅᔪᓄᓪᓗ ᐊᒃᓱᕈᕐᓇᖅᑐᒃᑰᕈᑕᐅᔪᓐᓇᕐᓂᕐᒧᑦ, ᑲᑎᒪᔨᑦ ᐃᓱᖃᖅᐳᑦ 

ᐱᒋᐊᖅᑎᑕᐅᔪᒪᔪᑦ ᓴᓇᔭᐅᓂᖏᑦ ᐱᒻᒪᕆᐅᔪᓄᒃ ᐃᓄᓕᒫᓄᑦ ᐃᓱᒫᓘᑕᐅᓂᐊᖅᑐᔮᖏᒻᒪᑦ, ᐊᒻᒪᓗ ᑕᒪᒃᑯᐊ 

ᐊᕙᑎᒧᑦ ᐊᕙᑎᒥᐅᑕᕆᔭᐅᔪᓄᓪᓗ ᐊᒻᒪᓗ ᐃᓅᓯᕆᔭᐅᔪᓄᑦ ᐊᒃᓱᕈᕈᑕᐅᓕᕈᓐᓇᕐᓂᖏᑦ 

ᐱᒻᒪᕆᐅᓂᐊᕋᓱᒋᔭᐅᖏᓂᖏᓐᓄᑦ ᐅᕝᕙᓗᓐᓃᑦ ᖃᐅᔨᒪᔭᐅᑦᑎᐊᑲᓴᖕᒪᑕ ᖃᓄᐃᓕᖓᔪᓐᓇᕐᓂᖏᑦ ᐊᒻᒪᓗ 

ᓈᒪᔪᓂᒃ ᐊᒃᑐᖅᑕᐅᓂᕐᓗᑕᐃᓕᒪᔪᓐᓇᕐᒪᑕ ᖃᐅᔨᒪᔭᐅᔪᓄᑦ ᓴᓇᕐᕈᑕᐅᕙᓕᖅᑐᑦ ᐊᑐᖅᑕᐅᓂᖏᓐᓄᑦ.  

ᐊᑐᓕᖁᔭᓕᐊᑦ ᐱᓕᕆᐊᕆᔭᐃᓇᖏᓐᓄᑦ−ᑐᕌᖓᔪᑦ ᒪᓕᒐᐅᖁᔭᐅᔪᑦ ᖃᓄᐃᓕᖓᖁᔭᐅᓂᖏᑦ 

ᑲᑎᒫᔨᑦ ᐊᑐᓕᖁᔭᓕᐅᖅᐳᑦ ᐊᑕᓃᑦᑐᓂᒃ ᐱᓕᕆᐊᕆᓂᐊᖅᑕᖏᓐᓄᐃᓐᓇᖅ ᑐᕌᖓᓂᐊᖅᑐᓂᒃ ᒪᓕᒐᐅᖁᔭᐅᔪᓂᒃ 

ᐊᒻᒪᓗ ᖃᓄᐃᓕᖓᖁᔭᐅᓂᖏᓐᓂᒃ ᐱᔾᔪᑎᖃᖅᑐᑦ: 

ᑕᒪᐃᑎᒍᑦ  

1. ᐃᓕᓐᓂᐊᑯᑕᒡᕕᖓ ᒫᓂᑑᐸᐅᑉ ᔪᓂᕘᓯᑎᖓᓂ (ᑐᔅᓯᕋᐅᑎᓕᐅᖅᑐᖅ) ᐱᓯᒪᑦᑏᓐᓇᕆᐊᓕᒃ ᐊᔾᔨᖓᓂ 

ᐱᓕᕆᐊᒧᑦ ᐅᖃᖅᓯᒪᓂᖏᑦ ᐊᒻᒪ ᖃᓄᐃᓐᓂᕆᒋᐊᓕᖏᑦ ᐊᐅᓚᓂᖓᓄᑦ ᖃᖓᒃᑯᓕᒫᖅ ᐊᒻᒪ 

ᐱᔭᔅᓴᐅᑎᓪᓗᒍ ᐊᔭᐅᕆᐊᖅᑐᓕᕆᔨᓄᑦ ᑐᔅᓯᕌᖑᑎᓪᓗᒍ. 

2. ᐱᓇᔪᒃᑐᑦ ᐊᐅᓚᓂᖃᓪᓗᐊᖅᑐᑦ ᒪᓕᒡᓗᑎᒃ ᐊᑕᖏᖅᓗᖏᑦ ᐊᖏᖅᓯᒪᓂᖏᑦ ᓇᓗᓇᐃᖅᑕᐅᓯᒪᔪᑦ 

ᑎᑎᖃᖁᑎᓂᑦ ᑐᓂᔭᐅᔪᑦ ᓄᓇᕗᑦᒥ ᐸᕐᓇᐃᔨᒃᑯᓐᓄᑦ (ᓄᓇᕗᑦᒥ ᐸᕐᓇᐃᔩᑦ ᑎᑎᕋᒃᑕᐅᓯᒪᔪᑦ ᓈᓴᐅᑖ: 

150856), ᐊᒻᒪᓗ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ (ᖃᕆᑕᐅᔭᒃᑯᑦ ᑕᑕᑎᕆᐊᓕᒃ, ᔪᓚᐃ 8, 

2025. ᐅᑯᐊ ᑐᑭᓯᒋᐊᕈᑏᑦ ᐱᔭᔅᓴᐅᔭᕆᐊᓖᑦ ᐊᔭᐅᕆᐊᖅᑐᓕᕆᔨᓄᑦ ᑐᔅᓯᕌᖑᑎᓪᓗᒍ. 

3. ᑐᒃᓯᕋᖅᑐᑦ ᐊᐅᓚᑦᑎᓂᐊᖅᐳᑦ ᐃᓂᐅᔪᒥᑦ ᒪᓕᒡᓗᑎᒃ ᑕᒪᒃᑭᓄᑦ ᐊᑐᖅᑐᓄᑦ ᒪᓕᒐᕐᓂ, ᒪᓕᒋᐊᓂᖕᒥᑦ ᐊᒻᒪ 

ᐊᔪᕆᖅᓯᐅᓯᒪᔪᓂᑦ.  

4. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᑎᑭᑦᑎᓂᖓᓄᑦ ᐊᑐᐊᒐᕐᓂᑦ ᐊᒻᒪ/ᐅᕝᕙᓘᓐᓃᑦ ᑭᓪᓕᖏᓐᓂᑦ 

ᐋᖅᑭᑦᑕᐅᓯᒪᔪᓂᑦ ᐅᕙᓂ ᐱᔪᓐᓇᐅᑎᖃᖅᑎᑦᑎᔪᑦ ᑎᒥᐅᔪᑦ ᐱᔪᓐᓇᐅᑏᑦ ᐅᕝᕙᓘᓐᓃᑦ ᓚᐃᓴᓐᓰᑦ 

ᐱᑕᖃᕆᐊᖃᖅᑎᑕᐅᔪᑦ ᐱᓕᕆᐊᒧᑦ.  

5. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐃᖅᑲᓇᐃᔭᖅᑎᓕᒫᑦ, ᐃᖅᑲᓇᐃᔭᖅᑏᑦ ᐊᒻᒪ ᑳᓐᑐᕌᖅᑏᑦ 

ᐃᓕᓐᓂᐊᖅᑎᑕᐅᓯᒪᑦᑎᐊᕐᓗᑎ ᐱᒋᐊᓚᐅᖅᑎᓐᓇᒋᑦ ᐱᓕᕆᐊᒧᑦ ᐱᓕᕆᔭᓕᒫᖑᔪᑦ, ᐊᒻᒪ 

ᖃᐅᔨᒪᑎᑕᐅᔭᕆᐊᓖᑦ ᐊᑕᖏᕐᓗᒋᑦ ᐊᐅᓚᓂᖏᓐᓄᑦ ᐸᕐᓇᑏᑦ, ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᐊᑐᐊᒐᐃᑦ ᐊᒻᒪ 

ᑐᔅᓯᕋᐅᑎᓕᐅᖅᑐᖅ ᑲᔪᖏᖅᓯᒪᔭᖏᑦ ᐊᑦᑐᐊᓂᓖᑦ ᐱᓕᕆᐊᒧᑦ. 

ᑰᒐᓛᑦ/ᐃᒪᐃᑦ (ᐱᖃᓯᐅᑎᓪᓗᑎ ᐃᒥᑦᑎᐊᕙᐃᑦ ᐊᒻᒪ ᑕᕆᐅᕐᒥ ᐃᒪᖏᑦ) 

6. ᑐᔅᓯᕋᐅᑎᓕᐅᖅᑐᖅ ᐃᓗᐊᓅᖅᓯᔭᕆᐊᖃᖏᑦᑐᖅ, ᐅᕝᕙᓘᓐᓃᑦ ᐱᔪᓐᓇᑎᑦᑎᓗᓂ ᐃᓗᐊᓅᖅᑕᐅᔪᓂᑦ 

ᖃᓄᐃᑦᑐᑐᐃᓐᓇᕐᓂᑦ ᐅᖅᓱᐊᓗᓐᓂᑦ, ᐃᓚᐅᕈᑎᓂᑦ, ᐊᑦᑕᑯᓂᑦ (ᐱᖃᓯᐅᑎᓪᓗᓂ ᐊᑐᕇᖅᓯᒪᔪᑦ ᐃᒦᑦ) 

ᐅᕝᕙᓘᓐᓃᑦ ᐃᖅᑲᖓᓄᑦ ᖃᓄᐃᑦᑐᑐᐃᓐᓇᕐᓂᑦ ᐃᒪᐅᔪᓂᑦ. ᑐᔅᓯᕋᐅᑎᓕᐅᖅᑐᖅ ᐱᓯᒪᑦᑎᔭᕆᐊᓕᒃ 

ᑐᐊᕕᕐᓇᖅᑐᓄᑦ ᑯᕕᔪᖃᖅᑐᓄᑦ ᖃᓄᐃᓕᓯᒋᐊᓂᕐᒧᑦ ᐸᕐᓴᐅᒻᒥᑦ ᐊᖏᖅᑕᐅᓯᒪᓗᓂ ᓈᒻᒪᑦᑐᒧᑦ 

ᐱᔪᓐᓇᐅᑎᖃᖅᑐᒧᑦ ᑎᒥᐅᔪᒧᑦ(ᓄᑦ). 

ᐃᒋᑕᒃᓴᑦ ᑲᒪᒋᔭᐅᓂᖏᑦ  

7. ᑐᔅᓯᕋᐅᑎᓕᐅᖅᑐᖅ ᐊᐅᓚᒋᐊᖃᖅᑕᖏᑦ ᐊᑕᖏᖅᑐᒋᑦ ᐊᑦᑕᓇᖅᑐᑦ ᐊᒻᒪ ᐊᑦᑕᓇᖏᑦᑐᑦ ᐊᑦᑕᑯᓂᑦ 

ᐱᖃᓯᐅᑎᓪᓗᑎ ᓂᖀᑦ, ᐊᑦᑕᑯᐃᑦ, ᓴᓃᑦ ᐅᓱᐊᓗᒻᒦᖔᖅᓯᒪᔪᑦ ᐃᓚᐅᕈᑏᑦ (ᓲᕐᓗ, ᐅᖅᓱᖅᑎᕈᑏᑦ, ᒑᓰᑦ, 

ᒐᓚᐃᑳ ᑯᐊᕈᓐᓇᖏᑦᑐᖅ) ᐊᑐᕐᓂᖃᕐᓗᓂ ᐊᕙᑎᒨᖅᑎᑦᑕᐃᓕᑎᑦᑎᓂᕐᒧᑦ ᐊᒻᒪ ᐱᔭᔅᓴᐅᓂᖏᓐᓄᑦ ᐆᒪᔪᓄᑦ 

ᖃᖓᒃᑯᓕᒫᖅ ᑭᓯᐊᓂ ᓈᒻᒪᑦᑐᒥᑦ ᐃᒋᑕᐅᓗᓂ ᐅᕝᕙᓘᓐᓃᑦ ᐊᖏᖅᑕᐅᓯᒪᔪᒧᑦ ᐱᓕᕆᕕᒻᒧᑦ.  

8. ᑐᔅᓯᕋᐅᑎᓕᐅᖅᑐᖅ ᐃᑭᑎᑦᑎᔭᕆᐊᓕᒃ ᐊᑕᖏᕐᓗᒋᑦ ᐃᑭᒍᓐᓇᖅᑐᑦ ᐊᑦᑕᑯᓂᑦ ᑕᐃᒪᐃᒋᐊᖃᖅᑎᓪᓗᒍ, ᐊᒻᒪ 

ᐃᒋᑕᐅᓗᑎ ᐱᑕᖃᕆᐊᖃᖅᑎᑕᐅᔪᓂᑦ ᓈᒻᒪᑦᑐᒧᑦ ᐱᔪᓐᓇᐅᑎᖃᖅᑎᑦᑎᔪᓂᑦ ᑎᒥᐅᔪᓄᑦ. 

ᐃᑭᒍᓐᓇᖏᑦᑐᓕᒫᑦ ᐊᑦᑐᑯᐃᑦ ᐱᓕᕆᐊᒥᑦ ᐱᓕᕆᕕᐅᔪᒥᑦ ᐲᖅᑕᐅᔭᕆᐊᓖᑦ ᐊᖏᖅᑐᑕᐅᓯᒪᔪᒧᑦ 

ᐱᓕᕆᕕᒻᒧᑦ ᐃᒋᑕᐅᓂᖏᓐᓄᑦ.  

ᐅᖅᓱᐊᓗᐃᑦ ᐊᒻᒪᓗ ᐃᓚᐅᕈᑎᒃᓴᓂᑦ ᑐᖅᑯᐃᓂᖅ  

9. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐅᖅᓴᐃᓂᐅᔪᑦ ᓱᓇᒃᑯᑖᓕᒫᓂᑦ ᐅᖅᓴᐃᖃᑦᑕᕐᓗᑎ 

ᐅᖓᓯᓐᓂᖃᖅᑐᓂᑦ ᐃᒪᖓᓂ ᖃᓄᐃᑦᑐᑐᐃᓐᓇᕐᓂᑦ ᐃᒪᕐᓂᑦ ᓈᒻᒪᑦᑐᒧᑦ ᐱᔪᓐᓇᐅᑎᖃᖅᑎᑦᑎᔪᓂᑦ 

ᑎᒥᐅᔪᓄᑦ. 

10. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᐆᒪᔪᓂᑦ ᕿᒫᑎᑦᑎᔾᔪᑏᑦ ᐊᑐᖅᑐᑕᐅᓗᑎ ᑯᕕᔪᖃᖅᑎᓪᓗᒍ 

ᐆᒪᔪᐃᑦ (ᓄᓇᒥᐅᑕᐃᑦ ᐅᕝᕙᓘᓐᓃᑦ ᐃᒪᕐᒥᐅᑕᐃᑦ) ᐊᒻᒪ ᐅᑎᖅᑕᖃᑦᑕᖅᑐᑦ ᑎᒻᒥᐊᑦ ᓱᕈᖅᑎᑕᐅᖁᓇᒋᑦ. 

ᐊᓂᖅᑎᕆᔭᑦᑕ ᐱᐅᓂᖓ 

11. ᑐᔅᓯᕋᐅᑎᓕᐅᖅᑐᖅ ᐊᑐᖏᒋᐊᖃᖅᑐᖅ ᐊᐅᓚᐅᑎᓂᑦ ᐊᐅᓚᑎᑦᑎᑐᐃᓐᓇᓂᕐᒥᑦ ᐳᔪᕐᓗᓂ 

ᓯᓚᒨᖅᑲᐃᖏᓂᖅᓴᐅᓇᓱᓪᓗᓂ. 

ᓂᕐᔪᑎᑦ − ᑕᒪᐃᑎᒍᑦ  

12. ᑐᔅᓯᕋᐅᑎᓕᐅᖅᑐᖅ ᐊᖏᔫᒥᑦ ᐊᓯᔾᔩᔭᕆᐊᖃᖏᑦᑐᖅ ᐅᕝᕙᓘᓐᓃᑦ ᓱᕋᑦᑎᓗᓂ ᐅᕝᕙᓘᓐᓃᑦ ᓱᕋᑦᑎᕆᓗᓂ 

ᐆᒪᔪᓄᑦ ᓇᔪᖅᑕᐅᕙᑦᑐᓄᑦ ᐱᓕᕆᓂᖃᖅᑎᓪᓗᒋᑦ ᑖᔅᓱᒥᖓ ᐊᐅᓚᓂᖓᓂᑦ ᑭᓯᐊᓂ ᐱᔪᓐᓇᖅᑎᑕᐅᒍᓂ 

ᓈᒻᒪᑦᑐᒧᑦ ᐱᔪᓐᓇᑎᑦᑎᔪᓂᑦ ᑎᒥᐅᔪᓄᑦ.  

13. ᑐᔅᓯᕋᐅᑎᓕᐅᖅᑐᖅ ᐃᒪᐃᑦᑕᕆᐊᖃᖏᑦᑐᖅ ᒪᓕᔅᓴᕐᓗᓂ, ᑕᖃᑎᑦᑎᓗᓂ, ᐸᕕᓴᐅᓗᓂ ᐅᕝᕙᓘᓐᓃᑦ 

ᖃᓄᐃᓘᕐᓗᓂᒋᑦ ᐆᒪᔪᐃᑦ. ᑕᒪᓐᓇ ᐃᓚᖃᖅᐳᖅ ᐅᐃᔾᔮᕐᓂᕐᒧᑦ, ᒪᓕᒃᓴᕐᓂᕐᒧᑦ, ᖁᓛᒍᑦ ᖃᖓᑕᓂᕐᒧᑦ 

ᒪᓕᒃᑐᒥᑦ ᐅᕝᕙᓘᓐᓃᑦ ᖃᓄᑐᐃᓐᓇᒥᑦ ᐸᒡᕕᓵᕆᓂᕐᒥᑦ ᓂᕐᔪᑎᓂᒃ ᐅᕝᕙᓘᓐᓃᑦ ᐸᕖᓵᕆᓂᕐᒥᑦ ᐊᒥᓱᓂ 

ᑲᑎᙵᓂᐅᔪᓂᑦ ᓂᕐᔪᑎᓂᑦ.  

14. ᑐᒃᓯᕋᖅᑐᑦ ᐊᖑᓇᓱᒋᐊᖃᙱᓚᑦ ᐃᖃᓗᒐᓱᒡᓗᑎᓘᓐᓃᑦ ᑭᓯᐊᓂ ᓈᒻᒪᒃᑐᓂ ᓄᓇᕗᒻᒥ 

ᐱᔪᓐᓇᕐᓂᖃᕈᑎᖃᕐᓗᑎᒃ.  

ᑎᖕᒥᐊᑦ ᐅᑎᖅᑕᖅᐸᒃᑐᑦ ᐊᒻᒪᓗ ᑎᖕᒥᐊᑦᐸᒡᕕᓵᕆᔭᐅᓂᖏᑦ  

15. ᑐᔅᓯᕋᐅᑎᓕᐅᖅᑐᖅ ᐱᓕᕿᐊᖑᓕᕐᓂᖏᓐᓄᑦ ᐱᓕᕆᐊᕆᒋᐊᓕᓕᒫᖏᑦ ᐱᓕᕆᐊᒥᑦ ᓴᐳᒻᒥᑦᑎᔪᓂᑦ 

ᐅᑎᖅᑕᖃᑦᑕᖅᑐᓂᑦ ᑎᒻᒥᐊᓂᑦ ᐊᒻᒪ ᐊᑦᑕᓇᖅᑐᒦᑎᑦᑎᑦᑕᐃᓕᓗᓂ, ᑐᖁᑦᑎᑦᑕᐃᓕᓗᓂ ᐅᕝᕙᓘᓐᓃᑦ 

ᐸᕕᓴᐃᓗᓂ ᐅᑎᖅᑕᖃᑦᑕᖅᑐᓂᑦ ᑎᒻᒥᐊᓂᑦ ᐅᕝᕙᓘᓐᓃᑦ ᓱᕋᑦᑎᕆᑦᑕᐃᓕᓗᓂ, ᐸᕕᓴᐃᖏᓪᓗᓂ 

ᐅᕝᕙᓘᓐᓃᑦ ᐱᑭᐅᖏᑦ ᐱᔭᐅᓗᑎ.  ᑖᔅᓱᒧᖓ ᐱᔾᔪᑕᐅᔪᒧᑦ, ᑐᔅᓯᕋᐅᑎᓕᐅᖅᑐᖅᐱᖃᓯᐅᔾᔨᔭᕆᐊᓕᒃ 

ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᖃᓇᑕᒥ ᖃᓂᒋᔭᖃᓗᐊᖅᑕᐃᓕᓂᕐᒧᑦ ᐊᑐᐊᒐᐃᑦ. 

ᑐᔅᓯᖃᐅᑎᓕᐅᖅᑐᒧᑦ ᖃᓄᐃᓕᒋᐊᖅᑕᖏᑦ ᐊᑐᖅᑕᐅᓂᖏᓐᓄᑦ ᖃᓂᒋᔭᖃᓗᐊᖅᑕᐃᓕᓂᕐᒧᑦ ᐊᑐᐊᒐᐃᑦ 

ᒪᓕᓐᓂᖃᕿᐊᓕ ᐅᑎᖅᑕᖃᑦᑕᖅᑐᓄᑦ ᑎᒻᒥᐊᓄᑦ ᑲᑎᒪᓂᖓ ᐱᖁᔭᖅ, 1994 ᐊᒻᒪ ᐆᒪᔪᓂᑦ 

ᐊᑦᑕᓇᖅᑐᒦᑦᑐᓂᑦ ᐱᖁᔭᖅ.  

16. ᑐᒃᓯᕋᖅᑐᑦ ᐸᒡᕕᓵᕆᔭᕆᐊᖃᙱᓚᑦ ᓱᕋᑦᑎᕆᓗᑎᒡᓗ ᐃᕙᕕᓂᑦ ᒪᓐᓂᖏᓐᓂᓪᓗ ᑎᖕᒥᐊᓄᑦ 

ᓇᓕᐊᑐᐃᓐᓇᓂᑦ. ᑕᐃᒪᓕ ᐊᑐᖅᑕᐅᓗᓂ ᐃᕝᕙᕕᒃ ᖃᓄᐃᑦᑐᑐᐃᓐᓇᕐᒧᑦ ᑎᖕᒥᐊᒧᑦ ᖃᐅᔨᔭᐅᒃᐸᑕ 

ᐅᕝᕙᓗᓂᑦ ᓇᓂᔭᐅᒃᐸᑕ (ᑐᑭᓕᐅᑎᓗᒍ, ᒪᓐᓂᖃᕐᓗᑎᒃ ᐅᕝᕙᓗᓂᑦ ᐱᐊᕋᒃᑕᖃᕐᓗᑎᒃ) 

ᑐᒃᓯᕋᐅᓕᐅᖅᓯᒪᔪᖅ ᐅᐸᒃᑕᐅᓕᒪᔭᕆᐊᖃᕐᓂᐊᖅᑕᖏᑦ ᑕᒪᒃᑯᐊ ᓄᓇᐃᑦ ᐃᕙᓂᖏᑦ ᐊᓂᒍᕋᓱᐊᕐᓂᖏᓐᓂ 

ᐊᒻᒪᓗ ᐱᐊᕋᖏᑦ ᑎᒡᔭᐅᕐᓗᑎᒃ ᐊᐅᓚᕐᓂᖅᐸᑕ ᑕᒫᖓᑦ ᐃᕝᕙᕕᖕᓂᑦ ᐋᖅᑭᒃᑕᐅᓯᒪᔪᑦ 

ᐅᐸᒃᑕᐅᔭᐃᖅᓯᒪᔪᓂᑦ1 ᓈᔪᖅᑕᐅᓱᓂᑦ ᐃᖕᒥᐊᓂᑦ ᐊᒻᒪᓗ ᖃᓂᒋᔭᖏᓐᓃᑦᑐᓂᑦ ᓇᔪᖅᑕᐅᓱᓂᑦ.  

17. ᑐᔅᓯᕋᐅᑎᓕᐅᖅᑐᖅ ᖃᓂᒋᔭᕆᐊᖃᖏᑕᖏᑦ ᕿᖅᑯᐊᖃᕐᕖᑦ ᑎᒻᒥᐊᑕᖃᖅᑐᓂᑦ ᐊᒻᒪ ᐊᑐᖅᑕᐅᔪᑦ ᑎᒻᒥᐊᓄᑦ 

ᐅᑎᖅᑕᖃᑦᑕᖅᑐᓄᑦ ᐃᒪᕐᒥᐅᑕᓄᑦ ᑎᒻᒥᐊᓄᑦ, ᐅᖓᓯᓐᓂᕆᒋᐊᖃᖅᑕᖓᓂᑦ ᐊᑐᓕᖁᔭᐅᓯᒪᔪᒥᑦ ᓈᒻᒪᑦᑐᒧᑦ 

ᐱᔪᓐᓇᑎᑦᑎᔪᒧᑦ ᑎᐅᔪᓂᑦ.  

18. ᑐᔅᓯᕋᐅᑎᓕᐅᖅᑐᖅ ᒪᓕᒋᐊᖃᖏᑕᖏᑦ ᑕᕆᐅᕐᒥᐅᑕᐃᑦ ᑎᒻᒥᐊᑦ ᐅᕝᕙᓘᓐᓃᑦ ᐃᒪᕐᒥᐅᑕᐃᑦ ᑎᒻᒥᐊᑦ ᐃᒪᐅᑉ 

ᕐᑳᖓᒎᖅᑐᑦ, ᐊᒻᒪ ᖃᓂᔭᕆᐊᖃᖏᑕᖏᑦ ᑖᒃᑯᐊ ᑎᒻᒥᐊᖑᔪᑦ ᑕᑯᔭᐅᒍᑎ ᐃᒪᕐᒥ. 

 

 
1ᐊᑐᖅᑕᐅᖁᔭᐅᔪᑦ ᐱᔭᕆᐊᑦᑐᕈᑎᑦ ᐅᖓᓯᒡᓂᖏᑦ ᓇᓗᓇᐃᖅᑕᐅᖁᓗᒋᑦ ᐋᖅᑭᒃᑕᐅᓯᒪᔪᑦ ᐅᐸᒃᑕᐅᔭᐃᖅᓯᒪᔪᑦ 

ᐋᖅᑭᒃᑕᐅᓯᒪᓕᖅᑎᓗᒋᑦ ᐊᕙᑎᓕᕆᓂᕐᒥᑦ ᐊᒻᒪ ᓯᓚᒥᒃ ᐊᓯᔾᔨᖅᐸᓪᓕᐊᓂᕐᒧᑦ ᑲᓇᑕᒥ ᑕᐃᒃᑯᓄᖓ ᐊᔾᔨᒌᖏᑦᑐᓄᑦ ᑎᖕᒥᐊᓄᑦ 

ᑲᑎᑕᐅᓯᒪᔪᓄᑦ ᐃᕙᕙᒃᑐᓄᑦ ᒪᓂᖅᑲᒥ ᓇᔪᖅᑕᐅᓱᒥ ᐊᒻᒪᓗ ᓇᓂᔭᐅᔪᓐᓇᕆᓪᓗᑎᒃ ᐅᕘᓇ www.ec.gc.ca/paom-itmb.  

http://www.ec.gc.ca/paom-itmb

ᐃᒪᕕᖕᒥ ᐱᓕᕆᓃᑦ 

19. ᑐᔅᓯᕋᐅᑎᓕᐅᖅᑐᖅ ᓇᓗᓇᐃᖅᓯᔭᕆᐊᓕᒃ ᓂᐱᖃᓗᐊᕐᔭᐃᖅᓯᒪᓂᐊᖅᑐᑦ ᐊᒻᒪ ᐱᑲᓪᓚᑦᑐᓂᑦ ᐅᕝᕙᓘᓐᓃᑦ 

ᓂᐱᒃᑭᐅᑳᓪᓚᖅᑐᓂᑦ ᐊᑐᖅᑕᐅᓕᒪᒋᐊᓖᑦ, ᑎᑦᑐᓛᕈᑏᑦ ᐅᕝᕙᓘᓐᓃᑦ ᐅᕕᓐᖑᐊᕈᑏᑦ ᐊᒻᒪ ᐊᐅᓚᐅᑏᑦ 

ᓂᐱᖃᓗᐊᖅᑎᑦᑕᐃᓕᒪᑎᓪᓗᒋᑦ ᖁᕝᕙᓯᓐᓂᖏᑦ. 

20. ᐱᓕᕆᔪᒪᔪᖅ ᑲᒪᓇᓱᓐᓂᐊᓐᖏᓚᖅ ᓇᖑᓗᑦᑐᐃᓗᓂᓘᓐᓃᑦ ᐃᒪᕐᒥ ᐆᒪᔪᐃᑦ ᐃᖏᕐᕋᓂᕆᕙᑦᑕᖏᓐᓂᒃ. 

ᑖᓐᓇ ᐱᖃᓯᐅᔾᔨᔪᖅ ᓇᓗᓇᐃᖅᓯᓪᓗᓂ ᐃᖅᑯᒪᐃᓂᕐᒧᑦ ᑭᓪᓕᖓ ᐃᓗᐊᓂ 250 ᒦᑕᐃᑦ ᐊᒻᒪ 

ᒥᑭᓛᕆᔪᓐᓇᖅᑕᖓ 100 ᒦᑕᐃᑦ ᐃᖏᕋᑯᐅᒋᐊᖃᖏᑦᑐᖅ ᑭᓪᓕᖓ ᐃᒪᕐᒥᐅᑕᓂᑦ ᐆᒪᔪᓂᑦ. 

ᓇᓗᓇᐃᖅᑕᐅᓯᒪᓗᓂ ᐃᓂᒋᓂᐊᖅᑕᖏᑦ ᐅᒥᐊᑦ ᓯᔪᓂᐊᒍᑦ ᐊᖅᑯᑎᖓᒍᑦ ᐃᖏᕋᑯᐅᔪᑦ ᐃᒪᕐᒥᐅᑕᓄᑦ 

ᐆᒪᔪᓄᑦ ᐊᒻᒪ ᐅᑕᖅᑭᓗᑎ ᐃᑳᖅᓯᐊᕆᓗᒋᑦ ᐆᒪᔪᐃᑦ ᐱᔪᓐᓇᖅᑎᑕᐅᖏᑦᑐᖅ. 

21. ᐃᒪᕐᒥᐅᑕᐃᑦ ᐆᒪᔪᐃᑦ ᐊᔪᓕᐅᖅᑲᔫᔮᕈᑎ ᐅᕝᕙᓘᓐᓃᑦ ᐸᕕᓴᑦᑕᐅᓗᑎ ᐅᒥᐊᕐᒧᑦ ᐃᖏᕋᓂᖏᓐᓄᑦ, 

ᑐᔅᓯᕋᐅᑎᓕᐅᖅᑐᖅ ᐊᑐᓕᖅᑎᑦᑎᒋᐊᓕᒃ ᓈᒻᒪᑦᑐᓂ ᖃᓄᐃᓕᓯᒋᐊᕈᑎᓂᑦ ᐸᑯᓴᐃᓗᐊᖅᑕᐅᓕᒪᓂᕐᒧᑦ, 

ᐱᖃᓯᐅᑎᓪᓗᑎ ᐃᖏᕋᑎᑕᐅᖑᓐᓃᕐᓂᖏᑦ ᑭᓯᐊᓂ ᐆᒪᔪᐃᑦ ᓅᔅᓯᒪᓕᖅᑎᓪᓗᖏᑦ ᓇᒦᓐᓂᕆᔭᖏᓐᓂ. 

22. ᐱᓇᔪᒃᑐᑦ ᐃᒪᐃᑦᑕᕆᐊᓖᑦ ᐅᖓᓯᖕᓂᖃᕐᓗᑎᒃ 100 ᒦᑕᓂᒃ ᓇᓄᕐᒥᒃ ᑕᑯᖃᑦᑕᐅᑎᓂᖅᑕᖃᖅᐸᑦ ᓄᓇᒥᑦ 

ᐅᕝᕙᓘᓐᓃᑦ ᓯᑯᒥᑦ ᐱᓕᕆᓂᖃᖅᑎᓪᓗᒋᑦ ᐱᓕᕆᐊᒃᓴᓂᒃ ᑕᐃᑲᙵᑦ ᐅᒥᐊᕋᓛᓂᑦ ᐅᕝᕙᓘᓐᓃᑦ ᒥᑭᑦᑐᓂᑦ 

ᐅᒥᐊᕐᓂᑦ; ᐊᑕᖏᕐᓗᒋᑦ ᑕᑯᖃᑦᑕᐅᑎᓃᑦ ᓇᓄᕐᓂᑦ ᑕᐃᒪᐃᑎᑕᐅᑦᑕᐃᓕᓪᓚᕆᒋᐊᓖᑦ ᐊᔪᕐᓇᙱᒃᑳᖓᑦ. 

23. ᑐᔅᓯᕋᐅᑎᓕᐅᖅᑐᖅ ᓄᖅᑲᖅᑎᖏᐊᓕᖏᑦ ᐱᓕᕿᐊᒧᑦ ᐱᓕᕆᓂᓕᒫᖑᔪᑦ ᑐᖁᖓᒧᓂᑦ ᐆᒪᔪᓂᑦ 

ᐅᕝᕙᓘᓐᓃᑦ ᐆᒪᔪᓂᑦ (ᑕᒪᒃᑭ ᐃᒪᕐᒥᐅᑕᐃᑦ ᐊᒻᒪ ᓄᓇᒥᐅᑕᐃᑦ), ᐅᕝᕙᓘᓐᓃᑦ ᐋᓐᓂᖅᓯᒪᔪᒥᑦ ᐆᒪᔪᒥᑦ 

ᑕᑯᔭᐅᔪᓂᑦ ᖃᓄᑐᐃᓐᓇᖅ ᐃᖅᑲᓇᐃᔭᕐᓂᖃᖅᑎᓪᓗᒋᑦ ᐅᕝᕙᓘᓐᓃᑦ ᐱᓕᕆᔭᐅᔪᓂᑦ ᐃᓗᐊᓂ ᐊᒻᒪ 

ᖃᓂᒋᔭᖓᓂ ᑕᕿᐅᕐᒥ ᐃᒪᖏᓐᓂ. ᐱᓕᕿᐊᕆᔭᐅᔪᑦ ᑲᔪᓯᒍᓐᓇᖅᑐᑦ ᐊᑐᓕᖁᔭᐅᒧᒧᑦ 

ᐱᔪᓐᓇᐅᑎᖃᖅᑎᑦᑎᔪᒧᑦ ᑎᒥᐅᔪᓄᑦ.  

24. ᑐᔅᓯᕋᐅᑎᓕᐅᖅᑐᖅ ᑐᓴᖅᑎᑦᑎᒋᐊᓕᒃ ᖃᓄᐃᓐᓂᓕᒫᖑᔪᓂᑦ, ᐋᓐᓂᖅᑐᓂᑦ ᐅᕝᕙᓘᓐᓃᑦ ᑕᑯᔭᐅᔪᓂᑦ 

ᐃᒪᕐᒥᐅᑕᓂᑦ ᐆᒪᔪᓂᑦ ᓈᒻᒪᑦᑐᒧᑦ ᐱᔪᓐᓇᐅᑎᖃᖅᑎᑦᑎᔪᒧᑦ ᐃᒥᐅᔪᓄᑦ. 

ᐊᓯᖏᑦ  

25. ᐱᓕᕆᔪᒪᔪᖅ ᐱᓕᕆᖃᑎᖃᕐᓂᐊᖅᐳᖅ ᓄᓇᓕᓐᓂᒥᐅᓂᑦ ᐸᕐᓇᑕᐅᓯᒪᔪᓕᕆᑎᓪᓗᒋᑦ ᐱᓕᕆᕕᐅᓂᐊᖅᑐᓂ 

ᖃᐅᔨᒋᐊᕐᓗᑎᓪᓗ ᐃᓄᐃᑦ ᖃᐅᔨᒪᔭᖏᓐᓂᒃ ᑐᓴᐅᒪᒍᑎᓂᓪᓗ ᐱᓕᕆᕕᐅᔪᒪᔪᒥ 

ᑭᐱᓐᖑᐃᔭᕈᑕᐅᕙᓐᓂᖓᓂᒃ ᐊᑐᖅᑕᐅᖃᑦᑕᖅᑐᑐᖃᐅᓂᖓᓂᓪᓗ. ᐃᓄᑦᑎᑑᓕᖅᑎᓯᒪᔪᖅᑕᖃᕐᓗᓂ 

ᐃᓄᓕᒫᓄᑦ ᓂᕕᖓᑖᓂᒃ ᐃᓚᐅᑎᑦᑎᓂᕐᒥᓪᓗ ᐱᓕᕆᖃᑕᐅᔪᒪᔪᓂᒃ ᐱᓕᕆᐊᓂᒃ ᐱᒋᐊᓚᐅᓐᖏᓐᓂᖏᓐᓄ 

ᐊᔭᐅᖅᑕᐅᕈᑕᐅᕗᖅ.  

26. ᐱᓕᕆᔪᒪᔪᖅ ᐱᓕᕆᓂᖃᕐᓂᐊᖅᐳᖅ ᓇᖑᓗᑕᐅᓐᖏᓪᓗᑎᒃ ᐃᓄᐃᑦ ᐆᒪᔪᕋᓱᓐᓂᖏᓐᓂᒃ ᓄᓇᒥᓪᓗ 

ᐊᑐᖃᑦᑕᖅᑐᑐᖃᐅᓂᖏᓐᓂᓪᓘᓐᓃᑦ.  

27. ᑐᔅᓯᕋᐅᑎᓕᐅᖅᑐᖅ ᐃᒪᐃᑦᑕᕆᐊᓕᒃ, ᐊᖏᓛᕆᔪᓐᓇᖅᑕᖓᓄᑦ, ᐃᖅᑲᓇᐃᔭᖅᑎᑦᑎᓗᓂ ᓄᓇᓕᒻᒥᑦ 

ᐃᓄᓐᓂᑦ ᐊᒻᒪ ᐱᔭᔅᓴᐅᓂᖏᓐᓄᑦ ᓄᓇᓕᒻᒥ ᐱᔨᑦᑎᖅᑕᐅᔪᑦ ᑕᐃᒪᐃᒍᓐᓇᕋᐃᒍᓂ.  

ᓇᐅᑦᑎᖅᑐᐃᕙᓐᓂᖅ ᐊᒻᒪᓗ ᐅᓂᒃᑳᓕᐅᖃᑕᕆᐊᖃᕐᓂᖏᑦ ᒪᓕᒐᖏᑦ 

ᐊᒻᒪᑦᑕᐅᖅ, ᑲᑎᒪᔩᑦ ᐊᑐᓕᖁᔨᖕᒥᔪᑦ ᐅᑯᓂᖓ ᐊᑖᓂ ᑎᑎᕋᖅᓯᒪᔪᓂᒃ: 

 

ᓂᕐᔪᑎᓕᕆᓂᕐᒧᑦ ᐸᓚᐅᒥᔾᔪᑎᒃᓴᓕᐊᖑᓯᒪᔪᑦ ᐊᒻᒪᓗ ᖃᐅᔨᒋᐊᖃᑦᑕᕐᓂᐊᕐᓂᕐᒧᓪᓗ ᐸᕐᓇᐅᑦ 

1. ᐱᒋᐊᓚᐅᖏᓂᖏᓐᓂ ᐱᓕᕆᐊᕆᔪᒪᔭᖏᓐᓂᒃ, ᖃᐅᔨᓴᕈᒪᔪᑦ ᑐᓂᓯᔭᕆᐊᓖᑦ ᐊᒃᑕᑯᓂᒃ ᐊᐅᓚᑦᓯᓂᕐᒥᓂᒃ 

ᐸᕐᓇᐅᑎᓂᒃ ᑖᒃᑯᓄᖓ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᑕᐃᒃᑯᓄᖓ ᑲᓇᑕᐅᑉ 

ᒐᕙᒪᒃᑯᖏᓐᓂ−ᐃᓄᐃᓪᓗ ᐃᓚᒌᓕᕈᑎᖏᓐᓄᑦ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᔨᖏᓐᓄᑦ. ᐱᓗᐊᖅᑐᒥᒃ, 

ᐱᑕᖃᕆᐊᓕᒃ ᐸᕐᓇᐅᑎᖏᓐᓂ ᓯᑎᔪᓂᒃ, ᐆᒪᔪᓂᒃ ᐃᓄᖕᓂᒡᓗᓐᓃᑦ ᐊᓇᕐᓂᒃ ᐊᒻᒪᓗ ᑯᕕᔪᓂᒃ ᐊᒃᑕᑯᓂ 

ᓄᓇᒥᖔᕐᓂᖏᓐᓂ ᐊᒻᒪᓗ ᖃᐅᔨᓴᕐᕕᒻᒦᓂᐊᖅᑐᓂ. ᐸᕐᓇᐅᑎᖏᓐᓂᑕᐅᖅ ᐅᖃᐅᓯᐅᔭᕆᐊᓖᑦ ᖃᓄᖅ 

ᓱᕈᕐᓇᖅᑐᓖᑦ ᐊᒃᑕᑰᖅᑕᐅᑦᓯᐊᕆᐊᖃᕐᒪᖔᑕ ᐊᒻᒪ ᐆᒪᔪᕐᓄᑦ ᕿᓂᕐᕕᐅᑕᐃᓕᒪᔪᓐᓇᕐᓂᖏᓐᓂᒃ 

ᓂᕆᔭᒃᓴᖅᓯᐅᕐᕕᐅᔪᓐᓇᕐᓂᕐᒧᑦ ᐅᕝᕙᓗᓐᓃᑦ ᓄᓇᖏᓐᓂ ᑕᐅᕙᓂ 

ᐊᒃᑕᑯᓕᐅᕈᑕᐅᑦᑕᐃᓕᒪᔭᕆᐊᖃᕐᓂᖏᓐᓂᒃ ᐅᓂᒃᑳᓕᐅᕐᓗᑎᒃ, ᖃᓄᕐᓗ ᐊᒃᑕᑯᐃᓐᓇᐃᑦ 

ᐴᖃᖅᑕᐅᕙᖕᓂᐊᕐᒪᖓᑕ ᐊᒻᒪᓗ ᖃᓄᖅ ᑕᐅᕙᖓᑦ ᓅᑕᐅᕙᖕᓂᐊᕐᒪᖔᑦ (ᓱᕐᓗ ᑲᒃᑭᐅᑎᑦᓴᐃᑦ 

ᖃᐅᔨᓴᖅᑕᐅᓯᒪᖏᑦᑐᑦ ᓱᓕ) ᑐᖁᖅᑕᐅᓯᒪᕙᓐᓂᐊᕐᒪᖔᑕ ᐅᓂᒃᑳᓕᐅᕈᑕᐅᔭᕆᐊᓖᑦ. 

ᐊᓯᖏᑦ ᐊᕙᑎᓕᕆᔨᒃᑯᓐᓄᑦ ᐃᓱᒪᓘᑕᐅᓂᖏᑦ ᐊᒻᒪᓗ ᐊᑐᓕᖁᔭᓕᐊᖏᑦ 

ᖄᖓᓂᒃ ᓴᓇᔭᐅᔪᒪᔪᓄᑦᑦ−ᑐᕋᖓᓪᓗᑐᖅᑐᓂᒃ ᒪᓕᒐᖏᓐᓂ ᐊᒻᒪᓗ ᖃᓄᐃᓕᖓᔭᕆᐊᖃᕐᓂᖏᓐᓂ, ᑲᑎᒪᔨᑦᑕᐅᖅ 

ᐊᑐᓕᖁᔨᒋᕗᑦ ᒪᑯᓂᖓ: 

ᐱᓕᕆᐊᕆᔭᐅᔪᒪᔪᖅ ᐊᓯᔾᔨᖅᑐᖅᑕᐅᔪᒪᓐᓂᕈᓂ  

1. ᐱᓕᕆᐊᒃᓴᓖᑦ ᐊᖏᖅᑎᐅᕙᒃᑐᑦ ᐅᕝᕙᓘᓐᓃᑦ ᐱᓇᔪᒃᑐᑦ ᖃᐅᔨᒃᑲᐅᔭᕆᐊᓖᑦ ᓄᓇᕗᑦᒥ ᐸᕐᓇᐃᔨᓂᒃ 

ᐊᒻᒪᓗ/ᐅᕝᕙᓘᓐᓃᑦ ᒥᕐᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥᑦ ᓈᒻᒪᒃᑳᖓᑦ, ᐊᒻᒪᓗ ᓄᓇᕗᒻᒥᑦ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓂᑦ ᐊᓯᕝᔨᐅᑎᓂᒃ ᐊᐅᓚᓂᕐᒧᑦ ᐸᕐᓇᐅᑎᓂᒃ ᐅᕝᕙᓘᓐᓃᑦ ᖃᓄᐃᓕᖓᓂᐅᔪᒥᑦ, ᐃᓚᐅᓪᓗᑎᒃ 

ᐱᒋᐊᕈᑎᒧᑦ ᐱᕚᓪᓕᕐᓃᑦ, ᐊᒃᑐᐊᔪᑦ ᑕᒪᑐᒧᖓ ᐱᓕᕆᐊᒧᑦ ᐊᓯᔾᔨᖅᑐᖃᓚᐅᖅᑳᖅᑎᓐᓇᒍ. 

ᓚᐃᓴᓐᓯᑖᕈᑎᕕᓃᑦ ᐱᔪᖕᓇᐅᑎᑖᕈᑎᕕᓃᓪᓗ ᐊᔾᔨᖏᓐᓂᒃ ᑐᓂᐅᕋᐅᑕᐅᔭᕆᐊᓖᑦ ᑲᑎᒪᔨᒋᔭᐅᕝᕕᐅᔪᓄᑦ  

2. ᐊᕙᑎᓕᕆᔨᒃᑯᑦ ᐃᒃᐱᒍᓱᑦᑎᐊᖅᓱᑎᒃ ᑐᒃᓯᕋᓕᖅᐳᑦ ᑐᓂᔭᐅᖃᑦᑕᕈᒪᓂᖅ ᑕᐃᒃᑯᓄᖓ ᑲᒪᔨᐅᕙᒃᑐᓄᑦ 

ᐊᕙᑎᓕᕆᔨᒃᑯᓐᓂ ᑕᐃᒃᑯᓂᖓ ᐊᔾᔨᖏᓐᓂᒃ ᐊᑐᓂ ᓚᐃᓴᓐᓯᒋᔭᐅᔪᓂᒃ, ᐱᔪᓐᓇᐅᑎᒋᔭᐅᔪᓂᒡᓗᓐᓃᑦ 

ᐊᓯᐊᒍᓪᓗᓐᓃᑦ ᐊᖏᕈᑕᐅᓯᒪᔪᓂᒃ ᐸᐸᑕᐅᕙᒃᑐᓂᒃ ᐱᓕᕆᔪᓐᓇᕐᓂᖏᓐᓄᑦ, ᐃᑲᔪᕐᓂᖃᕐᕈᓐᓇᕐᒪᑕ 

ᐱᓕᕆᐊᕆᔭᐅᔪᓂᒃ ᓇᐅᑦᑎᖅᑐᐃᓗᑕᐅᔪᓐᓇᕐᓂᖅ, ᐱᔭᕆᐊᖃᓕᕈᑎᒃ. ᐊᑏᑐᖅ ᐊᔾᔨᖏᓐᓂᒃ 

ᑐᔪᐃᕙᖕᓂᐊᖅᐳᓯ ᓚᐃᓴᓐᓯᒋᔭᐅᔪᓂᒃ, ᐱᔪᓐᓇᐅᑎᖏᓐᓂᒡᓗᓐᓃᑦ, ᐊᓯᖏᓐᓂᒡᓗᓐᓃᑦ ᐊᖏᕈᑕᐅᓯᒪᔪᓂᒃ, 

ᐊᕙᑎᓕᕆᔨᒃᑯᑦ ᑲᑎᒪᔨᖓᑕ ᐱᓕᕆᕝᕕᖓᓄᑦ ᐅᕙᓂ info@nirb.ca ᐅᕝᕙᓗᓐᓃᑦ ᑐᔪᖅᑕᐅᓗᑎᒃ 

ᖃᕆᑕᐅᔭᒃᑯᑦ ᑕᑯᔭᒃᓴᕈᕈᓐᓇᖅᑐᑦ ᐊᔾᔨᖏᑦ ᐊᕙᑎᓕᕆᔨᒃᑯᑦ ᖃᕆᑕᐅᔭᒃᑯᑦ ᑎᑎᖃᖁᑎᖃᕐᕕᖓᓄᑦ ᐅᕗᖓ 

ᑐᕌᕈᑎᓕᖕᒧᑦ www.nirb.ca.  

ᐃᓄᐃᑦ ᖃᐅᔨᒪᓂᖏᑦ ᐊᑐᖅᑕᐅᓂᖏᑦ 

3. ᐱᓕᕆᐊᖃᕈᒪᔪᖅ ᐅᖃᐅᓯᒃᑯᑦ ᐊᔭᐅᖅᑐᖅᑕᐅᕗᖅ ᓄᓇᓕᖕᓂ ᐃᓄᖏᓐᓂᒃ ᐊᒻᒪᓗ ᖃᐅᔨᒪᔭᖃᖅᑐᓂᒡᓗ 

ᑎᒍᒥᐊᑎᒋᔭᐅᔪᓪᓗ ᑐᓴᐅᒪᑎᑦᓯᖃᑦᑕᕆᐊᖃᕐᓂᖓᓐᓂᒃ ᐱᓕᕆᐊᕆᓂᐅᓴᔭᖓ ᖃᓄᖅ ᑎᑎᖅᑐᒐᖅᑎᒪᔪᒃᑯᑦ 

ᓴᓇᓯᒪᓂᐊᕆᐊᖓᓐᓂᒃ, ᖃᓄᖅ ᐱᓕᕆᐊᕆᓂᐊᖅᑕᒥᓂᒃ ᐱᓕᕆᐊᖃᕐᓂᐊᕆᐊᒥᓂᒡᓗ, ᐅᖃᕆᐊᖃᖅᓱᓂᓗ 

ᖃᓄᖅ ᐃᓱᒪᒋᓚᐅᕆᐊᒥᓂᒋᑦ ᐅᖃᓕᒫᒐᕐᓃᖔᕐᓂᑯᐃᑦ, ᑕᕐᕆᔭᐅᑎᓃᖔᕐᓂᑯᐃᑦ ᐅᕝᕙᓘᓐᓃᑦ ᐊᓯᖏᑦ 

ᑐᓴᒐᒃᓴᐅᑎᓃᖔᕐᓂᑯᐃᓪᓘᓐᓃᑦ ᓴᖅᑭᖅᑎᑕᕕᓂᖏᑦ ᐱᓕᕆᐊᕆᓂᐊᖅᑕᒥᓄᑦ ᐃᓚᒋᓕᐅᑎᓂᐅᓴᔭᖏᑦ. 

ᑲᒪᓱᑦᓯᐊᖃᑦᑕᕆᐊᖃᖅᑐᖅ ᑕᒪᒃᑯᐊ ᐃᓄᐃᑦ ᖃᐅᔨᒪᓂᖏᓐᓃᖔᖅᑐᑦ ᐊᒻᒪᓗ ᓄᓇᓕᖕᓂ ᐃᓄᖏᓐᓄᑦ 

ᖃᐅᔨᒪᔭᐅᔪᓄᖓᔪᑦ ᑲᑎᖅᓱᖅᑕᕕᓂᖏᑦ ᐱᓕᕆᐊᕆᓂᐊᖅᑕᒥᓄᑦ ᐃᓚᖃᓯᐅᑎᓂᐊᓵᕐᓗᓂᒋᑦ 

ᐊᐱᕆᕙᒌᕆᐊᖃᖅᑕᖏᑦ ᐊᒻᒪᓗ ᑕᐃᒫᑦᓯᐊᖅ ᓇᓚᐅᓯᒪᑦᓯᐊᕐᓗᑎᒃ ᓴᖅᑭᔮᖅᑎᒋᐊᖃᖅᑕᖏᑦ. 

ᓇᐃᑦ ᐊᒻᒪᓗ ᐆᒪᔪᕕᓂᖅᑐᓲᓪᓗ 

4. ᐱᓕᕆᐊᖃᕈᒪᔪᖅ ᐱᓕᕆᔪᒪᔪᖅ ᕿᒥᕐᕈᐊᕈᓐᓇᖅᐳᖅ ᓄᓇᕗᑦ ᒐᕙᒪᒃᑯᑦ ᓇᓄᕐᓂᒃ 

ᐅᓗᕆᐊᓇᖅᑐᖃᖅᑎᑦᑎᑕᐃᓕᒪᓂᕐᒧᑦ ᐅᖃᓕᒪᒐᕋᓚᕐᓂᒃ, ᐊᑐᐃᓐᓇᐅᔪᓂᒃ ᖃᕆᑕᐅᔭᒃᑯᑦ ᑎᑭᓴᒐᒃᓴᐃᑦ 

ᐅᕙᖓᑦ ᑐᕌᕈᒻᒥᒃ: http://gov.nu.ca/sites/default/files/bear_safety_-_reducing_bear 

people_conflicts_in_nunavut.pdf.  ᕿᒥᕐᕈᐊᕈᓐᓇᕆᕗᑦ ᐱᔾᔪᖃᑎᖃᖅᑐᓂᒃ ᓇᓄᕐᓂᒃ/ᓂᕿᑐᓲᓂᒃ 

ᐊᓯᖏᓐᓂᒃ ᐆᒪᔪᓂᒃ ᖃᐅᔨᔪᓐᓇᖃᑦᑕᕐᓂᖅ ᐊᒻᒪᓗ ᖃᓂᒡᓕᑎᑦᑎᑕᐃᓕᒪᔪᓐᓇᕐᓂᖅ ᐅᖃᐅᓯᐅᓯᒪᔪᓂ 

ᑖᒃᑯᓇᓂ “ᐅᓗᕆᐊᓇᖅᑐᖃᖅᑎᑦᑎᑕᐃᓕᒪᓂᖅ ᐊᒃᖤᖕᓂᒃ ᐊᒻᒪᓗ ᕿᕐᓂᖅᑐᓄᑦ ᓇᓄᖃᕐᕕᐅᔪᓂ 

ᓄᓇᖏᓐᓂ” ᐅᖃᓕᒪᒐᕋᓚᖏᓐᓂ ᑕᐃᑯᐊᓗ ᐊᑐᐃᓐᓇᐅᓗᑎᒃ ᑎᑭᓴᒐᒃᓴᐃᑦ ᐅᕙᖓᑦ ᑐᕌᕈᒻᒥᒃ:  

mailto:info@nirb.ca
http://www.nirb.ca/
http://gov.nu.ca/sites/default/files/bear_safety_-_reducing_bear%20people_conflicts_in_nunavut.pdf
http://gov.nu.ca/sites/default/files/bear_safety_-_reducing_bear%20people_conflicts_in_nunavut.pdf

https://www.enr.gov.nt.ca/sites/enr/files/resources/safety_in_grizzly_and_black_bear_co

untry_english.pdf. 

5. ᐱᑕᖃᕆᕗᑦ ᓇᓄᕐᓂᒃ ᐊᒃᖤᓂᒡᓗ ᐅᓗᕆᓇᑐᖃᖅᑎᑦᑎᑕᐃᓕᒪᒋᐊᕈᑎᑦ ᐊᑐᐃᓐᓇᐅᔪᑦ ᓇᓄᓕᕆᔩ 

ᑲᑐᔾᔨᖃᑎᒋᖏᓐᓂᒃ ᑕᕐᕆᔭᓯᐅᖅᓯᒪᓪᓗᑎᒃ ᓇᓄᓕᕆᓂᕐᒥᒃ ᐊᑐᐃᓐᓇᐅᔪᓂᒃ ᖃᓗᓇᐅᔭᖅᑐᓂᒃ, 

ᐅᐃᕕᖅᑎᑐᖅᑐᓂᒃ, ᐃᓄᒃᑎᑐᖅᑐᓂᒡᓗ ᐅᕙᖓᑦ ᑎᑭᓴᒐᒃᓴᐃᑦ ᖃᕆᑕᐅᔭᑯᑦ ᑐᕌᕈᑎᖓᓂᒃ 

http://www.bearsmart.com/play/safety-in-polar-bear-country/.  ᑐᑭᓯᓂᕐᕕᐅᔪᓐᓇᕐᒥᔪ 

ᒥᖑᐃᖅᓯᕐᕕᓕᕆᔨᒃᑯᑦ ᑲᓇᑕᒥ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕕᓂ ᓇᓄᓂᒃ ᓴᐳᓐᓂᐊᖅᑕᐅᓯᒪᔪᓐᓇᕐᓂᖅ 

ᐊᑐᐃᓐᓇᐅᔪᓂᒃ ᐅᕙᖓᑦ ᑐᕌᕈᑎᖓᓂᒃ: http://www.pc.gc.ca/eng/pn-

np/nu/quttinirpaaq/visit/visit6/d.aspx ᐅᕝᕙᓗᓐᓂᑦ ᕿᒥᕐᕈᐊᖅᑕᐅᓗᑎᒃ 

“ᓴᐳᓐᓂᐊᖅᑕᐅᓯᒪᔪᓐᓇᕐᓂᖅ ᓇᓄᖅᑕᖃᖅᑐᓂ ᓄᓇᒥ” ᐅᖃᓕᒪᒐᕋᓚᖏᑦ ᑎᑭᓴᖅᑕᐅᔪᓐᓇᕐᒥᔪᑦ ᐅᕙᖓᑦ 

ᑐᕌᕈᑎᖓᓐᓂᒃ: http://www.pc.gc.ca/eng/pn-np/nu/quttinirpaaq/visit/visit6/~/media/pn-

np/nu/auyuittuq/pdf/shared/PolarBearSafety_English.ashx. 

6. ᖃᓄᐃᑦᑐᑐᐃᓐᓇᕐᓂᒃ ᐊᑲᐅᖏᓕᐅᕈᑎᖃᕐᓂᖅ ᐆᒪᔪᕐᓂᒃ ᐅᕝᕙᓗᓃᑦ ᓂᕿᑐᓲᓂᒃ ᐆᒪᔪᓂᒃ 

ᖃᓂᒡᓕᓯᒪᔪᖃᖅᐸᑦ ᐅᖃᐅᓯᐅᑲᐅᑎᒋᔭᕆᐅᖃᖅᐳᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᐱᓕᕆᕝᕕᖓᓄᑦ 

ᐊᕙᑎᓕᕆᔨᒃᑯᑦ ᐆᒪᔪᓕᕆᔨᒃᑯᑦ ᐊᒡᓚᒡᕕᐊᓂ [ᐆᒪᔪᓕᕆᔨ Iqaluit, phone: (867) 975-7790].  

ᐆᒪᔪᑦ ᐊᑦᑕᕆᔭᐅᔪᑦ  

7. ᐱᓕᕆᔪᒪᔪᖅ ᕿᒥᕈᐊᕐᓂᐊᖅᐳᖅ ᐊᕙᑎᓕᕆᔨᒃᑯᑦ ᓯᓚᐅᓪᓗ ᐊᓯᔾᔨᖅᐸᓕᐊᓂᖓᓂᒃ ᑲᓇᑕᒥ “ᐊᕙᑎᒥᒃ 

ᖃᐅᔨᓴᕈᑎᒋᓯᒪᔭᖏᓂᒃ ᐱᐅᓂᖅᐹᖑᔪᓂᒃ ᐊᑐᒐᒃᓴᐃᑦ ᐆᒪᔪᓕᕆᓂᕐᒧᑦ ᐊᒥᓲᖏᓗᐊᓕᖅᑐᓂᒃ ᑲᓇᑕᒥ”, 

ᐊᑐᐃᓐᓇᐅᔪᓂᒃ ᐅᕙᖓᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖕᒥ ᑐᕌᕈᑎᓕᒃ: 

http://www.sararegistry.gc.ca/virtual_sara/files/policies/EA%20Best%20Practices%20200

4.pdf.  ᑕᐃᒃᑯᐊ ᓇᓗᓇᐃᒃᑯᑕᖏᑦ ᖃᐅᔨᒪᑎᑦᑎᔾᔪᑎᒃᓴᓖᑦ ᐱᓕᕆᔪᒪᔪᓄᑦ ᖃᓄᐃᓕᐅᖃᑦᑕᕆᐊᖃᕐᓂᖅ 

ᑕᐃᒃᑯᐊ ᐆᒪᔪᐃᑦ ᐊᒥᓲᖏᓗᐊᖅᑐᑦ ᐱᔾᔪᑕᐅᓂᖏᓐᓂ, ᑕᐃᒃᑯᐊᓗ ᐆᒪᔪᐃᑦ ᖃᓄᐃᑦᑑᓂᖏᑦ 

ᐊᒥᓲᖏᓗᐊᓕᖅᑐᑦ ᑕᑯᔭᐅᓇᔭᕈᑎᒃ ᐅᕝᕙᓗᓐᓃᑦ ᐊᒃᑐᖅᑕᐅᓯᒪᓐᓂᕈᑎᒃ ᐱᓕᕆᐊᕆᔭᖏᓐᓄᑦ. 

ᑎᖕᒥᐊᑦ ᓄᑭᑐᐃᓐᓈᒦᓲᑦ  

8. ᐱᓕᕆᔪᒪᔪᖅ ᕿᒥᕐᕈᐊᕐᓂᐊᖅᑐᖅ ᑲᓇᑕᒥ ᐆᒪᔪᓕᕆᔩᑦ ᐱᔨᑦᑎᕋᐃᔨᖏᓐᓂᒃ “ᐱᒻᒪᕆᐅᔪᑦ 

ᑎᖕᒥᐊᖃᕐᕕᐅᕙᖕᓂᖏᓂᒃ ᓄᓇᑦᓯᐊᕐᒥᓗ ᓄᓇᕗᒻᒥᓗ”, ᐊᑐᐃᓐᓇᐅᔪᓂᒃ ᐅᕙᖓᓐ ᖃᕆᑕᐅᔭᒃᑯᑦ 

ᑕᑯᓂᐊᖅᑕᐅᕝᕕᖓᓐᓂ ᑐᕌᕈᑎᓕᖕᒥ: 

http://publications.gc.ca/site/eng/317630/publication.html ᐊᒻᒪᓗ “ᐱᒻᒪᕆᐅᔪᓂᒃ ᑕᕆᐅᕐᒥ 

ᐆᒪᔪᐃᑦ ᐳᐃᔩᓪᓗ ᓇᔪᖅᐸᒃᑕᖏᑦ ᑎᖕᒥᐊᑦ ᓄᓇᕗᒻᒥ ᓄᓇᑦᓯᐊᕐᒥᓗ”, ᐊᑐᐃᓐᓇᐅᔪᑦ ᐅᕙᖓᑦ ᖃᕆᑕᐅᔭᒃᑯᑦ 

ᑕᑯᓂᐊᖅᑕᐅᕝᕕᖓᓂ ᑐᕌᕈᑎᓕᖕᒥ:  

http://publications.gc.ca/site/eng/392824/publication.html. ᑕᐃᒃᑯᐊ ᓇᓗᓇᐃᒃᑯᑕᖏᑦ 

ᖃᐅᔨᒪᑎᑦᑎᔾᔪᑎᒃᓴᖃᕐᒪᑕ ᐱᓕᕆᔪᒪᔪᓄᑦ ᐱᒻᒪᕆᐅᓂᖏᓐᓂᒃ ᓄᓇᒥ ᑕᕆᐅᕐᒥᓗ ᐃᒪᕐᓂ 

ᐆᒪᔪᖃᕐᕕᐅᕙᒃᑐᓂᒃ ᓇᔪᒐᕆᔭᐅᕙᖕᓂᖏᓐᓂᒃ, ᐱᑕᖃᕆᐊᖃᒻᒪᕆᖕᓂᖏᓐᓄᑦ ᖃᓄᐃᓐᓂᐊᖏᒪᑕ 

ᐊᔾᔨᒌᖏᑦᑑᑎᑦ ᑎᖕᒥᐊᑦ ᑎᑭᑉᐸᖕᓂᖏᓐᓄᑦ ᑲᓇᑕᒧᑦ. 

9. ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ ᖃᓄᖅ ᓴᐳᓐᓂᐊᖅᑕᐅᑎᑦᑎᔪᓐᓇᕐᓂ ᑎᖕᒥᐊᕐᓂᒃ ᑎᑭᑉᐸᒃᑐᓂᒃ ᐊᕐᕋᒍᑕᒫᖅ 

ᐅᐱᖔᒃᑯᑦ, ᐅᓪᓗᖏᓐᓂᒡᓗ, ᒪᓐᓂᖏᓐᓂᒡᓗ, ᐸᕐᓇᐃᕙᓪᓕᐊᓂᔅᓯᓐᓂ ᐅᕝᕙᓗᓐᓃᑦ ᐱᓕᕆᓕᕈᔅᓯ 

ᐱᓕᕆᐊᒃᓴᔅᓯᓐᓂᒃ, ᑐᑭᓯᓂᐊᕐᕕᒋᓂᐊᖅᐸᓯᐅᒃ ᐊᕙᑎᓕᕆᔨᒃᑯᑦ ᑲᓇᑕᒥ ᐱᔮᖁᑕᐅᖏᑦᑐᓂᒃ 

ᐱᑕᖅᑕᐅᓯᒪᔪᓂᒃ ᖃᕆᑕᐅᔭᒃᑯᑦ ᑐᑭᓯᓂᐊᕐᕕᖓᑦ, ᑕᐃᒃᑯᓂᖓ ᓱᓕᔪᓂᒃ ᐅᓂᑉᑳᕈᕈᑎᓂᒃ ᑕᐃᔭᐅᔪᓂᒃ 

“ᐸᕐᓇᒃᐸᓪᓕᐊᓯᒪᕙᒌᕐᓂᖅ ᐱᐅᖏᑦᑐᒥᒃ ᐊᒃᑐᕐᓂᕐᓗᒃᑕᐅᖁᔨᖏᓐᓂᖅ ᑎᖕᒥᐊᕐᓂᒃ ᐅᐱᖓᒃᑯᑦ 

ᑎᑭᑉᐸᒃᑐᓂᒃ, ᐅᓪᓗᖏᓐᓂᒃ, ᐊᒻᒪᓗ ᒪᓐᓂᖏᓐᓂᒃ” ᐊᑐᐃᓐᓇᐅᔪᓂᒃ ᐅᕙᖓᑦ ᖃᕆᑕᐅᔭᒃᑯᑦ 

ᑕᑯᓂᐊᖅᑕᐅᕝᕕᖓᓂᒃ ᑐᕌᕈᑎᓕᖕᒥ: 

http://publications.gc.ca/collections/collection_2013/ec/CW66-324-2013-eng.pdf. 

https://www.enr.gov.nt.ca/sites/enr/files/resources/safety_in_grizzly_and_black_bear_country_english.pdf
https://www.enr.gov.nt.ca/sites/enr/files/resources/safety_in_grizzly_and_black_bear_country_english.pdf
http://www.bearsmart.com/play/safety-in-polar-bear-country/
http://www.pc.gc.ca/eng/pn-np/nu/quttinirpaaq/visit/visit6/d.aspx
http://www.pc.gc.ca/eng/pn-np/nu/quttinirpaaq/visit/visit6/d.aspx
http://www.pc.gc.ca/eng/pn-np/nu/quttinirpaaq/visit/visit6/~/media/pn-np/nu/auyuittuq/pdf/shared/PolarBearSafety_English.ashx
http://www.pc.gc.ca/eng/pn-np/nu/quttinirpaaq/visit/visit6/~/media/pn-np/nu/auyuittuq/pdf/shared/PolarBearSafety_English.ashx
http://www.sararegistry.gc.ca/virtual_sara/files/policies/EA%20Best%20Practices%202004.pdf
http://www.sararegistry.gc.ca/virtual_sara/files/policies/EA%20Best%20Practices%202004.pdf
http://publications.gc.ca/site/eng/317630/publication.html
http://publications.gc.ca/site/eng/392824/publication.html
http://publications.gc.ca/collections/collection_2013/ec/CW66-324-2013-eng.pdf

ᐃᑦᑕᕐᓂᓴᐃᑦ ᐱᓕᕆᔪᑕᐅᔪᓐᓇᖅᑐᑦ 

10. ᐱᓕᕆᑎᓪᓗᒋᑦ ᖃᐅᔨᓴᖅᓯᕙᓪᓕᐊᓂᕐᒥᑦ, ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᕐᒪᑦ 

ᐃᑦᑕᕐᓂᓴᒥᓂᖅᑕᓕᖕᓂᑦ ᖃᐅᔨᓇᓱᐊᖅᑐᖃᓚᐅᖅᓯᒪᖏᒻᒪᑦ ᑐᒃᓯᕌᖑᔪᒥ ᐅᔭᕋᒡᓂᐊᕐᕕᐅᔪᒪᔪᒥ ᐊᒻᒪᓗ 

ᐱᑕᖃᑐᐃᓇᕆᐊᖃᕋᔭᕐᓂᖅᐸᑦ ᐃᑦᑕᕐᓂᓴᒥᓂᖅᑕᖃᑐᐃᓇᕆᐊᖃᕐᓗᓂ, ᑕᐃᒪᐃᒻᒪᓗ ᑐᒃᓯᕋᐅᑎᓕᖅᓯᒪᔪᖅ 

ᐅᖃᐅᔾᔨᔭᕆᐊᖃᕋᔭᖅᐳᖅ ᐃᓕᖅᑯᓯᓕᕆᔨᒃᑯᓐᓂᑦ ᐱᒋᐊᖅᑎᑦᑎᖁᓗᒋᑦ ᓄᓇᒥ ᐃᑦᑕᕐᓂᓴᒥᓂᓕᕆᓂᕐᒥᑦ 

ᖃᐅᔨᓴᖅᓯᓂᕐᒧᑦ ᐱᓕᕆᔾᔪᑎᒥ ᓯᕗᓂᖓᒍᑦ ᐱᓕᕆᒋᐊᓚᐅᖅᑎᓐᓇᒋᑦ ᐊᓰᓐᓇᓕᑎᕆᓂᕐᒥᑦ 

ᐱᓕᕆᐊᖃᕐᓂᕐᒥᓐᓂᒃ. 

ᐃᓱᐊᓂ ᐱᔭᕇᕉᑎᖏᑦ 

ᑲᔪᓯᔪᒃᑯᑦ ᐱᒋᐊᕈᑕᐅᕗᖅ ᑲᑎᒪᔩᑦ ᕿᒥᕐᕈᓂᕐᒧᑦ ᐃᓱᒪᓕᐅᕈᑎᒋᓚᐅᖅᑕᖓᓂᒃ ᐱᔾᔪᑎᒋᓪᓗᒍ ᐃᓕᓐᓂᐊᑯᑕᒡᕕᖓ 

ᒫᓂᑑᐸᐅᑉ ᔪᓂᕘᓯᑎᖓᓂ ᐅᕝᕙᓗᓐᓃᑦ ““ᖃᓄᐃᓕᖓᓂᖏᑦ ᓱᕈᕐᓇᖅᑐᓖᑦ ᐊᒻᒨᒪᔪᐃᑦ ᑲᑎᖅᓱᖅᑕᐅᓯᒪᓗᑎᒃ 

ᑕᓯᐅᔭᕐᔪᐊᕐᒥ, ᖃᓂᒋᔮᓂ ᐃᖃᓗᐃᑦ”. ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑐᐃᓐᓇᐅᖏᓐᓇᖅᑐᑦ 

ᐅᖃᖃᑎᖃᕐᓂᕐᒧᑦ ᒥᓂᔅᑕᒥ ᐱᔾᔪᑎᓕᓐᓂᑦ ᑖᑦᓱᒪᖓᑦ ᐅᓂᒃᑳᑉ ᐱᔭᕆᐊᖃᖅᐸᑦ.  

 

ᐅᓪᓗᖅᓯᐅᑎᓕᖕᒥ      ᐊᐅᒡᒍᓯ 26, 2025     ᐃᖃᓗᖕᓂ, ᓄᓇᕗᑦ. 

 

 

 

__________________________ 

ᐋᓪᐳᑦ ᐃᕼᐊᓪᓗᐊᖅ, ᐃᒃᓯᕙᐅᑕᕆᔭᐅᑲᐃᓐᓇᖅᑐᖅ 

 
ᐃᓚᖃᕆᐊᖃᕐᒥᔪᑦ ᒪᑯᓂᖓ:  ᑎᑎᖃᐃᑦ ᐃᓚᒃᑲᓐᓂᖏᑦ A: ᐆᒪᔪᐃᑦ ᐊᒥᔅᓱᖏᓗᐊᓕᕈᓐᓇᕐᓂᖏᑦ ᓄᓇᕗᒻᒥ  

ᑎᑎᖃᐃᑦ ᐃᓚᒃᑲᓐᓂᖏᑦ A: ᐆᒪᔪᐃᑦ ᐊᒥᔅᓱᖏᓗᐊᓕᕈᓐᓇᕐᓂᖏᑦ ᓄᓇᕗᒻᒥ 

ᒪᓕᒐᕆᔭᐅᓂᖏᓐᓄᑦ ᐃᓗᓕᖏᓐᓃᑦᑐᑦ 79(2) ᐆᒪᔪᐃᑦ ᐊᒥᔅᓱᖏᓗᐊᓕᕈᓐᓇᕐᓂᖏᓐᓄᑦ ᒪᓕᒐᖏᖅᑦ, S.C. 2002, 

c. 29 (ᐊᒥᓱᔪᓐᓃᕈᓐᓇᕐᓂᖏᑦ ᐆᒪᔪᐃᑦ), ᐊᒻᒪᓗ ᐱᐅᖏᑦᑐᓂᒃ ᐊᑐᖅᑕᐅᓂᕐᓗᒍᓐᓇᕐᓂᖏᓐᓄᑦ ᒪᓕᒐᖅᑎᒍᑦ 

ᑕᐃᔭᐅᓯᒪᓂᖏᑦ ᐆᒪᔪᐃᑦ ᐊᒻᒪᓗ ᐱᑕᖃᕆᐊᓕᒻᒪᕇᑦ ᓇᔪᒐᕆᕙᒃᑕᖏᑦ, ᐱᔾᔪᑕᐅᕗᑦ 

ᖃᓄᐃᓕᖓᕙᒌᕌᓱᒋᐊᖃᕐᓂᖅ ᓇᒻᒪᒃᑐᓂᒃ ᐸᒡᕕᒃᓴᑕᐅᑕᐃᓕᒪᔭᕆᐊᖃᓂᖏᓐᓂᒃ 

ᐊᒃᑐᖅᑕᐅᓂᕐᓗᑕᐃᓕᒪᔭᕆᐊᖃᕐᓂᖏᓄᓪᓗ ᑕᒪᒃᑯᐊ, ᐊᒻᒪᓗ ᓇᔪᖅᑕᐅᕙᖕᓂᖏᑦ 

ᓇᐅᑦᑎᖅᑐᖅᑕᐅᖃᑕᕆᐊᖃᕐᒪᑕ. ᐱᓕᕆᕕᐅᓂᐊᖅᑐᑦ ᑕᒪᒃᑯᓂᖓ ᐃᓚᖃᕈᓐᓇᕐᒪᑦ ᐆᒪᔪᕐᓄᑦ 

ᓇᒻᒪᒍᓃᕈᑕᐅᔪᓐᓇᖅᑐᓂᒃ, ᑕᐅᕗᖓᐅᖃᑕᕈᓐᓇᕐᓂᖏᓄᔾᓪᓗ ᐊᐅᓚᑦᑎᕕᐅᔪᓄᑦ ᐊᒻᒪᓗ 

ᓱᕋᖅᑎᖅᑕᐅᓯᒪᔪᓐᓇᕐᓂᖏᓐᓄᑦ ᓇᔪᒐᕆᕙᒃᑕᖏᑦ. ᑕᒪᒃᑯᐊ ᒪᓕᒐᐃᑦ ᐊᑐᖅᑕᐅᔭᕆᐊᖃᖅᐳᑦ ᑕᒪᐃᓐᓂᒃ 

ᐱᔾᔪᑎᖃᖅᑐᓂᒃ ᐆᒪᔪᓕᒪᓂᒃ ᑎᑎᕋᖅᑕᐅᓯᒪᔪᓂᒃ ᖃᓄᐃᑦᑑᓂᖏᑦ ᑕᐃᑲᓂ ᒪᓕᒐᐃᑦ ᐃᓚᖓᓂ 1−ᒥ 

ᐊᒥᓱᔪᓃᕈᓐᓇᕐᓂᖏᓐᓂ ᐆᒪᔪᐃᑦ ᒪᓕᒐᖏᓐᓂ ᐊᒻᒪᓗ, ᐊᑖᓂ ᑎᑎᕋᖅᓯᒪᔪᓂ ᐊᕕᒃᑐᖅᓯᒪᓂᖏᓐᓂ 

ᑐᑭᓯᑎᑦᑎᒋᐊᕈᓂ, ᐅᕝᕙᓗᓐᓃᑦ ᖃᐅᔨᓴᖅᑕᐅᓯᒪᓂᕈᑎᒃ ᑲᑎᒪᔨᕋᓛᖏᓄᑦ ᓄᖑᓕᕈᓐᓇᕐᓂᖏᓐᓄᑦ ᐆᒪᔪᐃᑦ 

ᑲᓇᑕᒥ (ᓄᖑᓕᕈᓐᓇᕐᓂᖏᓐᓄᑦ ᐆᒪᔪᐃᑦ ᒪᓕᒐᖏᑦ), ᑕᑯᔭᐅᖃᑕᕈᓐᓇᕐᓂᖏᓐᓂ ᐱᓕᕆᕕᐅᕙᒃᑐᓂ. 

ᑎᑎᕋᖅᓯᒪᓂᖏᑦ ᐃᓚᖃᖏᑐᐃᓐᓇᕆᐊᖃᖅᐳᑦ ᑕᒪᒃᑭᖅᑐᓂᒃ ᐆᒪᔪᓂᒃ ᐃᓕᑕᕆᔭᐅᓯᒪᔪᓂᒃ 

ᐊᒥᔅᓱᔪᓃᕈᓐᓇᕐᓂᖏᓐᓂᒃ ᑎᑎᕋᖅᑕᐅᓯᒪᔪᓂ ᓄᓇᕗᑦ ᒐᕙᒪᒃᑯᖏᓐᓄᑦ. ᐅᑯᐊ ᑕᒡᕙ ᐊᑕᓃᑦᑐᖅ 

ᑐᑭᓯᓇᑦᑎᐊᖁᔭᐅᓪᓗᑎᒃ ᑎᑎᕋᖅᑕᐅᓯᒪᔪᑦ ᐊᑐᖅᑦᑕᐅᕆᐊᖃᕐᓂᖏᓐᓂ ᐆᒪᔪᓕᕆᓂᕐᒧᑦ ᑐᕌᖓᓂᖏᑦ 

ᐊᕕᒃᑐᖅᓯᒪᔪᓂ ᑐᑭᓯᑎᑦᑎᒋᐊᕈᑎᖏᓃᑦᑐᓂᒃ.  

 

• ᒪᓕᒐᕐᓂᓐᓂᖏᑦ 1−ᒥ ᐃᓕᑕᕆᔭᐅᓯᒪᕗᑦ ᑎᑎᕋᖅᓯᒪᓂᖏᑦ ᐆᒪᔪᐃᑦ ᐊᒥᔅᓲᔪᓐᓃᕈᓐᓇᕐᓂᖏᓐᓂ 

ᒪᓕᒐᕐᓂ. ᐊᒥᓱᔪᓐᓃᕈᓐᓇᕐᓂᖏᓐᓄᑦ ᒪᓕᒐᐃᑦ ᑐᕋᖓᕗᑦ ᑕᒪᐃᓐᓂᒃ ᐆᒪᔪᕐᓂᒃ ᑕᐃᔭᐅᓯᒪᔪᓂᒃ 

ᓇᓴᐅᑎᓕᖕᒥ 1−ᒥ. ᐅᖃᐅᓯᑦ ᐊᑐᖅᑕᐅᔪᑦ “ᑎᑎᕋᖅᓯᒪᓂᖃᐃᔪᑦ” ᐆᒪᔪᕐᓂᒃ ᐅᖃᐅᓯᖃᖅᐳᑦ ᑕᐃᒃᑯᓂᖓ 

ᐆᒪᔪᕐᓂᒃ ᑕᐃᔭᐅᔪᓂᒃ ᓇᓴᐅᑎᓕᖕᒥ ᒪᓕᒐᕐᓂ 1-ᒥ ᑎᑎᕋᖅᓯᒪᓂᖏᓐᓂ. 

• ᒪᓕᒐᖏᓐᓃᑦᑐᑦ 2 ᐊᒻᒪᓗ 3 of ᐆᒪᔪᐃᑦ ᐊᒥᔅᓲᔪᓐᓃᕈᓐᓇᕐᓂᖏᓐᓂ ᒪᓕᒐᕐᓂ ᐃᓕᑕᖅᓯᕗᑦ ᐆᒪᔪᕐᓂᒃ 

ᐊᒥᔅᓲᔪᓐᓃᕈᓐᓇᖅᑐᓂᒃ ᑕᐃᒃᑯᓄᖓ ᐃᓕᑕᕆᔭᐅᓯᒪᓂᖏᓐᓂᒃ ᑲᑎᒪᔨᕋᓛᖏᓄᑦ ᓄᖑᓕᕈᓐᓇᕐᓂᖏᓐᓄᑦ 

ᐆᒪᔪᐃᑦ ᑲᓇᑕᒥ ᓯᕗᓂᐊᒍᑦ ᑕᐃᔅᓱᒪᓂᓂᒃ ᐊᒃᑑᐱᕆ 1999−ᒥᓂᒃ ᐊᒻᒪᓗ 

ᖃᐅᔨᓴᖅᑕᐅᑦᑎᐊᒃᑲᓐᓂᕆᐊᖃᕐᓂᖏᓐᓂᒃ ᐊᑐᖅᓗᑎᒃ ᐋᕿᒋᐊᖅᑕᐅᓯᒪᓕᖅᑐᓂᒃ ᒪᓕᒐᓪᓗᑐᕐᓂᒃ 

ᓯᕗᓂᐊᒍᑦ ᐃᓱᒪᒃᓴᖅᓯᐅᕈᓐᓇᖅᓯᓚᐅᖏᓂᖏᓐᓂᒃ ᐃᓕᔭᐅᓂᐊᕐᒪᖔᑕ ᑕᐃᑯᖓ ᑎᑎᕋᖅᓯᒪᓂᖏᓐᓂᑦ 

1−ᒥ ᒪᓕᒐᕐᓂ.  

• ᐃᓚᖏᑦ ᐆᒪᔪᐃᑦ ᐃᓕᑕᕆᔭᐅᓯᒪᓂᖏᑦ ᐅᓗᕆᐊᓇᖅᑐᒥᓕᕈᓐᓇᕐᓂᖏᓐᓂ ᑲᑎᒪᔨᕋᓛᓄᑦ 

ᓄᖑᓕᕈᓐᓇᕐᓂᖏᓐᓄᑦ ᐆᒪᔪᐃᑦ ᑲᓇᑕᒥ “ᓱᓕ ᐅᑕᕿᔭᐅᕗᑦ” ᐃᓚᔭᐅᓚᖓᓂᖏᑦ ᒪᓕᒐᕐᓄᑦ 

ᓇᓴᐅᑎᓕᖕᒥ 1-ᒥ, ᑕᒪᒃᑯᐊ ᐆᒪᔪᐃᑦ ᑎᑎᖃᑎᒍᑦ ᒫᓐᓇᐅᔪᖅ ᐃᓱᒪᒃᓴᖅᓯᐅᕈᑕᐅᖕᒪᑕ ᓱᓕ 

ᐃᓚᔭᐅᓂᐊᕐᒪᖔᑕ ᒪᓕᒐᕐᓄᑦ 1−ᖓᓃᑦᑐᓄᑦ, ᑐᑭᓯᓂᐊᕈᑕᐅᓚᐅᕐᓗᑎᒃ ᐅᕝᕙᓗᓐᓃᑦ 

ᖃᐅᔨᓴᖅᑕᐅᑎᐊᓚᐅᕐᓗᑎᒃ.   

 

ᐆᒪᔪᐃᑦ ᐊᒥᔅᓱᖏᓗᐊᓕᕈᓐᓇᕐᓂᖏᑦ ᑕᑯᔭᐅᒍᑎᒃ, ᐊᒃᑐᖅᑕᐅᓯᒪᒍᑎᒡᓗᓐᓃᑦ, ᐱᒻᒪᕆᐅᔪᓂᒃ 

ᐊᒃᑐᑕᐅᒌᒃᑯᑎᖃᕆᐊᖃᖅᐳᑦ ᐱᓗᐊᖅᑐᒥᒃ ᑎᑭᑕᐅᑕᐃᓕᒪᕙᖕᓂᖏᓐᓂᒃ. ᓴᓇᔪᓇᕈᒪᔪᖅ 

ᑕᑯᓂᐊᖃᑕᕆᐊᖃᖏᑦᑐᖅ ᐸᕕᓴᖃᑕᕆᐊᖃᖏᔅᓱᓂᒋᓪᓗ ᐆᒪᔪᐃᑦ, ᓇᔪᒐᕆᕙᒃᑕᖏᓪᓗ ᐊᒻᒪᓗ 

ᐅᕝᕙᓗᓐᓃᑦ ᓇᓃᕝᕕᖃᑕᖃᐃᓐᓇᓲᕆᔭᖏᑦ. ᑕᒪᐃᓐᓂᒃ ᓇᖕᒥᓂᓚᕆᒃ, ᐊᓯᐊᒍᕋᓗᐊᕈᑎᒡᓗᓐᓃᑦ 

ᐱᕙᓪᓕᐊᓂᐊᖅᑐᓂᒡᓗᓐᓂᑦ ᐊᒃᑐᖅᑕᐅᔪᓐᓇᕐᓂᖏᑦ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᐳᑦ. ᑐᑭᓯᓂᐊᕐᕕᐅᖃᑕᕐᓗᑎᒃ 

ᐆᒪᔪᐃᑦ ᖃᓄᐃᓕᖓᓕᕐᓂᖏᓐᓂᒃ ᒪᓕᒐᕆᔭᐅᔪᓂ ᐅᓂᒃᑲᓕᐊᓂᒃ ᐊᓯᖏᓐᓂᒡᓗ ᖃᐅᔨᒪᔾᔪᑎᒃᓴᓂᒃᑦᑕᐅᔪᓂᒃ 

ᐆᒪᔪᐃᑦ ᐊᒥᔅᓱᔪᓐᓃᕈᓐᓇᕐᓂᖏᓐᓂᒃ ᑎᑎᕋᖅᕕᖓᓂᒃ ᖃᕆᑕᐅᔭᒃᑯᑦ ᐅᕙᖓᑦ ᑕᑯᓂᐊᖅᑕᐅᕕᖕᒥᒃ 

http://www.sararegistry.gc.ca ᑐᑭᓯᓂᐊᕈᑕᐅᔪᒪᒍᑎᒃ ᖃᓄᖅ ᐃᓕᑕᕆᔭᐅᓯᒪᓂᖏᑦ ᐆᒪᔪᐃᑦ ᐊᔾᔨᒌᖏᑦᑑᑎᑦ. 

 

ᓇᐅᑦᑎᖅᑕᐅᖃᑕᐃᓐᓇᕆᐊᖃᖅᐳᑦ ᓴᓇᔪᓐᓇᕈᒪᔪᓄᑦ ᑐᑭᓯᓂᐊᖅᑲᑕᕐᓗᑎᒃ ᐊᑑᑎᖃᕐᓂᖏᑦ 

ᐊᒃᑐᖅᑕᐅᒌᑯᑕᐅᒋᐊᖅᑐᑦ ᐊᒻᒪᓗ/ᐅᕝᕙᓗᓐᓃᑦ ᓇᓗᓇᐃᖅᑕᐅᓗᑎᒃ ᖃᓄᖅ ᓇᐅᒃᑯᓪᓗᓐᓃᑦ 

ᐊᒃᑐᖅᑕᐅᒌᑲᑎᖃᒃᑲᓐᓂᕆᐊᖃᕐᒪᖔᑕ. ᒥᑭᓂᐸᖑᔪᓐᓇᖅᑐᓂᒃ ᐊᑐᕐᓗᑎᒃ, ᑕᒪᒃᑯᐊ ᓇᐅᑦᑎᖅᑐᐃᕙᓪᓕᐊᓂᖏᑦ 

http://www.sararegistry.gc.ca/

ᐃᓚᕆᐊᖃᖅᐳᑦ ᑎᑎᕋᖅᑕᐅᕙᒡᓗᑎᒃ ᓇᓃᓐᓂᖏᑦ ᐊᒻᒪᓗ ᖃᖓᐅᑎᓪᓗᒍ ᐅᓪᓗᖅᓯᐅᑎᒃᑯᑦ ᑕᑯᔭᐅᔭᕌᖓᒥᒃ 

ᐆᒪᔪᐃᑦ ᐊᒥᓲᔪᓐᓂᕈᓐᓇᖅᑐᖅᑦ, ᐱᐅᓯᕆᓕᖅᑕᖏᓪᓗ ᖃᓄᐃᓕᐅᖃᑕᕐᓂᖏᓪᓗᓐᓃᑦ  ᐆᒪᔪᐃᑦ ᑎᑭᑕᕌᖓᒥᒃ 

ᖃᓂᒡᓕᒑᖓᒥᒡᓗᓐᓃᑦ ᐱᓕᕆᐱᕕᐅᔪᓄᑦ, ᖃᓄᐃᓕᕈᑕᐅᕙᖕᓂᖏᓐᓂᓗ ᓴᓇᔪᓇᕈᒪᔪᓄᑦ 

ᐊᒃᑐᖅᑕᐅᑕᐃᓕᒪᔭᕆᐊᖃᕐᓂᖏᓐᓄᑦ ᐸᒡᕕᓴᒃᑕᐅᑕᐃᓕᒪᔭᕆᐊᖃᕐᓂᖏᓄᓪᓗ, ᓇᓂᓗ ᓇᔪᒐᖃᕐᒪᖔᑕ 

ᐊᒻᒪᓗ/ᐅᕙᓗᓐᓃᑦ ᐃᓂᒋᖃᑕᐃᓐᓇᓱᕆᔭᖓᓂᒃ. ᑕᒪᒃᑯᐊ ᖃᐅᔨᒪᔭᐅᔭᕆᐊᓕᑦ ᑐᓂᔭᐅᔭᕆᐊᖃᖅᑐᑦ 

ᑲᒪᔨᓪᓚᕆᐅᔪᓄᑦ ᑎᒥᖁᑎᒋᔭᐅᔪᓂᓗ ᐊᐅᓚᑦᑎᔨᐅᖃᑕᐅᔪᓂᒃ ᑲᒪᔨᐅᓂᕐᒧᑦ ᑕᐃᒃᑯᓂᖓ, ᐱᔪᒪᔭᐅᑐᐊᕈᑎᒃ 

ᑲᒪᔨᖏᓐᓄᑦ.  

 

ᐆᒪᔪᐃᑦ ᐱᓗᐊᖅᑐᒥᒃ ᐊᐅᓚᑕᐅᓂᖏᓐᓂ ᓄᓇᕗᑦ ᒐᕙᒪᒃᑯᖏᓐᓄᑦ, ᑕᐃᒃᑯᐊ ᑐᑭᓯᓂᐊᕐᕕᐅᖃᑕᕆᐊᖃᖅᐳᑦ 

ᐃᓕᑕᕆᔭᐅᔪᓐᓇᕐᓂᖏᓐᓂ ᐊᓯᒃᑲᓐᓂᖏᑦ ᓈᒪᔪᑦ ᐊᒃᑐᖅᑕᐅᓂᕐᒌᑯᑎᒃᓴᕆᔭᐅᔪᓐᓇᖅᑐᑦ ᐊᒻᒪᓗ/ᐅᕝᕙᓗᓐᓃᑦ 

ᓇᐅᑦᑎᖅᑐᖅᑕᐅᑦᑎᐊᕈᓐᓇᕐᓂᖏᓐᓂᒃ ᐊᒃᑐᖅᑕᐅᓂᕐᓗᑕᐃᓕᒪᖁᓪᓗᒋᑦ ᐆᒪᔪᐃᑦ ᑕᒪᒃᑯᐊ 

ᐱᓕᕆᐊᖑᔪᓂᒃ/ᓴᓇᓯᒪᕝᕕᐅᔪᓂᒃ. 

 

ᐊᒃᑐᖅᑕᐅᓂᕐᓗᒌᒃᑯᑎᒃᓴᐃᑦ ᓇᐅᑦᑎᖅᑐᕈᑎᒃᓴᐃᓪᓗᑦ ᐱᒋᐊᖅᑎᑕᐅᓯᒪᔭᕆᐊᖃᖅᑐᑦ ᒪᓕᒃᑕᐅᓗᑎᒃ 

ᐊᑐᖅᑕᐅᔭᕆᐊᓕᑦ ᐊᒥᓱᕈᖅᓰᓂᕐᒧᑦ ᖃᓄᐅᓕᕈᑎᒃᓴᐃᑦ ᐊᒻᒪᓗ ᐱᓕᕆᐊᒃᓴᓄᒃ/ᐊᐅᓚᑦᑎᓂᕐᒧᑦ ᐸᕐᓇᐅᑕᐅᔪᓂᒃ.  

 

ᒪᓕᒐᐃᑦ ᓇᓴᐅᑎᓕᑦ ᐆᒪᔪᐃᑦ ᐊᒥᓲᖏᓗᐊᓕᕈᓐᓇᕐᓂᖏᓐᓄᒃ ᒪᓕᒐᖏᑦ SARA 

ᐋᕿᒋᐊᖅᑕᐅᓚᐅᓪᓚᖃᑕᐃᓐᓇᓲᖑᕗᑦ, ᑕᐃᒪᐃᓂᖓᓄᑦ ᖃᐅᔨᒋᐊᖅᑕᐅᖃᑕᐃᓐᓇᕆᐊᖃᖅᐳᑦ 

ᐱᒻᒪᕆᐅᓂᖓᓄᖅᑦ ᐆᒪᔪᐃᑦ ᐊᒥᓲᖏᓗᐊᓕᕈᓐᓇᕐᓂᖏᓐᓂᒃ ᒪᓕᒐᐃᑦ ᑎᑎᕋᖅᑕᐅᓯᒪᓂᖏᑦ ᖃᕆᑕᐅᔭᒃᑯᑦ ᐅᕙᓂ 

(www.sararegistry.gc.ca) ᐅᓪᓗᒥᐅᓕᖅᑐᖅ ᖃᓄᐃᓕᖓᓂᖏᓐᓂᒃ ᑐᑭᓯᓂᐊᕐᕕᐅᓗᑎᒃ.  

 

Updated: September 2024 

Terrestrial Species at Risk2 COSEWIC 

Designation 

Schedule of 

SARA 
Government Organization with 

Primary Management 

Responsibility3 

Buff-breasted Sandpiper Special 

Concern 

Schedule 1 Environment and Climate 

Change Canada (ECCC) 

Common Nighthawk Threatened Schedule 1 ECCC 

Eskimo Curlew Endangered Schedule 1 ECCC 

Harlequin Duck Special 

Concern 

Schedule 1 ECCC 

Harris’s Sparrow Special 

Concern 

Schedule 1 ECCC 

Horned Grebe Special 

Concern 

Schedule 1 ECCC 

Ivory Gull Endangered Schedule 1 ECCC 

Olive-sided Flycatcher Threatened Schedule 1 ECCC 

Peregrine Falcon Special 

Concern 

Schedule 1 ECCC 

 

 
2 The Department of Fisheries and Oceans has responsibility for aquatic species. 

3 Environment and Climate Change Canada (ECCC) has a national role to play in the conservation and recovery of Species at Risk in Canada, as 
well as responsibility for management of birds described in the Migratory Birds Convention Act (MBCA).  Day-to-day management of terrestrial 

species not covered in the MBCA is the responsibility of the Territorial Government.  Populations that exist in National Parks are also managed 

under the authority of the Parks Canada Agency.   

http://www.sararegistry.gc.ca/

Terrestrial Species at Risk2 COSEWIC 

Designation 

Schedule of 

SARA 

Government Organization with 

Primary Management 

Responsibility3 

Red Knot Islandica 

Subspecies 

Special 

Concern 

Schedule 1 ECCC 

Red-necked Phalarope Special 

Concern 

Schedule 1  ECCC 

Ross’s Gull Threatened Schedule 1 ECCC 

Rusty Blackbird Special 

Concern 

Schedule 1 ECCC 

Short-eared Owl Special 

Concern 

Schedule 1 ECCC 

Porsild’s Bryum Threatened Schedule 1 Government of Nunavut (GN) 

Transverse Lady Beetle Special 

Concern 

No 

Schedule 

GN 

Caribou (Dolphin and Union 

Population) 

Endangered Schedule 1 GN 

Caribou (Barren-ground 

Population) 

Threatened No 

Schedule 

GN 

Caribou (Torngat Mountains 

Population) 

Endangered No 

Schedule 

GN 

Grizzly Bear (Western 

Population)  

Special 

Concern 

Schedule 1 ECCC 

Peary Caribou  Endangered  Schedule 1 GN 

Polar Bear Special 

Concern 

Schedule 1 ECCC 

Wolverine Special 

Concern 

Schedule 1 GN 

Atlantic Walrus (High Arctic 

Population) 

Special 

Concern 

No 

Schedule 

Fisheries and Oceans Canada 

(DFO) 

Atlantic Walrus 

(Central/Low Arctic 

Population) 

Special 

Concern 

No 

Schedule 

DFO 

Beluga Whale (Cumberland 

Sound Population) 

Threatened Schedule 1 DFO 

Beluga Whale (Eastern 

Hudson Bay Population) 

Endangered  No 

Schedule  

DFO 

Beluga Whale (Eastern High 

Arctic-Baffin Bay 

Population) 

Special 

Concern 

No 

Schedule 

DFO 

Beluga Whale (Western 

Hudson Bay Population) 

Special 

Concern 

No 

Schedule 

DFO 

Atlantic Cod (Arctic Lakes 

Population) 

Special 

Concern 

No 

Schedule 

DFO 

Fourhorn Sculpin 

(Freshwater Form) 

Data Deficient Schedule 3 DFO 

Terrestrial Species at Risk2 COSEWIC 

Designation 

Schedule of 

SARA 

Government Organization with 

Primary Management 

Responsibility3 

Lumpfish Threatened No 

Schedule 

DFO 

Thorny Skate Special 

Concern 

No 

Schedule 

DFO 

 


